
Günün xəbəri

Böyük maraqların kəsişdiyi nöqtə: Zəngəzur dəhlizi

Azərbaycan enerji sahəsində etibarlı tərəfdaşdır

Kənd icra nümayəndəsi 
yerindədirsə...

Azərbaycan və “Avropa siyasi birliyi”:  
sülh və təhlükəsizlik naminə sərbəstlik zirvəsi

Azərbaycan “Avropa siyasi birliyi”nin Zirvə toplantısında təmsil 
olundu. Prezident İlham Əliyev Moldovanın paytaxtı Kişineuda keçirilən 
nüfuzlu tədbirdə iştirak etdi. Əlbəttə, ölkəmizin ictimaiyyəti üçün bu 
zirvə toplantısı daha çox Azərbaycan-Ermənistan münasibətlərinin 
nizamlanması ilə bağlı Qərb formatının aktivlik fazasıdır. 

Söhbət toplantı çərçivəsində Avropa 
İttifaqı Şurasının rəhbəri Şarl Mişelin va-
sitəçiliyi, Almaniya Kansleri Olaf Şoltsun 
və Fransa Prezidenti Emmanuel Makro-
nun qatıldığı görüşdən gedir. Cəmiyyəti-
miz bu görüşdən Cənubi Qafqazda sülhün 
real təzahürlərini gözləməyə köklənmək-

də haqlıdır. Nəhayət, dövlətimiz üçün də 
fayda amili əsasdır və bunu Azərbaycan 
Prezidenti müxtəlif birliklərdə iştirakçılı-
ğın, yaxud iştirakdan kənar dayanmağın 
timsalında dəfələrlə vurğulayıb. 

ardı cü səhifədə

Birinci vitse-prezident Uşaqların Beynəlxalq 
Müdafiəsi Günü ilə bağlı paylaşım edib

Azərbaycan Respublikasının Birinci vitse-prezidenti Mehriban 
Əliyeva rəsmi instaqram səhifəsində 1 İyun – Uşaqların Beynəlxalq 
Müdafiəsi Günü ilə bağlı paylaşım edib.

Paylaşımda deyilir  “Balaca soydaşlarımızı səmimi qəlbdən təbrik edir, 
bütün balalara möhkəm cansağlığı və xoşbəxt həyat arzulayıram ”

Azərbaycanın, Rusiyanın və 
Ermənistanın baş nazirlərinin 
müavinlərindən ibarət üçtərəfli 
işçi qrupunun növbəti iclası ən 
yaxın vaxtlarda keçiriləcək. Bunu 
Rusiya baş nazirinin müavini və işçi 
qrupundakı nümayəndə heyətinin 
rəhbəri Aleksey Overçuk bildirib. 
O, görüşdə Cənubi Qafqazda 
nəqliyyat kommunikasiyalarının 
açılması məsələlərinin müzakirəyə 
çıxarılacağını deyib.

ardı ci səhifədə

Dünən Bakı Konqres Mərkəzində 
Beynəlxalq Enerji Həftəsi çərçivəsində 
“Enerji keçidi dövründə dəyişən 
dünyada yeni imkanlar və problemlər” 
mövzusuna həsr olunmuş 28-ci Bakı 
Enerji Forumu öz işinə başladı. Tədbirdə 
qlobal enerji perspektivləri, “yaşıl 
enerji”yə keçidin maliyyələşdirilməsi, 
qaz təchizatı məsələləri, Xəzər 
regionunda kəşfiyyat və hasilat 
imkanlarının xəritəsi və bir sıra digər 
aktual məsələlər müzakirə olundu. 

ardı ci səhifədə

Cənubi 
Qafqaz sülhə 

təşnədir
Paşinyanın Kişineudakı beştərəfli 

qeyri-formal görüşdəki mövqeyi, 
onun danışıqların bu raundunu da 
uğursuzluğa sürükləmək niyyətindən 
xəbər verirdi. 

ld a a ta t ndan  il -
metr mə a ədə erlə ən lb a-

a əndində e irilən b il i Zir ə 
t lant nda m mili də - ə 

a n öl ədən dö lət ə hö mət 
ba lar  i tira  edib  ammitdə li-
derlər lh ə təhl ə izli in təmin 
edilmə i, ener i təhl ə izli inin ə 

r ada öl ələrara  əla ələrin 
cləndirilmə i mö z lar nda m -

za irələr a ar blar  

ardı ci səhifədə

Hayastanda döyüşə  
yenə fərarilər gedəcək...

Büdcədə ən çox vəsait Qarabağ və 
Şərqi Zəngəzurun bərpasına ayrılıb

Prezident İlham Əliyev Kişineuda “Avropa siyasi birliyi” 
2-ci Zirvə toplantısının açılış mərasimində iştirak edib

İyunun 1-də Moldovanın 
paytaxtı Kişineuda “Avropa siyasi 
birliyi” 2-ci Zirvə toplantısının 
açılış mərasimi keçirilib. 
Azərbaycan Respublikasının 
Prezidenti İlham Əliyev tədbirdə 
iştirak edib. 

Moldova Respublikasının Prezi-
denti Maya Sandu Azərbaycan Pre-
zidenti İlham Əliyevi, Zirvə toplan-
tısında iştirak edən digər dövlət və 
hökumət başçılarını qarşıladı. 

Toplantı iştirakçıları birgə foto 
çəkdirdilər.

* * *
Paytaxt Kişineudan 35 kilometr 

məsafədə yerləşən Bulboaka kən-
dində keçirilən builki Zirvə toplantı-
sında ümumilikdə 50-yə yaxın ölkə-
dən dövlət və hökumət başçıları 
iştirak edirlər.   

Sammitdə liderlər sülh və təh-
lükəsizliyin təmin edilməsi, enerji 
təhlükəsizliyinin və Avropada ölkələ-
rarası əlaqələrin gücləndirilməsi 
mövzularında müzakirələr aparırlar.

ardı ci səhifədə

Azərbaycanın Avropa İttifaqı 
üçün önəmi böyükdür



RƏSMİ
2 iyun 2023-cü il, cümə2

Prezident İlham Əliyev Kişineuda “Avropa siyasi birliyi” 
2-ci Zirvə toplantısının açılış mərasimində iştirak edib

əvvəli ci səhifədə
Qeyd edək ki, həm Avropa İttifaqı 

daxilində, həm də ondan kənarda kiçik 

və böyük ölkələri müzakirələr zamanı 
bərabər səslə təmin edən nadir və mi-
silsiz platforma olan “Avropa siyasi bir-
liyi”nin məqsədi ümumi maraq doğuran 

məsələlərin həlli üçün siyasi dialoqu və 
əməkdaşlığı inkişaf etdirmək, Avropa 
qitəsinin təhlükəsizliyini, sabitliyini və ri-
fahını gücləndirməkdir.

“Avropa siyasi birliyi”nin 2-ci Zirvə top-
lantısı Moldovanın tarixində ən böyük bey-
nəlxalq tədbirdir.

Xatırladaq ki, “Avropa siyasi birliyi”nin 

birinci Zirvə toplantısı ötən ilin oktyabrın-
da Çex Respublikasının paytaxtı Praqada 
keçirilib. 

Azərbaycan Prezidenti  
enerji təhlükəsizliyinə  

həsr olunmuş dəyirmi masada
İyunun 1-də Moldovanın paytaxtı Kişineuda “Avropa siyasi birliyi”nin 2-ci 

Zirvə toplantısı çərçivəsində enerji təhlükəsizliyi məsələsinə həsr edilmiş 
dəyirmi masa keçirilib.

Azərbaycan Respublikasının Prezidenti İlham Əliyev tədbirdə iştirak edib.

“Avropa siyasi birliyi”nin Zirvə 
toplantısı çərçivəsində işçi lanç

İyunun 1-də Kişineuda “Avropa siyasi birliyi”nin 2-ci Zirvə toplantısı 
çərçivəsində işçi lanç olub.

Azərbaycan Respublikasının Prezidenti İlham Əliyev tədbirdə iştirak edib.

Azərbaycan, Ermənistan və Avropa İttifaqı 
Şurası liderləri arasında qeyri-rəsmi görüş

İyunun 1-də Kişineuda Azərbaycan Respublikasının Prezidenti İlham 
Əliyev, Ermənistan Respublikasının baş naziri Nikol Paşinyan və Avropa İttifaqı 
Şurasının Prezidenti Şarl Mişel arasında qeyri-rəsmi görüş olub.

Azərbaycan, Ermənistan, Avropa İttifaqı Şurası,  
Almaniya və Fransa liderlərinin qeyri-rəsmi görüşü 

İyunun 1-də Kişineuda 
Azərbaycan Respublikasının 
Prezidenti İlham Əliyev, 
Ermənistan Respublikasının baş 
naziri Nikol Paşinyan, Avropa 
İttifaqı Şurasının Prezidenti 
Şarl Mişel, Almaniya Federativ 
Respublikasının Kansleri Olaf 
Şolts və Fransa Respublikasının 
Prezidenti Emmanuel Makron 
arasında qeyri-rəsmi görüş 
keçirilib.

Azərbaycan və Ukrayna prezidentlərinin görüşü 

İyunun 1-də Moldovanın paytaxtı Kişineuda Azərbaycan Respublikasının 
Prezidenti İlham Əliyevin Ukrayna Prezidenti Volodimir Zelenski ilə görüşü olub.

Görüşdə Azərbaycan ilə Ukrayna ara-
sında ikitərəfli əlaqələr ətrafında fikir mü-
badiləsi aparıldı, Prezident İlham Əliyevin 

2022-ci ilin yanvarında Ukraynaya səfəri 
və səfər zamanı keçirilmiş müzakirələr 
qeyd edildi. Azərbaycan ilə Ukrayna ara-

sında ikitərəfli əlaqələrin inkişafından 
məmnunluq ifadə olundu.

Prezident İlham Əliyev bildirdi ki, Azər-
baycan Respublikasının Ukraynaya yeni 
səfiri təyin olunub və səfir tezliklə fəaliy-
yətə başlayacaq. 

Prezident Volodimir Zelenski Azərbay-
canın Ukraynaya humanitar yardımlarına, 
ukraynalı uşaqlara göstərilən qayğıya 
və onların Azərbaycana səfərlərinin təş-
kil olunmasına görə təşəkkürünü bildirdi 
və bunun çox yüksək qiymətləndirildiyini 
dedi.

Söhbət zamanı Azərbaycanın və Uk-
raynanın beynəlxalq təşkilatlar çərçivəsin-
də bir-birinin ərazi bütövlüyünü və suve-
renliyini dəstəkləməsi məmnunluqla qeyd 
olundu.

*  *  *
Azərbaycan Respublikasının Prezi-

denti İlham Əliyev Mimi qəsrinin xatirə ki-
tabını imzaladı. 

Azərbaycan Prezidenti İlham Əliyevlə Ermənistanın baş naziri Nikol 
Paşinyanın Avropa İttifaqı Şurasının rəhbəri Şarl Mişelin vasitəçiliyi, 

Almaniya Kansleri Olaf Şoltsun və Fransa Prezidenti Emmanuel Makronun 
iştirakı ilə beştərəfli qeyri-rəsmi görüşü başa çatdı. 

Bəribaşdan bildiririk ki, “Avropa si-
yasi birliyi”nin ikinci Zirvə toplantısı çər-
çivəsində reallaşmış görüşün müsbət 
atmosferdə baş tutduğu məlumdur. Hal-
buki, əvvəldən nikbinliyin hasil olacağı-
na ümid az idi. Çünki Cənubi Qafqaz 
liderlərinin Bakı–İrəvan nizamlaması 
üzrə Rusiya formatı çərçivəsində ger-
çəkləşmiş 25 may təması kifayət qə-
dər gərgin mənzərə formalaşdırmışdı. 
Deməli, Qərbin sülh missiyası Kremlin 
vasitəçiliyindən daha e ektivdir. Hər 
halda, bunu söyləmək üçün əsaslar var. 

Əvvəla,  Azərbaycan–Ermənistan 
münasibətləri baxımından Qərb formatı-
nın davamlılığı görünür. Ən azından, bu 
formatın özünü Moskva vasitəçiliyinin 
bədbinlik ruhunun təsirindən sığortala-
dığı aşkardır. Gələn ayın 21-də Brüssel-

də tərəflər üçtərəfli formatda (Prezident 
İlham Əliyev, Aİ Şurasının rəhbəri Şarl 
Mişel və Ermənistanın baş naziri Nikol 
Paşinyan – red.) yenidən bir araya gələ-
cəklər ki, bu isə dünənki qeyri-rəsmi 
görüşdə xeyli məqamlara nəzər salın-
dığını, gələcək müzakirə gündəliyinin 
dəqiqləşdirildiyini söyləmək üçün yetərli 
sayıla bilər. Deməli, 21 iyul 2023-cü il 
tarixindən sülh yolunda minimum irəlilə-
yiş gözləmək mümkündür. Əlbəttə, ciddi 
irəliləyişin baş verməsi daha yaxşı olar. 

Kişineuda əldə edilmiş razılaşma-
lardan biri də liderlərin 21 iyul görü-
şünədək, hər iki ölkənin xarici işlər 
nazirlərinin Vaşinqtonda növbəti dəfə 
bir araya gəlmələri ilə bağlıdır. Bu isə 
ondan xəbər verir ki, kollektiv Qərb ni-
zamlamasının ABŞ xətti də aktivdir və 

Ağ Ev danışıqlar prosesində fəallığını 
qorumaqdadır. Mövcud xüsusda yada 
düşən Azərbaycan və Ermənistan XİN 
başçılarının ötən ayın əvvəlində dörd 
gün davam etmiş müzakirələridir. O mü-
zakirələr ki, onun nəticəsi kimi Azərbay-
can və Ermənistan rəhbərlərinin mayın 
14-də Ş.Mişelin vasitəçiliyi ilə reallaş-
mış təması müsbət nəticələndi – Bakı 
və İrəvan konkret ərazi hüdudları daxi-
lində bir-birilərinin suveren hüquqlarını 
tanıdıqlarını açıqladılar. Belə görünür, 
liderlərin növbəti Brüssel görüşünədək, 
başlıca yük yenə xarici siyasət idarələ-
rinin üzərinə düşəcəkdir. Bu məqam da 
21 iyul görüşü zamanı masaya daha 
konkret məsələlərin çıxarılacağına ümid 

yaratmaqdadır. 
Onu da vurğulayaq ki, ümumən, Ş.

Mişelin vasitəçiliyi ilə aparılan danışıqlar 
daha çox koordinasiya xarakteri daşı-
maqdadır. Fransa və Almaniya liderlə-
rinin dünənki iştirakçılığı isə prosesin 
qeyri-formal xarakterini vurğulamaqda-
dır. Yəni, əsas müzakirələr Aİ-nin üç-
tərəfli formatındadır. Bu isə onun göstə-
ricisidir ki, Qərb başlanılmış təşəbbüsün 
kənar təsirlərdən qorunmasına ciddi 
səy göstərir. Nəzərə alaq ki, ümumən, 
Almaniya Azərbaycan–Ermənistan mü-
nasibətlərindəki gərginliyə münasibətdə 
neytrallığını qorusa da, Fransa barədə 
eyni sözü söyləmək mümkünsüzdür. Ən 
azı ötən ilin xoşagəlməz oktyabr təcrü-

bəsi var. Bu mənada Aİ-nin öz təşəb-
büsünün üstündə, necə deyərlər, əs-
məsi prosesin məntiqi yekuna çatması 
nöqteyi-nəzərdən xüsusi vurğulanmalı 
məqamdır. 

Məntiqi yekundan söz düşmüşkən, 
beştərəfli qeyri-rəsmi görüşdə bir daha 
sülh müqaviləsi üzrə danışıqların in-
tenstivləşdirilməsinin vacibliyi qeyd 
olundu. Hesab edirik ki, intensivlik mən-
tiqini təsdiqləyən cəhət həm liderlərin 
cəmi bir ay iyirmi gündən sonra yenidən 
bir araya gəlmələrinin, həm də həmin 
müddətdə XİN rəhbərlərinin müzakirələr 
aparacaqlarının bildirilməsidir. 

“Xalq qəzeti”nin analitik qrupu 

Şarl Mişel qeyri-rəsmi görüşdən sonra mətbuata açıqlama verib
Avropa İttifaqı Şurasının Prezidenti Şarl Mişel 

iyunun 1-də Azərbaycan Respublikasının Prezidenti 
İlham Əliyev, Ermənistan Respublikasının baş naziri 
Nikol Paşinyan, Almaniya Federativ Respublikasının 
Kansleri Olaf Şolts və Fransa Respublikasının 
Prezidenti Emmanuel Makron arasında keçirilmiş 
qeyri-rəsmi görüşün yekunlarına dair mətbuata 
açıqlama verib. Şarl Mişel açıqlamasında deyib: 

– Biz indicə Azərbaycan 
Prezidenti İlham Əliyev, Er-
mənistanın baş naziri Nikol 
Paşinyan, Fransa Prezi-

denti Emmanuel Makron 
və Almaniya Kansleri Olaf 
Şolts ilə çox yaxşı görüş 
keçirdik. Bizim may ayında 

Brüsseldə müzakirə etdi-
yimiz məsələləri nəzərdən 
keçirmək, əlaqələndirmə, 
təhlükəsizlik, sərhədlərin 
delimitasiyası, sülh sazişi 
ilə bağlı müzakirə aparmaq 
imkanımız oldu. Bu görüş 
iyulun 21-də Brüsseldə ke-
çiriləcək növbəti toplantıya 
çox yaxşı hazırlıq oldu. Bu o 
deməkdir ki, biz çox gərgin 
çalışırıq. Biz münasibətlərin 
normallaşdırılması istiqamə-
tində bütün müsbət səyləri 
dəstəkləmək niyyətindəyik 
və həmçinin bəyan etdik ki, 

Prezident Əliyevi, baş nazir 
Paşinyanı, Kansler Şoltsu 
və Prezident Makronu “Av-
ropa siyasi birliyi”nin İspani-
yada keçiriləcək növbəti top-
lantısı çərçivəsində yenidən 
görüşə dəvət etmək niyyə-
tindəyik. Bu o deməkdir ki, 
biz Avropa İttifaqı tərəfindən 
münasibətlərin normallaşdı-
rılması istiqamətində daha 
çox irəliləyişə nail olmağa 
yardım etmək üçün əlimiz-
dən gələni edəcəyik.

AZƏRTAC

Azərbaycan Prezidenti İlham Əliyevin 
Moldovaya səfəri başa çatıb

Azərbaycan Respublikasının Prezidenti İlham Əliyevin Moldova 
Respublikasına səfəri iyunun 1-də başa çatıb. 

Prezidentin köməkçisi: Kişineu 
görüşü müsbət atmosferdə keçdi

Azərbaycan Respublikası Prezidentinin köməkçisi, Prezident 
Administrasiyasının Xarici siyasət məsələləri şöbəsinin müdiri Hikmət Hacıyev 
Avropa İttifaqı Şurasının Prezidenti Şarl Mişel iyunun 1-də Azərbaycan 
Respublikasının Prezidenti İlham Əliyev, Ermənistan Respublikasının baş naziri 
Nikol Paşinyan, Almaniya Federativ Respublikasının Kansleri Olaf Şolts və Fransa 
Respublikasının Prezidenti Emmanuel Makron arasında keçirilmiş qeyri-rəsmi 
görüşlə bağlı paylaşım edib. Paylaşımda deyilir:

“Prezident Şarl Mişel tərəfindən üç-
tərəfli formatda, həmçinin Almaniya və 
Fransanın iştirakı ilə Avropa Siyasi İcması 
çərçivəsində keçirilən görüş qeyri-rəsmi, 

müsbət və səmərəli atmosferdə keçdi. 
İyulda üçtərəfli görüşlərin növbəti mərhələ-
sinin Brüsseldə keçirilməsi razılaşdırılıb”.

“Xalq qəzeti”

Aktual Azərbaycan–Ermənistan sülhü: 
Kişineudan Brüssel üçün nikbin ovqat
Bakı-İrəvan nizamlanması “Rusiya formatı”nın pessimist məcrasından qurtuldu

Azərbaycan Respublikasının Prezidenti  
Zati-aliləri cənab İlham Əliyevə

Zati-aliləri!
Azərbaycan Respublikasının milli bayramı – Müstəqillik 

Günü münasibətilə Sizə Gürcüstan xalqı adından və şəxsən öz 
adımdan səmimi təbriklərimi çatdırıram.

Xalqlarımız arasındakı güclü dostluq əlaqələri ortaq tarixi-
mizə əsaslanır. 105 il bundan əvvəl hər iki ölkə demək olar ki, 
eyni zamanda öz müstəqilliklərini elan etmişdir. O zamandan eti-
barən bizim mehriban qonşuluq, qardaşlıq münasibətlərimiz da-
vamlı şəkildə güclənərək, dövlətlərimiz arasında möhkəm strateji 
tərəfdaşlıq mərhələsinə qədəm qoymuşdur.

Bu gün Gürcüstan Azərbaycan Respublikası ilə strateji tərəf-
daşlığı daha da dərinləşdirməyə və möhkəmləndirməyə xüsusi 
önəm verir.

Zati-aliləri, Sizə dərin hörmətimi bir daha bildirir, fəaliyyətiniz-
də uğurlar diləyir, dost Azərbaycan xalqına isə sülh, cansağlığı 
və firavanlıq arzu edirəm.

Hörmətlə,

Salome ZURABİŞVİLİ, 
Gürcüstanın Prezidenti 

* * *
Zati-aliləri!
Ölkənizin Müstəqillik Günü münasibətilə Sizə və qardaş 

Azərbaycan xalqına Qətər Dövlətinin xalqı adından və şəxsən 
öz adımdan səmimi salamlarımı və təbriklərimi çatdırıram.

Zati-alinizə möhkəm cansağlığı və firavanlıq, Azərbaycan 
xalqına rifah və tərəqqi arzulayır, ölkələrimiz arasında mövcud 
səmimi münasibətlərin gələcək illərdə daha da möhkəmlənmə-
sini diləyirik.

Dərin hörmətlə,

Şeyx Təmim bin HƏMƏD AL TANİ, 
Qətər Dövlətinin Əmiri

* * *
Zati-aliləri!
Ölkənizin milli bayramı – Müstəqillik Günü münasibətilə Sizə 

səmimi salamlarımı və təbriklərimi çatdırıram. 
Zati-alinizə davamlı uğurlar və firavanlıq, qardaş xalqınıza 

isə tərəqqi və rifah arzulayıram.
Dərin ehtiramla,

Abdullah bin HƏMƏD AL TANİ, 
Qətər Dövləti Əmirinin müavini 

* * *
Hörmətli cənab Prezident!
Zati-alinizi, dost və qardaş Azərbaycan xalqını milli bayramı-

nız - Müstəqillik Günü münasibətilə səmimi-qəlbdən təbrik edir, 
Uca Allahdan Sizə və ölkənizə rifah, əmin-amanlıq və davamlı 
tərəqqi arzulayırıq.

Azərbaycanlı qardaşlarımıza salamlarımızı və sevgilərimizi 
çatdırırıq.

Hörmətlə,

Həsən TURAN, 
İraq Türkmən Cəbhəsinin sədri 

Zati-aliləri, cənab Prezident!
Ölkənizin Müstəqillik Günü münasibətilə Sizə səmimi təbrik-

lərimi, Azərbaycan xalqına tərəqqi və rifah arzularımı çatdırmaq-
dan məmnunluq duyuram.

Azərbaycanla Beynəlxalq Mülki Müdafiə Təşkilatı arasındakı 
yüksək səviyyəli əməkdaşlıqdan məmnunam. 2023-cü il mayın 
18-19-da ölkənizə rəsmi səfərim zamanı Zati-alinizlə məhsuldar 
görüş keçirmək şərəfinə nail oldum.

Mən mülki müdafiə sahəsində tərəfdaşlığımızın perspektivlə-
rini möhkəmləndirmək istiqamətində işləmək əzmində olduğuma 
Sizi əmin edirəm.

Zati-aliləri, ən yüksək ehtiramımı qəbul etməyinizi xahiş 
edirəm.

Hörmətlə,
Njupuo Yap MARİATU, 

Beynəlxalq Mülki Müdafiə Təşkilatının Baş katibi
* * *

Zati-aliləri, cənab Prezident!
Azərbaycanın Müstəqillik Gününün 105-ci ildönümü müna-

sibətilə Sizə və Azərbaycan xalqına “ACWA Power” şirkətinin 
adından və şəxsən öz adımdan səmimi təbriklərimi çatdırmaq-
dan məmnunluq duyuram.

Biz Azərbaycanın etibarlı və sadiq tərəfdaşı kimi dayanıqlı in-
kişafa, enerji transformasiyasına və iqtisadi tərəqqiyə nail olmaq 
üçün ölkənizin davamlı səylərinə dəstək göstərməkdən dərin if-
tixar hissi duyuruq. Azərbaycan ilə strateji tərəfdaşlığımız qarşı-
lıqlı inam, hörmət və parlaq gələcək üçün ortaq baxış üzərində 
qurulub.

Sizə və Azərbaycan xalqına davamlı uğurlar və xoşbəxtlik ar-
zulayıram. Qoy, Azərbaycanın müstəqilliyi əbədi olsun! 

Bu əlamətdar bayram münasibətilə ən səmimi arzularımı və 
təbriklərimi qəbul etməyinizi xahiş edirəm.

Hörmətlə,
Məhəmməd ƏBUNƏYYAN, 

Səudiyyə Ərəbistanı Krallığının “ACWA Power”  
şirkətinin İdarə Heyətinin sədri

* * *
Hörmətli cənab Prezident!
Tarix boyunca qəhrəmanlıqlar yurdu olan Azərbaycanın 28 

May – Müstəqillik Günü münasibətilə Sizi – “Daim irəli” şüarını 
söyləyən Zati-alinizi və bütün Azərbaycan xalqını səmimi-qəlb-
dən təbrik edirəm.

Azadlıq mübarizəsində çətin yollardan keçən, şəhidlər verən 
qəhrəman Azərbaycan işğal altındakı torpaqlarını düşmən tap-
dağından azad edərək adını tarixin baş səhifəsinə qızıl hərflərlə 
yazdırdı. Qarabağ Zəfərinin qəlbimizdə doğurduğu iftixar hissi ilə 
Azərbaycanın bugünkü inkişafında və müstəqilliyinin möhkəm-
lənməsində misilsiz xidmətləri olan Ümummilli Lider Heydər Əli-
yevin xatirəsini sonsuz ehtiramla yad edirik.

Sizə və qardaş Azərbaycan xalqına firavanlıq, yeni-yeni 
uğurlar, möhkəm cansağlığı arzulayıram.

Hörmətlə,
Erşat SALİHİ, 

İraq Respublikası Nümayəndələr Şurasının üzvü, 
İnsan hüquqları komitəsinin sədri 

YAP nümayəndə heyəti Çində
Çin Xalq 

Respublikasında səfərdə 
olan Yeni Azərbaycan 
Partiyası Sədrinin müavini 
– Mərkəzi Aparatın rəhbəri 
Tahir Budaqovun başçılıq 
etdiyi nümayəndə heyəti 
mayın 31-də Çin Kommunist 
Partiyası (ÇKP) Uhan şəhər 
komitəsinin katibi Quo 
Yuançian ilə görüşüb.

Nümayəndə heyətini sa-
lamlayan Quo Yuançian Azər-
baycan ilə Çin arasında əmək-
daşlığın önəmini vurğulayaraq, 

fəal siyasi dialoq şəraitində iq-
tisadi-ticari, mədəni-humanitar 
və digər sahələrdə əlaqələrin 
genişləndirilməsinin əhəmiy-

yətindən bəhs edib. O, ÇKP ilə 
YAP arasında təmasların sıx-
laşdırılmasının qarşılıqlı ma-

raqlara əsaslandığını bildirib.
Qonaqpərvərliyə görə min-

nətdarlığını bildirən YAP Səd-
rinin müavini - Mərkəzi Apa-
ratın rəhbəri Tahir Budaqov 
Azərbaycan ilə Çinin bir-birinin 
maraqlarına hörmət edən dost 
ölkələr olduğunu söyləyib. O, 
nəqliyyat-logistika sahəsində 
işbirliyinin dərinləşdirilməsi 
üçün geniş imkanların olduğu-
nu da vurğulayıb. 

Görüşdə partiyalar arasın-
da əməkdaşlığın perspektivləri 
müzakirə olunub, qarşılıqlı ma-
raq doğuran məsələlər ətrafın-
da fikir mübadiləsi aparılıb. 

“Xalq qəzeti”

Heydər Əliyev Mərkəzinin parkında “Uşaq festivalı”
1 İyun Uşaqların Beynəlxalq Müdafiəsi Günündə 

Heydər Əliyev Mərkəzinin parkında “Uşaq festivalı” 
keçirilib. Heydər Əliyev Fondunun və Heydər Əliyev 
Mərkəzinin təşkilatçılığı, Elm və Təhsil Nazirliyinin 
tərəfdaşlığı ilə ərsəyə gələn şənlikdə müxtəlif yaş 
kateqoriyalarından olan uşaqların hər biri öz maraq 
dairəsinə uyğun əylənə bilib. 

Ulu öndər Heydər Əliye-
vin 100 illik yubileyinə həsr 
olunan tədbirlər çərçivəsində 
təşkil edilən festival zamanı 
Mərkəzin parkı uşaq şəhərci-
yini xatırladıb. Park müxtəlif 
mövzular və əyləncə növləri 
üzrə zonalara bölünüb. Bura-
da balacalara bir-birindən ma-
raqlı və fərqli əyləncələr, ma-
arifləndirici proqramlar təqdim 
olunub. Hər bir uşağın asudə 
vaxtını səmərəli keçirməsinə, 
istedadını nümayiş etdirmə-
sinə imkan yaradılıb. “Uşaq 
festivalı”nda Vətən uğrunda 
şəhid olan qəhrəmanlarımızın 
övladları, Bakıdakı uşaq evlə-
rinin sakinləri, Daun sindromlu 
uşaqlar da iştirak ediblər.

Mahnı oxuyub rəqs etmə-

yi sevən uşaqlar üçün xüsusi 
ayrılan zonada səhnə quru-
lub, milli və müasir rəqslər 
üzrə ustad dərsləri keçirilib, 
uşaq-gənclər inkişaf mərkəz-
lərinin istedadlı uşaqlarının 
konsert proqramı təqdim edi-
lib. Gənc astronomlar üçün 
ayrılan meydançada bu elm 
haqqında məlumat yer alıb. 
Yüksək texnologiyaya ma-
raq göstərən uşaqlar robotlar, 
dronlara baxıb və aviazo-
nasındakı dərslərə qoşulub, 
idmansevərlər üçün isə mi-
niturnirlər, yarışlar, interaktiv 
oyunlar, şahmat yarışları təşkil 
edilib. 

“Street art” məkanında 
asfalt üzərində rəsmlər çə-
kilib. Arxeoloji meydançada 

bu sahəyə maraq göstərən 
uşaqlar şərti axtarış apararaq 
qum altından müxtəlif arxeoloji 
tapıntı maketləri aşkarlamaq 
oyununa qoşulublar. Müxtəlif 
sahələr üzrə təqdimatlar da 
uşaqlarda böyük maraq do-
ğurub. Heydər Əliyev Mərkə-
zinin parkında bu gün maşın 
və fərqli idman növləri üzrə 
yarışlar da keçirilib. “Kulinari-
ya”, “Estafet” və digər əyləncə 
zonaları, attraksionlar, anima-
torlar uşaqlara gözəl xatirəyə 

dönəcək anlar yaşadıb. Keçi-
rilən müsabiqələrdə qaliblərə 
və iştirakçılara müxtəlif hədiy-
yələr təqdim olunub.

Konsert proqramında 
“Cücələrim” mahnı və rəqs 
ansamblı, “Təbəssüm” uşaq 
musiqili teatrı, “Azəri incilə-
ri” vokal qrupunun üzvləri və 
digər istedadlı uşaqlar çıxış 
ediblər.

“Xalq qəzeti”

Mövqelərimiz atəşə tutulub
İyunun 1-i saat 09:10-da Ermənistan silahlı qüvvələrinin bölmələri 

Tovuzqala rayonunun Çinarlı yaşayış məntəqəsi istiqamətində yerləşən 
mövqelərindən Azərbaycan Ordusunun Tovuz rayonunun Əsrik Cırdaxan 
yaşayış məntəqəsi istiqamətində yerləşən mövqelərini atıcı silahlardan atəşə 
tutub.

Saat 10:00 radələrində isə Rusiya 
sülhməramlılarının müvəqqəti yerləşdiyi 
Azərbaycan ərazisindəki qeyri-qanuni er-
məni silahlı dəstələrinin üzvləri tərəfindən 
Ordumuzun Şuşa rayonu istiqamətində 
yerləşən mövqeləri atəşə tutulub.

Bölmələrimiz tərəfindən qeyd olunan 
istiqamətlərdə adekvat cavab tədbirləri 
görülüb.

Bundan başqa, qeyri-qanuni erməni 
silahlı dəstələrinin üzvləri kənd təsərrü-

fatı işləri adı altında mühəndis texnikası 
cəlb etməklə Şuşa və Xocavənd rayonları 
istiqamətində döyüş mövqelərinə təminat 
yolunun çəkilməsi məqsədilə torpaq yolda 
genişləndirmə və təmir-bərpa işləri gör-
məyə cəhd ediblər.

Azərbaycan Ordusunun bölmələri 
tərəfindən görülən təxirəsalınmaz tədbir-
lər nəticəsində aparılan işlər dərhal da-
yandırılıb.

Azərbaycan Ümumdünya Turizm 
Təşkilatının İcraiyyə Şurasının üzvü seçilib

BMT-nin Ümumdünya Turizm Təşkilatının (BMÜTT) Avropa Komissiyasının 
Bolqarıstanın Sofiya şəhərində keçirilən 68-ci iclasında Azərbaycan təşkilatın 
İcraiyyə Şurasının üzvü seçilib.   

Dövlət Turizm Agentliyindən bildirilib 
ki, Avropa regionu üzrə üzvlüyə ayrılmış 5 
vakant yerə Azərbaycanla birgə Türkiyə, 
İsrail, Albaniya, Bolqarıstan, Çexiya, İtali-
ya, Litva, Slovakiya, Ukrayna və Özbəkis-
tan öz namizədliklərini irəli sürüb. 

Gərgin keçən seçkilərdə namizədlik-
lərini irəli sürmüş 11 ölkədən qalib olaraq 
Azərbaycanla yanaşı, Avropa İttifaqına 
üzv olan 4 ölkə (Litva, Çexiya, İtaliya, 
Bolqarıstan) seçilib.

İcraiyyə Şurasının iclasında çıxış 
edən Dövlət Turizm Agentliyinin sədri 
Fuad Nağıyev səsvermədə iştirak edən 
hər kəsə təşəkkürünü bildirərək Azərbay-
canın hər zaman olduğu kimi, bərabərliyə 
və ədalətli yanaşmaya üstünlük verəcəyi-
ni qeyd edib. 

Agentlik sədri Azərbaycanın 2001-ci 
ildə BMT-nin Ümumdünya Turizm Təş-
kilatının tamhüquqlu üzvü olmasından 
etibarən təşkilata üzv dövlətlərlə uğurlu 
tərəfdaşlıq və əməkdaşlıq əlaqələrini ge-
nişləndirdiyini, gələcək fəaliyyətində də 
İcraiyyə Şurasının işinin səmərəliliyinə öz 
töhfəsini verəcəyini bildirib.

Fuad Nağıyev qlobal turizmin gələcə-
yinin zəruri tədbirlərin birgə həyata keçiril-
məsindən asılı olduğunu diqqətə çatdırıb.

İclasda Azərbaycanın İspaniya Krallı-
ğı və Andorra Knyazlığındakı səfiri, eyni 
zamanda, Ümumdünya Turizm Təşkilatı 
yanında daimi nümayəndəsi Ramiz Həsə-
nov və Azərbaycanın Bolqarıstandakı sə-
firi Hüseyn Hüseynov iştirak ediblər.

Naxçıvan qarnizonunda şənlik
Tədbirdə  əvvəlcə ulu öndər Heydər Əliyevin və Vətən uğrunda canlarından 

keçən şəhidlərimizin əziz xatirəsi yad edilib, Dövlət Himnimiz səsləndirilib.

Naxçıvan Qarnizonu tam orta məktə-
binin direktoru, Azərbaycan Respublika-
sının əməkdar müəllimi Natiq Əhmədov, 
Naxçıvan Qarnizonu “Nərgiz” Uşaq Bağ-
çasının müdiri Mərcan Lalayeva və digər 
çıxış edənlər uşaqları təbrik edib dərslə-
rində uğurlar arzulayıblar. Bildirilib ki, 1 
İyun – Uşaqların Beynəlxalq Müdafiəsi 
Günü uzun illərdir bütün dünyada qeyd 

edilir və hər bir ölkə, hər bir dövlət 
uşaqları qorumağı, uşaqları müdafiə 
etməyi özünün əsas vəzifəsi hesab 
edir.

Qeyd olunub ki, Azərbaycanda döv-
lətimiz tərəfindən daim uşaqlara xüsusi 
diqqət və qayğı göstərilir, onların sağlam 
ruhlu, əqidəli, bilikli, savadlı gənclər kimi 
yetişməsi üçün hərtəfli şərait yaradılır. Bu 

qayğıdan bəhrələnən Naxçıvan Qarnizo-
nu tam orta məktəbin şagirdləri də təhsil-
də hər zaman uğur qazanır, keçirilən fənn 
olimpiadalarında, bilik yarışlarında və im-
tahanlarda yüksək nəticələr əldə edirlər.

“İlham Əliyev. İnkişaf – məqsədimizdir” 
çoxcildliyinin 126-cı kitabı çapdan çıxıb

“İlham Əliyev. İnkişaf - 
məqsədimizdir” çoxcildliyinin 126-cı 
kitabı çapdan çıxıb. 

Çoxcildliyin yeni kitabında toplanmış 
materiallar 2023-cü ilin fevral-mart ayla-
rını əhatə edir. Fevral ayının mühüm ha-
disələrindən biri Prezident İlham Əliyevin 
Münxen Təhlükəsizlik Konfransında işti-
rak etmək üçün Almaniyaya səfəri olub. 
Dövlətimizin başçısı konfrans çərçivəsin-
də “Dağları aşmaq? Cənubi Qafqazda 
təhlükəsizliyin qurulması” mövzusunda 
plenar iclasda çıxışı zamanı Qarabağ 
ermənilərinin təhlükəsizliyi ilə bağlı Azər-
baycanın mövqeyini bir daha bəyan edib: 
“Qarabağ erməniləri Azərbaycan vətən-
daşlarıdır, azlıqdır. Azərbaycan çoxmillətli 
ölkədir və Azərbaycanda bütün azlıqlar 
mədəniyyət, dil, həmçinin təhlükəsizlik 
də daxil olmaqla, eyni hüquq və üstünlük-
lərdən faydalanırlar. Biz Qarabağdakı er-
məni icmasının nümayəndələri ilə praktiki 
təmaslara başlamağa hazırıq”. 

Prezident İlham Əliyev konfrans çər-
çivəsində, həmçinin “Boru arzuları: gələ-
cəyə uyğun enerji təhlükəsizliyi” möv-
zusunda dəyirmi masada iştirak edib, 
Münxendə Avropa İttifaqı Şurasının Pre-
zidenti Şarl Mişel, Avropa Ravvinləri Kon-
fransının prezidenti Pinhas Qoldşmidt, İs-
rail Dövlətinin müdafiə naziri Yoav Qalant, 
ATƏT-in Baş katibi xanım Helqa Maria 
Şmid və başqaları ilə görüşlər keçirib, xa-
rici və Azərbaycan telekanallarına müsa-
hibələr verib. Bütün bu görüşlər haqqında 
informasiyalarla və müsahibələrin mətnlə-
ri ilə yeni kitabda tanış olmaq mümkündür.

Yeni kitaba Prezident İlham Əliyevin 
digər mühüm tədbirdə - Türk Dövlətləri 
Təşkilatının Dövlət Başçılarının Ankarada 
“Fəlakət – fövqəladə halların idarə edil-
məsi və humanitar yardım” mövzusunda 
keçirilən Fövqəladə Zirvə görüşündəki 
çıxışının mətni daxil edilib. Prezident İl-
ham Əliyevin təşəbbüsü ilə keçirilən Zir-
və görüşündə Azərbaycan və Türkiyənin 
hər zaman bir-birinin yanında olduğu 
vurğulanıb, Vətən müharibəsində qardaş 
ölkənin siyasi və mənəvi dəstəyi minnət-
darlıq hissi ilə xatırlanıb, hazırda münasi-
bətlərin müttəfiqlik səviyyəsinə yüksəldiyi 
qeyd edilib. Dövlətimizin başçısı son 20 
ildə Rəcəb Tayyib Ərdoğanın liderliyi ilə 
Türkiyənin böyük inkişaf yolu keçdiyini də 
diqqətə çatdırıb, dağıdıcı zəlzələnin nə-
ticələrinin uğurla aradan qaldırılacağına 
əminliyini bildirib.

Sitat: Azərbaycan və Türkiyə həm 
sevincli, həm də kədərli günlərdə daim 
bir-birinin yanında olmuşdur. Bundan son-
ra da belə olacaqdır.

Əminəm ki, əziz qardaşım, hörmətli 
Prezident Rəcəb Tayyib Ərdoğanın li-
derliyi sayəsində Türkiyə bu zəlzələnin 
nəticələrini uğurla aradan qaldıracaqdır. 
Cümhurbaşqanı Rəcəb Tayyib Ərdoğanın 
2020-ci ildə İkinci Qarabağ müharibəsin-
də ilk saatlardan başlayaraq son günə 
qədər Azərbaycana göstərdiyi siyasi və 
mənəvi dəstək bizə əlavə güc verdi. 44 
günlük müharibə dövründə bütün Türkiyə 
xalqı Azərbaycanın yanında idi. Müharibə 
zamanı və tarixi Zəfərimizdən sonra Tür-
kiyədən minlərlə dəstək və təbrik mesajla-
rı gəlmişdir. 2021-ci ilin iyun ayında Qara-
bağın tacı olan Şuşa şəhərində Türkiyə ilə 
Azərbaycan arasında Şuşa Bəyannaməsi 
imzalanmışdır və bizim əlaqələrimiz rəs-
mən müttəfiqlik səviyyəsinə qaldırılmışdır.

Türkiyə son 20 ildə Cümhurbaşqanı 
Rəcəb Tayyib Ərdoğanın liderliyi ilə bö-

yük və şərəfli yol keçib, dünyada söz sa-
hibi olub, güc mərkəzinə çevrilib. Bu gün 
dünyada Türkiyə ilə hesablaşırlar və ona 
hörmət edirlər.

Türkiyənin hərbi gücünü, müdafiə sə-
nayesi sahəsində böyük uğurlarını indi 
dünyada hər kəs görür. Bu illər ərzində 
Türkiyədə davamlı sabitliyin təmin olun-
ması, ölkənin inkişafı bütün Türk dünyası 
üçün önəmli şərtdir.

Çoxcildliyin 126-cı kitabına Prezident 
İlham Əliyevin mart ayında Almaniyaya 
işgüzar səfərinə aid materiallar, o cümlə-
dən Prezident Frank-Valter Ştaynmayer, 
Kansler Olaf Şolts ilə təkbətək və geniş 
tərkibdə görüşləri haqqında informasiya-
lar, Olaf Şolts ilə birlikdə mətbuata bəya-
natlarının mətnləri daxil edilib.

Oxucu bu kitabda Prezident İlham 
Əliyevin Bolqarıstan Prezidenti Rumen 
Radevlə videokonfrans formatında görü-
şünə, Albaniya Prezidenti Bayram Beqay 
ilə görüşünə dair materiallarla da tanış ola 
bilər. 

Yeni nəşrdə Prezident İlham Əliyevin 
“Qoşulmama Hərəkatının “COVID-19”a 
qarşı mübarizə üzrə Təmas Qrupunun 
Zirvə görüşündə çıxışının mətni, Azər-
baycana səfər etmiş İslam İnkişaf Bankı 
qrupunun Prezidenti Məhəmməd Süley-
man Əl-Casir, Kuba Respublikasının vit-
se-prezidenti Salvador Antonio Valdes, 
Beynəlxalq Miqrasiya Təşkilatının baş 
direktoru Antonio Vitorino, Atom Enerjisi 
üzrə Beynəlxalq Agentliyin baş direktoru 
Rafael Mariano Qrossi, BMT-nin Siviliza-
siyalar Alyansının Ali nümayəndəsi Migel 
Anxel Moratinos ilə görüşləri, müxtəlif 
ölkələrin yüksəkvəzifəli nümayəndələri-
ni qəbul etməsi haqqında informasiyalar 
verilib.

Prezident İlham Əliyev martın 18-də 
Tərtər rayonuna səfər edib. Səfər çərçi-
vəsində Suqovuşan qəsəbəsində yaşa-
yış məhəlləsinin təməlini qoyub, qəsəbə 
tam orta məktəbində yaradılan şəraitlə, 
Suqovuşan su anbarında aparılan əsaslı 
təmir işlərinin gedişi, turizm infrastruktur 
obyektlərinin tikintisi ilə tanış olub. Bütün 
bunlar haqqında informasiyalar da yeni 
kitabda yer alıb. 

“Azərnəşr” tərəfindən buraxılan 126-
cı kitabın hazırlanmasında Azərbaycan 
Dövlət İnformasiya Agentliyinin (AZƏR-
TAC) materiallarından istifadə olunub.

AZƏRTAC



SİYASƏT
Samir Nuriyev Böyük Britaniya  

Baş nazirinin ticarət elçisi ilə görüşüb
İyunun 1-də Azərbaycan 

Respublikası Prezidenti 
Administrasiyasının rəhbəri, 
Azərbaycan Respublikasının 
işğaldan azad edilmiş 
ərazilərində məsələlərin 
mərkəzləşdirilmiş qaydada 
həlli ilə bağlı Əlaqələndirmə 
Qərargahının rəhbəri Samir 
Nuriyev ölkəmizdə səfərdə olan 
Böyük Britaniya Baş nazirinin 
Azərbaycan üzrə ticarət elçisi 
Baronessa Emma Nikolson ilə 
görüşüb.

AZƏRTAC xəbər verir ki, 
görüşdə Azərbaycan ilə Böyük 
Britaniya arasında dostluq və 

çoxşaxəli tərəfdaşlığa söykənən 
ikitərəfli münasibətlərin davamlı 
şəkildə uğurla inkişaf etdiyi bil-
dirilib. Neft-qaz, yaşıl enerjiyə 
keçid, ticarət, nəqliyyat, təhsil 
və digər sahələrdə əhəmiyyətli 
nailiyyətlərin əldə olunduğu vur-
ğulanıb.

Azərbaycan Respublikasının 
Prezidenti İlham Əliyevin rəh-
bərliyi ilə işğaldan azad olunan 

ərazilərdə aparılan genişmiq-
yaslı bərpa və yenidənqurma 
işlərinin fəal şəkildə davam etdi-
rildiyi, çox qısa vaxt ərzində və 
daxili maliyyə imkanları hesabı-
na böyük nəticələrin əldə olun-
duğu diqqətə çatdırılıb.

Şərqi Zəngəzur və Qarabağ 
iqtisadi rayonlarında həyata ke-
çirilən bərpa və yenidənqurma 
işlərində, xüsusilə şəhərsalma 

və minatəmizləmə fəaliyyətlə-
rində Böyük Britaniya şirkətləri 
ilə səmərəli əməkdaşlıq edildiyi 
qeyd olunub. 

Azərbaycan və Böyük Brita-
niya arasında dostluq əlaqələ-
rinin daha da gücləndiriləcə-
yinə, ikitərəfli gündəliyin bütün 
sahələrində yeni nailiyyətlərin 
əldə olunacağına dair əminlik 
ifadə edilib.

İkitərəfli siyasi məsləhətləşmələr
Mayın 31-də Moskva şəhərində Azərbaycan Respublikası ilə Rusiya 

Federasiyası arasında ikitərəfli siyasi məsləhətləşmələr keçirilib.

Bu barədə Xarici İşlər Nazir-
liyinin Mətbuat xidməti idarəsin-
dən məlumat verilib. 

Bildirilib ki, məsləhətləş-
mələrdə Azərbaycan tərəfini xa-
rici işlər nazirinin müavini Xələf 
Xələfov, qarşı tərəfi isə Rusiya 
xarici işlər nazirinin müavini 
Mixail Qaluzin təmsil edib.

Məsləhətləşmələr zamanı 

Azərbaycan-Rusiya münasi-
bətlərinin ikitərəfli gündəliyində 
olan siyasi, iqtisadi, humanitar 
və digər aktual mövzular, müqa-
vilə-hüquq bazasının genişlən-
dirilməsi, regional əməkdaşlıq 
və təhlükəsizlik, o cümlədən 
qarşılıqlı maraq kəsb edən bey-
nəlxalq məsələlər ətrafında ge-
niş fikir mübadiləsi aparılıb.

Nümayəndə heyətləri regi-
onda sülhün, təhlükəsizliyin və 
sabitliyin möhkəmləndirilməsinə 
yönəlmiş səylərin, Azərbaycan 
və Ermənistan arasında mü-
nasibətlərin normallaşdırılması 
kontekstində əldə olunan bütün 
razılaşmaların icrası istiqamətin-
də ardıcıl addımların atılmasının 
vacibliyini qeyd ediblər.

“Xalq qəzeti”

İraqda həbsdə saxlanılan azərbaycanlı 
qadınlar ölkəmizə gətirilib

Azərbaycanın İraq Respublikasında məhbus həyatı sürmüş və hazırda cəza müddəti bitmiş 
3 nəfər qadın vətəndaşı Azərbaycan Respublikasının Hökuməti tərəfindən aparılmış müvafiq 
əlaqələndirmə işi, habelə ölkəmizin aidiyyəti dövlət qurumlarının mərhələli və koordinasiyalı 
tədbirləri nəticəsində ölkəmizə gətirilib.
Xarici İşlər Nazirliyinin Mətbuat xidməti idarə-

sindən bildirilib ki, növbəti mərhələdə daha 2 nəfər 
cəza müddəti bitmiş Azərbaycan vətəndaşının ölkə-
mizə gətirilməsi nəzərdə tutulur.

Hazırda, İraq Respublikasında həbsdə saxlanı-
lan Azərbaycan Respublikasının qadın vətəndaşla-
rının mərhələli şəkildə ölkəmizə gətirilməsi istiqamə-
tində müvafiq işlər davam etdirilməkdədir. Bununla 

əlaqədar olaraq, İraq Respublikasının aidiyyəti döv-
lət qurumlarına müvafiq müraciətlər ünvanlanıb.

Qeyd edək ki, Azərbaycan hökuməti tərəfindən 
həyata keçirilmiş tədbirlər nəticəsində indiyə qədər 
sözügedən qadın vətəndaşlarımızın 288 nəfər övla-
dı ölkəmizə geri gətirilib.

“Xalq qəzeti”

Ölkəmizin dini heyəti Səudiyyə Ərəbistanında
May ayının 30-dan 

etibarən Dini Qurumlarla 
İş üzrə Dövlət Komitəsinin 
sədri Mübariz Qurbanlının 
rəhbərlik etdiyi nümayəndə 
heyəti Səudiyyə Ərəbistanı 
Krallığının (SƏK) İslam 
Məsələləri, Çağırış və 
İrşad Nazirliyinin dəvəti 
ilə sözügedən ölkədə 
səfərdədir.

Komitə sədri Ciddə şəhərində SƏK-nin İslam 
Məsələləri, Çağırış və İrşad naziri Şeyx Əbdüllətif 
bin Əbdüləziz Əl-Şeyxlə görüşüb. Nazir ölkəmizdəki 
nümunəvi dövlət-din münasibətləri, Dövlət Komitə-
sinin fəaliyyəti barədə danışıb,  ölkədəki bütün dini 
icmalara bərabər imkanların yaradılmasını vurğula-
yıb. M.Qurbanlı Azərbaycan–SƏK münasibətlərinin 
əsasının ulu öndər Heydər Əliyevin 1994-cü ildə hə-
min ölkəyə rəsmi səfəri ilə qoyulduğunu, hazırda iki 
ölkə arasındakı əlaqələrin Prezident İlham Əliyevin 

apardığı siyasətlə daha da inkişaf etməkdə olduğunu 
diqqətə çatdırıb.

Görüş çərçivəsində Azərbaycan Respublikasının 
Dini Qurumlarla İş üzrə Dövlət Komitəsi ilə Səudiy-
yə Ərəbistanı Krallığının İslam Məsələləri, Çağırış 
və İrşad Nazirliyi arasında Anlaşma Memorandumu 
imzalanıb. 

Qəzənfər QAS M V,  
“Xalq qəzeti”

Çinin enerji şirkəti ilə müzakirə aparılıb 

İqtisadiyyat naziri Mikayıl Cabbarov Çinin “Envision Energy” 
şirkətinin beynəlxalq işlər üzrə vitse-prezidenti Con Li ilə görüşüb.

İqtisadiyyat naziri Çinin biz-
nes dairələri ilə əməkdaşlıq 
münasibətlərinin inkişaf etdiyini 
vurğulayıb, ölkəmizin işgüzar 
mühiti, investorlar üçün yaradı-
lan imkanlar barədə məlumat 
verilib. Qeyd olunub ki, enerji 
səmərəliliyinin artırılması, bər-
paolunan enerji sahəsinin inki-
şafı ölkəmizin əsas prioritetlə-
rindəndir. Ölkəmizdə bu sahədə 

ixtisaslaşan müəssisələrin qu-
rulması məqsədilə tərəfdaşlıq 
üçün geniş imkanlar var.  

Görüşdə bərpaolunan enerji 
mənbələrindən istifadə sahəsin-
də yeni texnologiyaların tətbiqi, 
resurslardan səmərəli istifadə 
üçün innovativ mexanizmlər, 
sıfır emissiyalı sənaye parkının 
yaradılması və əməkdaşlıq im-
kanları barədə müzakirələr apa-

rılıb.
Qeyd: Çinin “Envision Ener-

gy” şirkəti 200 -ci ildə yaradılıb 
və külək turbini istehsalı üzrə 
ixtisaslaşıb. Şirkət Çin və di-
gər ölkələrdə külək, günəş və 
hidrogen enerjisi istehsalı la-
yihələrində iştirak edir. “Envision 
Energy” “yaşıl” texnologiyaların 
inkişafı məqsədilə dünyanın bir 
sıra ölkələrində elmi-tədqiqat və 
mühəndislik mərkəzləri şəbəkə-
si yaradıb. 

“Xalq qəzeti”

Azərbaycan və “Avropa siyasi birliyi”:  
sülh və təhlükəsizlik naminə sərbəstlik zirvəsi
Avropa İttifaqı tərəfindən təşviq edilən platformada ikinci iştirak 

ölkəmizə dünyadakı mövqeyinə dəyərin növbəti nümunəsidir

ə əli -ci əhi ədə

Ancaq özlüyündə “Avropa si-
yasi birliyi”nin Zirvə toplantısının 
əhəmiyyətini də vurğulamalıyıq. 
Yəni, haqlı gözləntimiz tədbirin 
əhəmiyyətini ikinci plana keçir-
məməlidir. Çünki ölkəmizin belə 
bir nüfuzlu toplantıda növbəti dəfə 
iştirakının əhəmiyyəti son dərəcə 
böyükdür. Söhbətimiz həm də bu 
barədədir.

***
Ondan başlayaq ki, “Avropa 

siyasi birliyi” Avropa İttifaqı tərə-
findən təşviq edilən platformadır. 
Bu platformaya, ümumi şəkildə 
ifadə etsək, dünyaya baxışla-
rın təkmilləşdiyi meydan kimi də 
qiymət vermək mümkündür. Tək-
milləşmə isə inkişafın labüdləş-
dirdiyi gerçəklikdir. Bu mənada 
Aİ-nin əslində uzun yol gəldiyini 
söyləmək mümkündür. Tarixə 
qısa ekskurs etsək, görərik ki, 
formal olaraq 1 noyabr 1992-ci 
ildə Maastrixt sazişi ilə təsis edil-
miş bu ittifaqın təməli 18 aprel 
1951-ci il tarixli Paris Müqavilə-
sinə əsasən Avropa Kömür və 
Polad Cəmiyyətinin yaradılması 
ilə qoyulub. Əlbəttə, Avropa ide-
alının real siyasi proyektə çevrilib 
Aİ üzvü olan dövlətlərin hökumət 
siyasətlərində uzunmüddətli hə-
dəf halına gəlməmişdən əvvəl 
sadəcə filosofların və uzaqgörən 
insanların düşüncələrində yaşa-
dığını da vurğulamalıyıq. Avropa 
Birləşmiş Ştatları və ya Dövlətləri 
ideyasının humanist və sülhsevər 
xəyalın parçası kimi bəşəriyyətin 
inkişafı nöqteyi-nəzərdən müxtə-
lif mərhələri adlatdığını da həm-
çinin. 

Dünyanın özünün, o cüm-
lədən, dünyaya baxışların də-
yişdiyinin də şahidiyik. Əslin-
də “Avropa siyasi birliyi” Zirvə 
toplantılarının keçirilməsi həm 
də həmin baxışlara adekvat ya-
naşmaya, daha işlək və çevik 
sisteminin qurulmasına duyulan 
zərurətdən irəli gəlməkdədir. Bu 
mənada “köhnə qitə”də sülh və 
təhlükəsizliyin təminatı, enerji 
təhlükəsizliyinin təkmilləşdiril-
məsi və ölkələrarası əlaqənin 
gücləndirilməsi mövzularındakı 
genişmiqyaslı müzakirələrdə iş-
tirak, Avropanın Azərbaycana bu 
məsələlərdəki dəyəri baxımından 
müstəsna məqamdır. 

Ölkəmiz dəyəri və qiymə-
ti özü qazanıb. Respublikamız 
sammitə ənənəvi stereotiplərə, 
əsasən dəvət olunmuşlardan 
fərqli olaraq, haqqında söz açdı-
ğımız prioritetlər baxımından va-
cibliyini əməli fəaliyyəti ilə sübuta 
yetirməyi bacarıb. “Avropa siyasi 
birliyi” ideyası Avropanın yeni 
dünya şəkillənməsinə yanaşma 

tərzinin məhsulu kimi də mey-
dandadırsa, Azərbaycan mövcud 
şəkillənmədə aparıcı, hətta re-
gional lider mövqeyinə sahibdir. 
Bu yerdə Prezident İlham Əliye-
vin ölkəmizlə dünya miqyasın-
da hesablaşıldığını təsdiqləyən 
fikirlərinə diqqət yetirək: “Bu gün 
Azərbaycanla hesablaşırlar. Ən 
azı regional təhlükəsizlik və inki-
şaf məsələlərində Azərbaycanın 
razılığı olmadan heç bir təşəbbüs 
həyata keçirilə bilməz. Deyirəm, 
ən azı regional, amma, eyni za-
manda, bu gün dünya miqyasın-
da bir çox məsələlərdə Azərbay-
canın mövqeyi önəmli mövqe 
kimi sayılır”. 

Bir məqamı da xüsusi vurğu-
layaq ki, Azərbaycanın mötəbər 
toplantılarda iştirakı, nüfuzlu plat-
formalara dəvətlər böyük ölçüdə 
dövlətimizin başçısının şəxsi nü-
fuzunun nəticəsidir. Bəli, cənab 
İlham Əliyevin populyarlığı ölkə-
mizin dünyanın mühüm aktoru 
obrazını, beynəlxalq proseslərə 
təsirini şərtləndirməkdədir. Heç 
şübhəsiz, Kişineudakı ikinci zirvə 
toplantısı bu təsəvvürün daha da 
möhkəmlənməsi baxımından mü-
hüm əhəmiyyətə malikdir. Həm 
də ona görə ki, birinci toplantının 
müsbət təcrübəsi var. 

***
Qeyd edək ki, “Avropa siya-

si birliyi”nin ilk Zirvə toplantısı 
ötən il oktyabrın 6-da Çexiyanın 
paytaxtı Praqada keçirilmişdi. 
Söhbət sülh və təhlükəsizliyinin 
təminatı ilə bağlı prioritetlərdən 
gedirsə, birinci sammitin Cənubi 
Qafqazda sülh egidasına xidmət 
baxımından faydalılığı üzərində 
dayana bilərik. 

Məlum olduğu kimi, Azərbay-
can və Ermənistan liderlərinin 
2022-ci ilin Praqa sammiti çərçi-
vəsində, Aİ Şurasının rəhbəri Şarl 
Mişelin vasitəçiliyi ilə keçirilmiş 
görüşü zamanı İrəvan ölkəmizin 
ərazi bütövlüyünü tanıdığını bə-
yan etmişdi. Sonradan Azərbay-
canla Ermənistanın münasibətləri 
müstəvisində bir çox ziddiyyətlər 
və gərginliklər yaşansa da, bil-
dirməliyik ki, Praqa sammiti Bakı 
və İrəvanın bir-birilərinin suve-
ren haqlarını qarşılıqlı əsasda 
tanıması kontekstində, bu zirvə 
toplantısına xas ümumi ideya 
baxımından prioritet əhəmiyyət 
daşıdı. Söhbət yaşadığımız coğ-
rafiyanın müstəsna gözləntisinə 
çevrilmiş sülhə doğru inamlı ad-
dımın atılmasından gedir. Demə-
li, mövcud platformanı ölkəmiz 
üçün uğurlu saymaq mümkündür. 

Ümumən, onu da xatırladaq 
ki, ötənilki Praqa sammiti çər-
çivəsində səsləndirilən fikirlər 
Azərbaycanın Avropada etibarlı 
və perspektivli tərəfdaş kimi ta-

nındığını, ölkəmizlə əməkdaş-
lığın qitə dövlətlərinin strateji 
baxışlarından irəli gəldiyini növ-
bəti dəfə təsdiqləmişdi. Prezident 
İlham Əliyev ayrı-ayrı görüşlərdə 
həqiqətlərimizi, regional təhlükə-
sizlik məsələlərini diqqətə çatdır-
mışdı. Ölkəmizin rəhbəri, həm-
çinin, sammit çərçivəsində baş 
tutmuş “Avropa qitəsində sülh 
və təhlükəsizlik” mövzusundakı 
dəyirmi masada çıxışı zamanı 
ikitərəfli və çoxtərəfli münasibət-
lər, yeni geosiyasi reallıqlar, sülh, 
təhlükəsizlik və əməkdaşlıqla 
əlaqədar aydın və prinsipial ya-
naşma, qətiyyətli mövqe nümayiş 
etdirmişdi. 

***
Sonda bir məsələyə də diqqət 

yetirək. Bəzən elə təsəvvür for-
malaşır ki, “Avropa siyasi birli-
yi” Aİ-nin genişlənmə prosesini 
əvəzləmək və ya ləngitmək niy-
yəti daşıyan platformasıdır. Bu 
baxımdan üzərində dayanılan 
başlıca cəhətlərdən biri də zirvə 
toplantılarına dəvətdə ayrıcalığın, 
məxsusiliyin vurğulanmasıdır. 
Axı, yaşadığımız dünyada ikili 
standartlar var. Söhbət sırf mö-
təbər toplantılar müstəvisindəki 
ayrı-seçkilikdən gedirsə, mövcud 
xüsusda yada ABŞ-ın təşəbbüsü 
ilə keçirilməkdə olan Demokrati-
ya Sammiti düşməkdədir. 

Məlum olduğu kimi, bir çox 
siyasi ekspertlər həmin tədbiri 
Birləşmiş Ştatların demokratiya-
dakı bəşəriliyi siyasi alətə çevir-
məsi kimi qiymətləndirmişdilər. 
Azərbaycan və Türkiyə sammitə 
çağırılmadığı halda, Ermənis-
tan dəvətli idi. Toplantıda nəinki 
Ermənistanın, bütövlükdə təbiə-
ti demokratiya anlayışına zidd 
başqa dövlətlərin rəsmilərinin 
olması, haqqında bəhs etdiyimiz 
ikili standartlar məntiqini aktual-
laşdırırdı ki, heç şübhəsiz, belə 
yanaşma yolverilməzdir. 

Məsələyə göstərdiyimiz as-
pektdən yanaşsaq, “Avropa siyasi 
birliyi” ideyasının bu cür xoşagəl-
məz imic qazanması gözlənilmir. 
Çünki Aİ zirvə toplantılarında yer 
alan ölkələrin nə vaxtsa quruma 
üzvlüyünün mütləq anlam da-
şımadığını vurğulayır. Yəni, bu 
o deməkdir ki, mövcud platfor-
mada hər hansı ayrı-seçkilikdən 
söhbət gedə bilməz. Aİ onu da 
bəyan edir ki, bu platforma Avro-
panın üzləşdiyi əsas çağırışların, 
habelə Avropa ölkələri arasında 
regional və ikitərəfli məsələlərin 
müzakirəsi məqsədilə dövlət və 
hökumət başçıları üçün qeyri-rəs-
mi və sərbəst mühit yaratmaq 
məqsədi daşıyır.

R ƏVƏZ,  
“Xalq qəzeti”

“Heydər Əliyev və 
ədəbi irsimiz” 

AMEA Məhəmməd Füzuli adına Əlyazmalar 
İnstitutunun doktorantı Sevinc Dadaşovanın 
tərtibçiliyi ilə “Heydər Əliyev və ədəbi irsimiz” 
adlı yeni kitab çapdan çıxıb. Kitab Heydər Əliyev 
və Azərbaycan ədəbiyyatı mövzusunda məqalələr 
toplusundan ibarətdir. 

T o p l u d a  u l u  ö n -
dərin Azərbaycan 
ədəbiyyatına olan 
diqqət və qayğı-
sını əks etdirən 
məqalələr yer alıb. 
1999-cu ildən 2022-
ci ilə qədər Azərbay-
can mətbuatında 
və internet portal-
larında mövzu ilə 
əlaqədar ölkəmizin 
tanınmış elm, mədə-
niyyət xadimləri və 
ziyalıları tərəfindən 
yazılan məqalələr 
günümüzün tarixin-
dən keçmişə doğru 
sıralanaraq kitab 
şəklində çap olunub. 

Kitabın tərtibçisi 
və ön söz müəllifi 
Sevinc Dadaşova 
yazır ki, hər xalqın 
özünə məxsus tarixi qəhrəmanı, xilaskarı, dar gününün pə-
nahı olan şəxsiyyətləri olmuşdur. Azərbaycan xalqının da 
ağır günündə gələcəyə işıq tutan parlaq ulduzu, ulu öndəri 
Heydər Əliyevdir. 

Yeni nəşrdə Ağsaqqallar Şurasının mərhum sədri Fət-
tah Heydərov, akademik İsa Həbibbəyli, akademik Teymur 
Kərimli, filologiya üzrə elmlər doktoru Elnarə Akimova, jur-
nalist İradə Sarıyeva, filologiya üzrə fəlsəfə doktoru Aygün 
Bağırlı, AMEA-nın müxbir üzvü, tənqidçi, publisist, filologiya 
üzrə elmlər doktoru Tehran Əlişanoğlu, filologiya üzrə elm-
lər doktoru Gülbəniz Babaxanlı, jurnalist Allahverdi Eminov 
və başqalarının elmi-publisistik məqalələri dərc olunmuşdur. 
Kitabda, həmçinin ulu öndər Heydər Əliyevin Azərbaycan 
ədəbiyyatı barədə müdrik fikirlərinə geniş yer ayırılıb. Onun 
dilindən ədəbiyyatımız böyük milli sərvətimiz olaraq dəyər-
ləndirilib. 

Kitab 552 səhifədən və ulu öndər barədə maraqlı fo-
to-blokdan ibarətdir. Kitabın elmi redaktoru filologiya üzrə 
fəlsəfə doktoru Akif Əliyevdir. 

Səadət MƏMMƏD VA,  
“Xalq qəzeti”

“Vətənin nəbzi ilə 
döyünən ürək” 

Əmək və Əhalinin Sosial Müdafiəsi Nazirliyinin 
tabeliyindəki DOST İnklüziv İnkişaf və Yaradıcılıq 
Mərkəzində ümummilli lider Heydər Əliyevin 100 
illiyinə həsr olunmuş “Vətənin nəbzi ilə döyünən 
ürək” adlı tədbir keçirilib. 

Tədbirdə Baş nazirin müavini, Yeni Azərbaycan Partiya-
sı Sədrinin müavini Əli Əhmədov, Əmək və əhalinin sosial 
müdafiəsi naziri Sahil Babayev, Xalq rəssamı, akademik 
Ömər Eldarov, hökumət qurumlarının nümayəndələri, Milli 
Məclisin üzvləri və  mədəniyyət xadimləri iştirak ediblər.

Tədbir iştirakçıları “Heydər Əliyev İli” çərçivəsində 
mərkəzin təlimçiləri və benefisiarlarının hazırladığı əl işlə-
rindən ibarət sərgi, habelə mərkəzdə yaradılmış şəraitlə, 
peşə-yaradıcılıq otaq və studiyaları ilə tanış olublar.

Tədbirin açılışında çıxış edən Ö.Eldarov ümummilli 
lider Heydər Əliyevin 100 illiyinə həsr olunmuş “Vətənin 
nəbzi ilə döyünən ürək” adlı tədbirdə iştirak etdiyinə görə 

məmnunluğunu ifadə edib və mərkəzdə əlilliyi olan şəxs-
lərin və digər həssas qrupların bacarıqlarının inkişaf etdiril-
məsi üçün görülən işlərin əhəmiyyətini vurğulayıb.

S.Babayev müasir müstəqil Azərbaycan dövlətinin qu-
rucusu olan ümummilli lider Heydər Əliyevin sosial inkişaf 
strategiyasının nailiyyətlərini, həmin strategiyanın Pre-
zident İlham Əliyev tərəfindən yüksək səviyyədə davam 
etdirilməsi nəticəsində sosial sahədə əldə olunan mühüm 
uğurları diqqətə çatdırıb. 

Bildirilib ki, ümummilli lider Heydər Əliyev tərəfindən şə-
hid ailələrinə, əlilliyi olanlara, digər həssas qruplara, onla-
rın qabiliyyət və istedadlarının inkişafına daim xüsusi qayğı 
göstərilib. 2021-ci ilin oktyabr ayında açılışı olan DOST 
İnklüziv İnkişaf və Yaradıcılıq Mərkəzi də ulu öndər Hey-
dər Əliyevin həssas qrupların yaradıcı potensialının inkişa-
fına böyük qayğısının uğurla davam etdirildiyini təcəssüm 
etdirir. Birinci vitse-prezident Mehriban xanım Əliyevanın 
təşəbbüsü ilə yaradılan mərkəzdə həssas qrupların iste-
dad və bacarıqlarının inkişaf etdirilməsi, sosial inteqrasiya-
sı məqsədilə aparılan işlər qeyd edilib.

Sonra DOST İnklüziv İnkişaf və Yaradıcılıq Mərkəzinin 
təlimçi və benefisiarlarının  ifasında bədii-musiqili hissə 
təqdim olunub. Mərkəzin zərb alətləri üzrə təlimçisi, “Natiq” 
ritm qrupunun rəhbəri, Xalq artisti Natiq Şirinov, tar ifaçılığı 
üzrə təlimçi, Əməkdar artist Şəhriyar İmanov, kamança ifa-
çılığı üzrə təlimçi Elnur Mikayılov, piano ifaçılığı üzrə təlimçi 
Naibə Şahməmmədova, mərkəzin İnklüziv Kamera Orkest-
ri (bədii rəhbər və dirijor, professor Məleykə Əhədzadə) və 
benefisiarları ilə birgə çıxış ediblər. 

Q QAS M V, “Xalq qəzeti”

Zəmanəmizin görkəmli siyasətçisi Heydər Əliyevin 1993-cü ilin 
yayında ikinci dəfə hakimiyyətə qayıdışı təkcə Azərbaycanın 
yox, eləcə də Cənubi Qafqazın və bölgənin taleyində dönüş 

nöqtəsi oldu. Müstəqilliyin ilk illərində ciddi hərbi-siyasi böhranla 
üzləşmiş Azərbaycanın daxili və xarici düşmənləri bu qayıdışa bütün 
vasitələrlə mane olmağa çalışmışdılar. Lakin fəlakət anında son 
və qəti sözü xalq dedi. Torpaqlarını hissə-hissə itirən Azərbaycan 
suverenliyini də əldən verməli olanda ümummilli lider Heydər Əliyev 
xalqın arzu, təklif və tələbi ilə müstəqil ölkənin ali idarəçiliyini qəbul 
etdi.

Dünya miqyasında tanınmış si-
yasətçi və dövlət xadimi olan ulu 
öndər bu qayıdışı tarixi zərurət kimi 
qəbul edib xilaskarlıq missiyasını 
müstəsna bir qətiyyətlə gerçəkləşdir-
məyə başladı: “Doğma Vətən torpa-
ğına yenidən hakimiyyətə qalxmaq 
üçün yox, ancaq və ancaq respub-
likanın bu ağır və çətin dövründə 
xalqın dərdinə şərik olmağa, azadlıq 
uğrunda mübarizəyə qoşulmağa gəl-

mişəm. Məni bir azərbaycanlı kimi 
heç kəs bu hüququmdan məhrum 
edə bilməz”. Bu məramla Moskva-
dan Bakıya dönüb ölkə rəhbərliyinin 
biganəliyini və xəyanətkarlığını görən 
ümummilli lider doğulduğu diyara 
– blokada şəraitində və ciddi işğal 
təhlükəsi altında yaşayan Naxçıvana 
getməli, müqəddəs mübarizəsinə ən 
çətin nöqtədən başlamalı oldu.

D ma rda dön  
O dövrün siyasi xronikasına 

diqqət edəndə də görünür ki, siyasət 
nəhəngi, amal və əməl dahisi Heydər 
Əliyevin 1990-cı ilin yayında Naxçı-
vana dönüşü, mərkəzi meydanda on 
minlərlə adamın bitib-tükənməyən 
sevgi-sayğısı ilə qarşılanması bö-
yük siyasətçinin dalana dirənmiş 
ictimai-siyasi fəaliyyətinin yeni döv-
rünün başlanmasının müjdəsi oldu. 
Heydər Əliyevin həmin ilin 22 iyulun-
da Azərbaycana – Naxçıvana qayı-
dışı tarixi bir zərurət idi. Ölkə medi-
asının, xüsusən də hakimiyyətə bağlı 
olan mətbuat orqanlarının bu tarixi 
hadisəyə soyuq və susqun münasi-
bətinin səbəbləri o dövrdəki hakimiy-
yətin qadağaları ilə əlaqədar idi. 

Lakin tarixi həqiqətləri inkar et-
mək və gerçək tələbatı gizlətmək 
də mümkün olmamışdı. Bir ilk ola-
raq, bütün qadağalara baxmayaraq 
Naxçıvanda nəşr edilən qeyri-for-
mal “Varlıq” qəzeti iyulun 25-də xalq 
hərəkatı fəalı Əli Şamilin, ondan bir 
gün sonra isə muxtar respublikanın 
rəsmi mətbu orqanı “Şərq qapısı” 
qəzeti Möhsün Möhsünovun Heydər 
Əliyevlə müsahibələrini ictimaiyyətə 
təqdim etmişdi. Bunlar Heydər Əliye-
vin Azərbaycana – Naxçıvana tarixi 
dönüşündən sonra mətbuatın dərc 
etdiyi ilk müsahibələr idi. 

Yeri gəlmişkən, qeyd edək ki, hə-
min dövrdə ulu öndər Heydər Əliye-
vin Vətənə dönüşünü alqışlayan və 
dəstəkləyən (mətbuat tədqiqatçıları 
tərəfindən bu gün yetərincə öyrə-
nilməyən) “Varlıq” nəşri 20 Yanvar 
hadisələrindən sonra Heydər Əliye-
vin Moskvada Azərbaycanın daimi 
nümayəndəliyindəki tarixi çıxısının 
tam mətnini ilk dəfə çap edən qəzet 
olmuşdur. “Varlığ”ın 1-ci sayında işıq 
üzü görmüş bu çıxışın mətni Naxçı-
vanda gizli yolla 20 min tirajla çap 
olunub bütün Azərbaycana yayılmış-
dı. 

Naxçıvana dönüş Heydər Əliye-
vin siyasi fəaliyyətə yenidən qayıdışı 
olduğu kimi, həm də Azərbaycanın 
xilas yolunun başlanğıcına çevrildi. 
Başqa sözlə desək, böyük siyasət-
çiyə xalqın azadlıq mübarizəsinə 
qoşulmaqda iradə və güc verən Nax-
çıvan bununla özünü də yox olmaq 
təhlükəsindən xilas etdi. Tədqiqatçı-
ların da yazdığı kimi: “Tənəzzülə uğ-
rayan iqtisadiyyat, sürətlə artan infl-
yasiya, işsizlik, ümidsizlik mühiti və 
digər neqativ hallarla üz-üzə qalmış 
Azərbaycanı Heydər Əliyev qısa bir 
zamanda iqtisadi və mədəni yüksəliş 
yolu tutan, xarici sərmayələrə açıq 
olan və böyük beynəlxalq layihələrə 
qoşulan ölkəyə çevirə bildi”. Azər-
baycana rəhbərliyinin birinci dövrün-
də Vətəninin hərtərəfli inkişafında mi-
silsiz xidmətlər göstərmiş, ideyaları, 
zəkası, biliyi, idarəçilik təcrübəsi ilə 
bugünümüzə, sabahımıza bələdçilik 
edən ümummilli lider Heydər Əliye-
vin siyasi bioqrafiyasına 1990–1993-
cü illər həyat və fəaliyyətinin Naxçı-
van dövrü kimi daxil oldu. 

Heydər Əliyevin özü də bu illə-
rin mahiyyətini ayrıca vurğulayaraq 
muxtar respublika sakinləri ilə görüş-
lərinin birində demişdi: “Naxçıvan-
da doğulmağım, ərsəyə gəlməyim, 
təhsil almağım mənim üçün əzizdir. 
Azərbaycana rəhbərlik etdiyim za-
man Naxçıvanda quruculuq işlərinin 
görülməsindəki fəaliyyətim də mə-
nim üçün əzizdir. Ancaq mənim üçün 
bunların hamısından əziz 1990-cı 
ildən 1993-cü ilə qədər burada sizin-
lə bir yerdə yaşamağım, işləməyim 
olubdur”.

al n lider e i i
Dövrün rəsmi nəşrlərində – “Kom-

munist”, “Bakinski raboçiy”, “Sovet 
kəndi”, “Vışka”, “Azərbaycan gənclə-
ri”, “Molodyoj Azerbaydjana” və digər 
qəzetlərdə Heydər Əliyevin Naxçıva-
na dönüşünün motivləri böhtan dolu 

çalarlarla əksini tapsa da, yeni gizli 
nəşrlər məsələdə obyektiv mövqe-
də dayandılar. “Varlıq”, “Aydınlıq”, 
“Azadlıq”, “İki sahil”, “Ədalət”, “Yurd-
daş”, “Səs”, “Mədəniyyət”, “Respub-
lika”, “Vətən səsi”,“Naxçıvan” kimi 
qəzetlərin səhifələrində Naxçıvanla 
bağlı dərc edilən xəbər və material-
larda xalqın azadlıq səsi eşidilmək-
də, böyük siyasətçiyə məhəbbət və 
sevgilər duyulmaqda idi. 

Həmin dövrdə Naxçıvanla bağlı 
xəbərlərə qoyulan qadağalar qorxu 
və təpki hissləri aşılsa da, bu qəzet-
lərin məsul işçiləri, eyni zamanda, o 
zaman Azərbaycan jurnalistikasının 
fədakar nümayəndələri olan Mirzə 
Əsgərov (“Azərinform”un müxbiri), 
Əhməd İsayev (“Respublika” qəzeti-
nin baş redaktoru), Əmir Mustafayev 
(“Respublika” qəzetinin baş redak-
tor müavini, sonralar “Azərbaycan” 
qəzetinin baş redaktoru), Vüqar Rə-
himzadə (“İki sahil” qəzetinin baş 
redaktoru), Əli Şamil (“Şərq qapısı” 
və “Varlıq” qəzetlərinin əməkdaşı), 
Şahmar Əkbərzadə (“Mədəniyyət” 
qəzetinin baş redaktoru), Teymur 
Əhmədov (“Vətən səsi” qəzetinin 
baş redaktoru, sonralar “Respublika” 
qəzetinin baş redaktoru), Möhsün 
Möhsünov (“Şərq qapısı” qəzetinin 
əməkdaşı), Mais Səfərli (“Yurddaş” 
qəzetinin baş redaktoru), Xeyrəddin 
Qoca (“Açıq söz” qəzetinin redak-
tor müavini) və başqaları Naxçıvan 
həqiqətlərinə və Heydər Əliyevin fəa-
liyyəti ilə bağlı xəbərlərə müntəzəm 
yer ayırmalarını özlərinin vətəndaşlıq 
işi və jurnalist borcu bilmişdilər. 

Maraqlıdır ki, keçmiş ittifaqın 
mərkəzi mətbuatında da Azərbay-
can xalqının ümummilli lideri Heydər 
Əliyevin siyasi fəaliyyətə qayıdışını 
əks etdirən media vasitələri olmuş-
dur. “Pravda”, “İzvestiya”, “Trud” 
kimi mərkəzi mətbuat orqanlarının 
Naxçıvan reallıqlarına səhifələrində 
yer ayırması həm də Heydər Əliyev 
dühasının qüdrətindən irəli gəlirdi. 
Xatırladaq ki, Heydər Əliyevin hələ 
Naxçıvana dönüşündən xeyli əvvəl 
“Teatralnaya jizn” jurnalı üçün Andrey 
Karaulovla müsahibəsində ulu öndə-
rin o zamankı gerçəklərə münasibəti 
müəyyən qədər ifadəsini tapmışdı.

Heydər Əliyevin 1990-cı ilin 20 
Yanvar hadisələrindən sonra Azər-
baycanın Moskvadakı Daimi Nü-
mayəndəliyinə gələrək ictimaiyyət 
qarşısında cəsarətli və özünəməxsus 
çıxışı, faciəyə verdiyi tarixi qiymət, 
onun günahkarlarının cəzalandırıl-
ması tələbi xalqda gələcəyə nikbin-
lik, ədalətə inam aşılamaqla yanaşı, 
ulu öndərin həyatına ciddi təhlükə 
yaratmışdı. Sov.İKP MK-nın baş təb-
liğat maşını olan “Pravda” qəzetində 
dərc olunmuş “Əliyevçilik, yaxud xoş 
əyyamların xi əti” məqaləsi, əslində, 
Heydər Əliyevə qarşı siyasi təqiblərin 
başlanmasından xəbər verirdi. Bun-
dan az sonra “Kommunist” qəzetində 
“Bu da tayfa oyunudur?” məqaləsinin 
yer almasının məqsədi də Heydər 
Əliyevin Azərbaycana gələn yolları-
nın bağlanması idi.

Nə qədər fitnə-fəsad və təcavüz 
cəhdləri törədilsə belə, ulu öndərin 
haqq yolunu bağlamaq mümkün ol-
madı. Onun Bakıda yaşamasına im-
kan verilməsə də, doğma Naxçıvan 
öz xilaskarını qəbul etməklə, Heydər 
Əliyevi yenidən siyasət meydanında 
yüksəltdi. Onda Naxçıvan son dərə-
cə çətin və olduqca ağır dövrünü ya-
şayırdı. İqtisadiyyat tamamilə dağı-
dılmış, əhalinin maddi durumu aşağı 
düşmüş, ərzaq qıtlığı yaranmışdı.  

Ermənilərin hücumlarının bölgə-
dəki ağır situasiyanı daha da gər-
ginləşdirdiyi bir zamanda, Azərbay-
can rəhbərliyinin Naxçıvana ögey 
münasibəti də muxtar respublikanı 
son dərəcə acınacaqlı bir durumla 
üzləşdirmişdi. Mətbuatın da yazdığı 
kimi, belə bir vaxtda xalqımızın bö-
yük oğlu Heydər Əliyevin Naxçıvana 
gəlişi əhalinin əsl nicatına çevrilmiş, 
hamı onun timsalında böyük xilaska-
rını tapmışdı.

Beləliklə, Heydər Əliyevin Naxçı-
vana qayıdışı həm də Azərbaycanın 
tarixində yeni bir eranın başlanğıcı 
olmuşdu. Naxçıvan Muxtar Res-
publikasının 90 illik yubileyinə həsr 
olunmuş təntənəli mərasimdə qeyd 
edildiyi kimi, Moskvadan Naxçıvana 
dönüş, o dövrün bəzi qəzetlərinin 
yazdığı kimi, əyalətə yox, Vətənə 
gəliş idi. Bu, həm də böyük siyasətə 
yenidən və fəal şəkildə, birmənalı, 
ardıcıl, qətiyyətli qayıdış idi.

Bu qayıdış sonralar da siyasi 
dairələrin və siyasətçilərin, eləcə də 
mətbuatın ən çox bəhs etdiyi mövzu-
lardan oldu: Heydər Əliyev meydana 
– xalqın görüşünə gəldi. Bu böyük 
şəxsiyyətlə görüşə gələnlərin, onu 
uzaqdan müşahidə edənlərin şad-

lığını təsvir etmək çətindir. Heydər 
Əliyevin sevinc dolu alqışlar altın-
da etdiyi qısa çıxış xalqına sonsuz 
məhəbbətlə dolu böyük ürəyin səsi 
idi. Bəzi mənbələrdə bu görüşdə 20, 
30 min insanın iştirak etdiyi vurğu-
lanır. Tarixi qayıdaşa şahidlik edən 
“Varlıq” qəzeti yazırdı: “Naxçıvanda 
Azadlıq meydanına gələrkən Heydər 
Əliyev başı üzərində ucaldılan üç-
rəngli, ay-ulduzlu bayrağı görüb onu 
öpmüşdür. Görüşdə 50 min nəfərə 
yaxın kişi, qadın, məktəbli və hətta 
kiçik yaşlı uşaqlar iştirak etmişdir”.

He dər li e  
 ada a n n i a

Göründüyü kimi, ümummilli li-
derin Naxçıvanda siyasi fəaliyyətə 
başlaması, bundan sonra baş verən 
ciddi hadisələr ölkədə və xaricdə 
mətbuatın daimi mövzusuna çevrildi. 
“Ulduz” jurnalının (6-cı say), ardın-
ca “Respublika” (Azər Abdulla “Mən 
adamlara inanmışam”) və Tbilisidə 
çıxan “Sovet Gürcüstanı” qəzetlə-
rinin ulu öndərdən müsahibə alıb 
dərc etmələri yaxın-uzaq medianın 
Heydər Əliyev fenomeninə ayırdığı 
diqqətin, verdiyi dəyərin ifadəsi idi. 

“Xalq qəzeti”nin müxbiri mərhum 
Əlipənah Bayramovun görkəmli alim 
Tələt Qayıbovla müsahibəsində də 
bu diqqət əksini tapmışdı: “1920-
ci il aprel çevrilişindən sonra mən 
Azərbaycanın tarixində iki böyük 
şəxsiyyət tanıyıram: Sovet İttifaqının 
möhkəmləndiyi dövrdə hakimiyyətə 
gələn Mircəfər Bağırov və bu dövlətin 
süqutu ərəfəsində hakimiyyətdə olan 
Heydər Əliyev. Yenə də siyasi mədə-
niyyətimiz çatmadığı üçün özümüz 
tarixi şəxsiyyətlərimizi məhv edirik”. 

Bu dövrdə Azərbaycanın siyasi 
hakimiyyətinin qadağalarına baxma-
yaraq, bir sıra rayonlarda dərc edilən 
yerli qəzetlərin müxbirlərinin Heydər 
Əliyevlə görüşə və ondan müsahi-
bələr almağa can atmaları da xalqın 
ona məhəbbətindən doğurdu. Həmin 
dövrdə rəsmi mətbuatda Heydər Əli-
yev haqqında yazmaq, onun fikirləri-
ni xalqa çatdırmaq yasaq edilmişdi. 
Azərbaycanın o zamankı korafəhm 
və vassal düşüncəli rəhbərliyi xalqın 
ümummilli liderini informasiya bloka-
dasına almaqla, təkcə ona düşmən 
münasibət bəsləyən Moskvanın tap-
şırığını yerinə yetirmir, həm də öz-
lərinin müstəqil olmayan, xalqazidd 
siyasətləri ilə sonu yaxınlaşan haki-
miyyətlərini qorumağa cəhd edirdilər. 
Bununla belə, vətənsevər, cəsarətli 
Azərbaycan jurnalistləri görkəmli si-
yasətçinin fikirlərini xalqa çatdırmaq 
üçün əllərindən gələni əsirgəmir, qo-
yulmuş qadağalara boyun əymir, hər 
cür məhrumiyyətlərə dözürdülər. 

Belələrindən biri də həmin vaxt-
lar Saatlıda çıxan “Dönüş” qəzetinin 
şöbə müdiri olmuş Fəxrəddin Ağa-
mirzəyevdir. Peşəkar jurnalist və 
qeyrətli qələm sahibi olan Fəxrəddin 
Ağamirzəyevin Naxçıvanda Heydər 
Əliyevlə görüşməsi və 1990-cı ilin 
avqust ayında “Dönüş” qəzetinin 3 
sayında ulu öndərlə aktual və əhatə-
li müsahibəsini dərc etdirməsi ziyalı 
fədakarlığı nümunəsi olmuşdu. Bu 
tarixi müsahibədə Fəxrəddin Ağamir-
zəyevin “Respublikaya qayıdandan 
sonra jurnalistlərlə çoxmu görüşünüz 
olub? Daha çox hansı jurnalistləri 
maraqlandırmısınız?” sualına ulu 
öndər belə cavab vermişdir: “Naxçı-
vana qayıdandan daha çox, əsasən 
Naxçıvan Muxtar Respublikasının 
jurnalistləri ilə goruşum olub. Təəs-
suf ki, Bakıdan olan jurnalistlərin 
hec birisi mənim yanıma gəlməyib. 
Bakıdan bir-iki azad qəzetlərin jur-
nalistləri gəlib mənimlə görüşüblər. 
Ancaq rəsmi mətbuat orqanlarının 
jurnalistləri mənim yanıma gəlmirlər. 
Mərkəzi televiziyanın “Vremya” (“Za-
man”) xəbərlər redaksiyasının Azər-
baycan Respublikası üzrə müxbiri 
Mais Məmmədov mənə zəng etdi və 
çatdırdı ki, Moskvadan ona göstəriş 
var ki, mənimlə gorüşsün, mərkəzi 
televiziyaya material hazırlasın. Mən 
də razılığımı verdim ki, gəlsin. O dedi 
ki, onda sabah mən gəlirəm Naxçıva-
na, sizinlə görüşməyə. Ancaq ondan 
sonra o gəlmədi. Mənə belə gəlir ki, 
burada nəsə bir səbəb var. Çünki, bu 
onun özünün təşəbbüsü deyildi. Bu, 

mərkəzi televiziyanın təşəbbüsü idi. 
Gəlmədi gəlməsin, eybi yoxdur. Bun-
dan başqa, Litvadan, Estoniyadan 
mənim yanımda jurnalistlər olmuş-
lar. Sonra Moskvadan bir-iki jurnalist 
telefon vasitəsilə məndən müsahibə 
almışdır”. 

Müəllif o zaman Heydər Əliyev-
lə görüşün çətinliklərindən söhbət 
açaraq yazırdı: “Heydər Əliyevlə 
görüşüb müsahibə götürmək fikrinə 
düşəndə tam aydınlığı ilə dərk edir-
dim ki, bundan sonra məni nələr 
gözləyir. Ən azı, bunu həmin dövrdə 
mərhum Əjdər Xanbabayevin başı-
na gətirilənlərdən bilirdim. Həm də 
müsahibə alıb dərc etdirmək fikrim 
yaranandan uca bir zirvəyə doğru 
yön aldığımı dərk edirdim”. Fəxrəd-
din Ağamirzəyev böyük naşir Əjdər 
Xanbabayevin taleyini yaşamasa da, 
“Dönüş” qəzetnin 1990-cı il 100, 101 
və 102-ci saylarında “Heydər Əliyev-
lə müsahibə”ni çap etdirəndən dər-
hal sonra ciddi təqibə məruz qaldı, 
ən yaxşı halda, “öz ərizəsilə” işdən 
azad edildi. Bundan sonra jurnalistin 
özünə və ailə üzvlərinə qarşı təhdid-
lər başlandı, fəaliyyətdən uzaqlaşdı-
rıldı, işsiz qaldı.

Uzun illərdən sonra bu müsahibə 
“Dönüşdən Qurtuluşa” adlı kitabda 
yenidən çap olundu. Nəşrin ön sö-
zündə, kitabın redaktoru, Əməkdar 
jurnalist Tahir Aydınoğlu müxbirin 
fəaliyyətini belə qiymətləndirir: “Hey-
dər Əliyev şəxsiyyətinə həmişə son-
suz sevgi bəsləyən Ağamirzəyevlər 
ailəsinin “Dönüş” qəzetində şöbə 
müdiri işləyən 30 yaşlı oğlu, jurnalist 
Fəxrəddin Ağamirzəyev Heydər Əli-
yevə qarşı yönəlmiş şiddətli böhtan 
kampanyasına dözməyərək, qarşıda 
onu nələr gözlədiyinin fərqinə var-
mayaraq çox çətinliklə blokadada 
olan Naxçıvana getmiş, ikiqat bloka-
dada yaşayan əfsanəvi soydaşımız 
Heydər Əliyevlə şəxsən görüşmüş, 
onunla müsahibə aparmışdı. urna-
list aldığı geniş müsahibədə Heydər 
Əliyevlə bağlı həqiqətləri ortaya qoy-
muş, o günlərin ən vacib, bu gün də 
aktuallığını itirməmiş suallarına tarixi 
cavablar almışdı“.

zadl  a a n n 
 ba lan c

Naxçıvana gəlişindən az bir müd-
dət sonra Heydər Əliyev siyasi fəa-
liyyətə başladı, o, özü siyasətdən 
tam uzaq olmaq arzusunu dəfələrlə 
bəyan etsə belə, şəxsi dincliyini bir 
kənara qoyub xalqın milli iradəsinə 
tabe oldu – çətin dövrdə xalqın dər-
dinə şərik çıxdı, vətəndaşlıq borcunu 
yerinə yetirdi, azadlıq uğrunda mü-
barizəyə qoşuldu. Ulu öndər Heydər 
Əliyevin Naxçıvana dönüşü muxtar 
vilayətin siyasi həyatına ciddi bir 
canlanma gətirdi. Naxçıvanın diqqət 
mərkəzində olması ilə Heydər Əliye-
vin fəaliyyəti də informasiya məka-
nında, çətinliklə olsa da, özünə yer 
tapmağa başladı.

Naxçıvana qayıdışdan iki ay 
sonra – 30 sentyabr 1990-cı ildə ke-
çirilən seçkilərdə Naxçıvan Muxtar 
Respublikasının əhalisi yekdilliklə ulu 
öndəri Azərbaycan SSR-in və Naxçı-
van MSSR-in xalq deputatı seçdi. 
1990-cı il noyabrın 1 -də keçirilən 
Naxçıvan Muxtar Respublikası Ali 
Məclisinin ilk sessiyası Heydər Əli-
yevin sədrliyi ilə fəaliyyətə başladı. 
Bu sessiyada təkcə Naxçıvan deyil, 
bütün Azərbaycan üçün son dərəcə 
böyük əhəmiyyətə malik taleyük-
lü qərarlar qəbul olundu. Naxçıvan 
Muxtar Sovet Sosialist Respublikası-
nın adından “Sovet Sosialist” sözləri-
nin çıxarılması, Naxçıvan MSSR Ali 
Sovetinin Naxçıvan Muxtar Respub-
likasının Ali Məclisi adlandırılması, 
milli istiqlal rəmzi olan üçrəngli bay-
rağın Naxçıvan Muxtar Respublikası-
nın dövlət bayrağı kimi qəbul edilmə-
si haqqında tarixi qərarların qəbulu 
cəmiyyət üçün sevindirici olsa da, 
respublika və ittifaq rəhbərliyi üçün 
gözlənilməz idi. 

Heydər Əliyevin Naxçıvan MR 
Ali Məclisinin Sədri seçilməsi muxtar 
respublikada mürəkkəb vəziyyətin 
nəzarətə alınıb idarə olunmasını tə-
min etdi. Ermənistanın işğal hədəfin-
də olan qədim diyarın bu təhlükədən 
xilasının ən başlıca səbəbi Heydər 
Əliyevin Naxçıvan Muxtar Respubli-
kası Ali Məclisinin Sədri kimi xalqı öz 
ətrafında birləşdirməsi, region döv-
lətləri ilə əlaqələri möhkəmləndirərək 
böyük güclərin təcavüz planlarını 
məharətlə pozması, düşmən qəsd-
lərinə qarşı müqavimət hərəkatına 
bacarıqla rəhbərlik etməsi idi.

Namiq ƏHMƏD V,   
“Xalq qəzeti”

He dər li e   

Ulu öndərin Naxçıvandan 
başlanan xilaskarlıq marafonu

Bakı–İrəvan ziddiyyətləri və Qərblə 
Rusiya arasındakı “soyuq müharibə”

Moskvadan Kişineuya baxış… “Qafqazın benilüksü” 
məqsədi… Azərbaycan rahatdır, Ermənistan narahat 

zərba can Prezidenti lham li e  ə rməni tan n ba  naziri 
i l Pa in an ara nda r a tti a  ra n n rəhbəri arl 
i elin a itə ili i, lmani a an leri la  lt n ə ran a 

Prezidenti mman el a r n n i tira  ilə ld an n a ta t  

i an n i a i dairələrində ərbin ən bi a az r nda 
n z da a n n nö bəti la darm  imi i mətləndirilmə dədir  

d nd r i, m mən, rə mi a, eləcə də i an n ha im 
ə a ar c  i a i elita  zərba can rməni tan m na ibətlərinin 

tənzimlənmə inin ərb rm l na ancl la ana ma dad r  

ba l ca mə am i ə remlin rə iblərinə nizamlama ilə ba l  t tarl  
alternati  tə dim edə bilməmə idir  , nə ilə ba l d r

Əvvəla, Rusiya ənənəvi stereotiplər-
dən xilas ola bilmir. Yəni, ölkənin, belə 
demək mümkünsə, erməni sevdası hələ 
də aktuallığını saxlamaqdadır. Ermənis-
tanda 2018-ci ilin “məxməri inqilabı” kimi 
Moskvaya xəyanət ssenarisinin gerçək-
ləşməsinə, inqilab nəticəsində hakimiy-
yətə gəlmiş baş nazir Nikol Paşinyanın 
və onun komandasının bütün anti-Rusiya 
tezislərinə rəğmən, Kreml “ürəyin dərinli-
yindəki sevgi” məntiqini bir kənara qoy-
mur. Elə təəssürat yaranır ki, Ermənistan 
tərəfindən bir əməli jest Rusiyanı Bakı ilə 
mübarizəsində İrəvana dəstək üçün ruh-
landıra bilər. 

Lakin Moskvanın siyasi dairələrinin 
gözü yollarda qalıb. Paşinyan obraz-
lı desək, sevgi yerinə minnət məntiqinə 
üstünlük verir. Ən əsası isə Nikol erməni 
maraqlarının nicat yolunu Qərbdə axta-
rır, Qərbi ədalət mücəssiməsi kimi görür, 
beləliklə onun, Rusiyanın tarixən hakim 
rol oynadığı, Cənubi Qafqaz siyasi akva-
toriyasına təməlli gəlişinə şərait forma-
laşdırır. 

* * *
Haşiyə çıxaq ki, Qərbin regionda 

möhkəmlənmək cəhdləri SSRİ-nin süqu-
tundan dərhal sonrakı dövrdən başlayıb. 
Bu mənada zəngin Azərbaycan enerji 
bazası kimi cəlbedici idisə, Ermənistan 
və Gürcüstan “Qafqazın benilüksü” ide-
yasının başlanğıc nöqtələri baxımından 
əsas götürülürdü. Azərbaycan ulu öndər 
Heydər Əliyevin balanslı, düşünülmüş 
siyasəti ilə özünü Qərbə tərəfdaş kimi 
göstərdi. Avropanın və dünyanın bir sıra 
nəhəng şirkərlərinin ölkəmizə gəlişi, əs-
lində, həmin vaxtadək bölgənin görmə-
diyi bir mənzərə idi. Heydər Əliyev şəx-
siyyəti misilsiz bacarığı ilə sanki suyun 
axınını əksinə çevirdi. Axın həm də Şimal 
istiqamətini dəyişdi. Ancaq bu qədər. 
Qərb sırf Azərbaycan üzərinə köklənib 
özünün ənənəvi təfəkküründəki üstünlük 
paradiqmasını gerçəkləşdirməyə müvəf-
fəq olmağı bacarmadı. Çünki ölkəmiz 
müstəqil siyasət yolundan dönmədi. 

Gürcüstanda Mixail Saakaşvilinin 
rəhbərliyi ilə həyata keçirilmiş 2004-cü 
ilin “qızılgül inqilabı” nəticəsində sabiq 
sovet sisteminin qalığı sayılan Eduard 
Şevardnadze hakimiyyətinin devrilməsi 
əsaslı addım olsa da, Qərb məsələyə 
kompleks yanaşılmasının vacibliyini gec 
anladı. Zaman göstərdi ki, Gürcüstanda 
əldə edilmiş nəticələr kövrəkdir. Lakin 
onu da vurğulamaq lazımdır ki, ölkədə 
Saakaşvilinin Qərb sisteminin qurulması 
ilə formalaşmış dövlətçilik stereotipləri 
hazırkı Gürcüstanın da Rusiya və Qərb 
arasında balanslı siyasət ənənəsini şərt-
ləndirən faktor rolunda çıxış etməkdədir. 

Qalırdı Ermənistan. Qərb bu is-
tiqamətdə çox uzun müddət işləməli 
oldu. Koçaryan-Sarkisyan xuntasını və 
rusbaşlıları hakim siyasi səhnədən uzaq-
laşdırmaq xeyli zaman aldı. Buna görə 
indi baş nazir Nikol Paşinyanın zəif ha-
kimiyyəti üzərində əsmək labüddür. Pa-
şinyan tez-tez demokratiyadan danışır. 
Nəzərə almaq lazımdır ki, Ermənistana 
demokratiya, obrazlı desək, qapıdan ke-
çib gəlməyib. Heç pəncərədən də daxil 
olmayıb. Ölkəyə demokratiyanın dürtül-
düyü yer pəncərəsiz evin kiçik, yalnız 
nəfəslik üçün olan bacasıdır və hazırda 
Ermənistanda baş verən proseslər həm 
də həmin bacanın tutulması cəhdlərinin 
mövcudluğundan xəbər verir. 

* * *

Bütün bunlara görə demək müm-
kündür ki, indi Azərbaycan-Ermənistan 
münasibətlərinin tənzimlənməsi fonunda 
Qərb-Rusiya rəqabəti özünün kuliminasi-
ya anına çatıb. Yəni, bu, əvvəllərin ayrı-
lıqda Gürcüstan və Ermənistan uğrunda 
mübarizəsinə bənzəməyən rəqabətdir. 
Mövcud situasiyada Qərb üçün əsas 
olan haqqında söz açdığımız “Qafqazın 
benilüksü” ideyasını gerçəkləşdirməkdir. 
Azərbaycan və Gürcüstanda bu baxım-
dan sabit durum mövcuddur. Söhbət hər 
iki ölkə cəmiyyətinin münasibətindən ge-
dirsə, Gürcüstanda anti-Rusiya köklənişi 
özünü saxlamaqdadır. Yeri gəlmişkən, bu 
köklənişin əsasını həmin Saakaşvili qoy-
muşdu. Azərbaycan cəmiyyəti isə dövlə-
timiz kimi balanslı yanaşma tərəfdarıdır. 
Hər bir halda ölkəmizdə milli maraq priz-
ması əsas götürülür. Ermənistana gəl-
dikdə, burada hakimiyyət Qərbpərəstdir, 
cəmiyyətdə anti-Rusiya köklənişi var, an-
caq siyasi sistemdə Moskvanın təsirləri 
özünü saxlamaqdadır. 

...Əsas məqam Qarabağdır. Rusiya 
ona bölgədə varlığının, bir növ, qalası 
kimi yanaşır. Nəzərə almaq lazımdır ki, 
Kremlin varlıq anlayışı “velikarus” baxış-
larından irəli gələn dominantlıq təfək-
kürü üzərindədir və bu təfəkkür hazırda 
ənənəvi erməni xəstəliyinə xas mənfi 
stereotiplərlə manipulyasiya yolu tut-
maqdadır. Əlbəttə, “velikarus” baxışları 
üçün jandarm funksiyası da aktualdır. 
Əslində Rusiya da, Ermənistan da də-
yişə, münasibətlərin normal məcrasını 
təsəvvürə gətirə bilmir və Cənubi Qafqaz 
siyasi səhnəsindəki gərginlik mühiti, eyni 
zamanda,  bu tendensiyanın doğurduğu 
mənzərədir. 

* * *
Bəli, bildirdiyimiz kimi, Cənubi Qafqaz 

Azərbaycan-Ermənistan gərginliyi fonun-
da Qərblə Rusiya arasında “soyuq mü-
haribə” meydanını xatırlatmaqdadır. Bu 
mənada Rusiyanın nəzərlərinin Moldo-
vanın paytaxtında olması gözləniləndir. 
O Moldovanın ki, onun da daxilində Qa-
rabağa bənzər separatçılıq yuvası var. 
Söhbət tanınmamış və Moskvanın əli ilə 
hərəkətə gətirilən “Dnestryanı Respub-
likadan” gedir. Yeri gəlmişkən, onu da 
bildirək ki, 44 günlük müharibədən sonra 
Qarabağda gərginləşən siyasi təbəddü-
latlar fonunda Rusiyadakı bəzi dairələr 
Dnestryanı “modelinin” Azərbaycan əra-
zisində də tətbiqini irəli sürmüşdülər. An-
caq o da məlumdur ki, Kreml ölkəmizdə 
Moldovadakı kimi “açıq oyun” göstəmək 
imkanından məhrumdur. Həm də ona 
görə ki, Ermənistandakı hakimiyyət onun 
dediyi hakimiyyət deyil və Rusiyanın bö-
yük anlamda tutacaq yeri yoxdur. 

Belədə Kreml gözləmə mövqeyində-
dir. Yəni, əslində, başqa çarəsi yoxdur. 
Bu məntiqə Rusiyanın siyasi ekspert-
ləri də kifayət qədər geniş yer verirlər. 
Onlar Moskvanın Qərbin büdrəməsini 
gözləməli olduğunu bildirirlər. Dilə gə-
timəsələr də, tapındıqları, tutacaq yeri 
kimi gördükləri başlıca məqam ermə-
ni xəstəliyidir. Diqqət yetirək, hazırda 
Qarabağdakı separatçı rejim daxilində 
Rusiyanın əli ilə hərəkətə gətirilən Ru-
ben Vardanyan faktoru var ki, bu faktor 
məhz həmin xəstəliyi körükləməklə məş-
ğuldur. Əlbəttə, Vardanyan kimilər az 
deyillər və onlar, faktiki olaraq, hazırda 
 Azərbaycan-Ermənistan nizamlanma-
sının həm Qərb xəttinə, həm də rəsmi 
İrəvanın danışıqlardakı mövqeyinə təsir 
göstərməyə cəhd edirlər. Onlar, həmçi-
nin, mövcud müstəvidə milli heysiyyat, 

ləyaqət, igidlik, qorxmazlıq kimi pupulist 
məntiqi xalqların öz müqəddaratını təyi-
netməsi ilə bağlı spekulyasiyalarla çulğa-
laşdırıb Azərbaycanın ərazi bütövlüyünə 
qarşı qoyurlar. Bunlar “Qafqazın beni-
lüksü” hədəfini güdən Qərb üçün arzu-
olunmaz yanaşmadır. Axı otuz ilə yaxın 
zaman kəsiyində həmin Qərb bizə Qara-
bağın da həmin ideyada yer alacağını və 
ərazinin kimə məxsusluğunun önəminin 
olmadığını sırımaq istəyirdi. İndi eyni şeyi 
ermənilərə deyirlər. İkincilər isə sözdən 
və beynəxalq hüquqdan heç nə anlamır-
lar. Anladıqları Azərbaycanın güc dilidir 
və düzünə qalsa, Rusiya da, Qərb də bu 
güc dilini məntiqi sayır. Ancaq onların hər 
ikisinin gücün ortaya qoyduğu reallığa 
uyğun oyunları tükənmək bilmir. Hazırda 
danışıqların Qərb və Rusiya formatının 
mövcudluğu məhz həmin tükənməzliyin 
məhsuludur. Görünür, qütblərin bir-birilə 
rəqabət industriyası, kifayət qədər, zən-
gin və çoxgedişlidir. Bu zənginlikdən Ki-
şineu sammitinə də pay düşür. 

Məsələn, Rusiyadakı Proqressiv 
Siyasət Fondunun direktoru Oleq Bon-
darenko hesab edir ki, Fransa və ABŞ 
nəhayət ki, Azərbaycan–Ermənistan 
münaqişə ilə bağlı əsas danışıqlar esta-
fetini Rusiyadan ala bilər. “Onlarda sis-
temli xarici siyasət yanaşması var. Eyni 
zamanda, həm Azərbaycan, həm də Er-
mənistan Fransa və ABŞ nümayəndələ-
rini dinləyəcəklər. Hər iki ölkənin bunun 
üçün böyük xarici siyasət motivi olacaq”, 
- deyən ekspert əlavə edib ki, Qərb döv-
lətlərinin Ermənistana daha çox rəğbət 
bəsləmələrinə baxmayaraq, bu, Azər-
baycan üçün problem deyil.

O.Bondorenkonun fikrincə, Azərbay-
can Qərblə çəkişmək istəmir, çünki ölkə 
qazını və neftini ona satır. Yəni, Bakı bu 
amili düşünməsə, İrəvanı çoxdan əzmiş-
di. “Bəs, Bakının xarici siyasət baxımın-
dan “əl sıxdığı” tərəf hansıdır? Aydındır 
ki, bu, Rusiya deyil” kimi fikirlərilə gün-
dəm yaradan siyasi analitik Moskvada 
Prezident İlham Əliyevlə baş nazir Nikol 
Paşinyan arasında yaşanmış gərginliyə 
(mayın 25-də Ali Avrasiya İqtisadi Şura-
sının iclasında Paşinyanın Azərbaycanın 
dövlət başçısının çıxışına mənasız rep-
likası nəzərdə tutulur – red.) diqqət çə-
kib. Onun fikrincə, hazırda cənab İlham 
Əliyev öz üstünlüyünü hiss edir. Həm də 
ona görə ki, Azərbaycanın lideri inqilab 
dalğasında baş nazir olmuş Nikol Pa-
şinyandan fərqli olaraq, regionun hakim 
siyasi elitasının üzvü kimi Rusiya tərəfinə 
daha yaxındır.

Qeyd edək ki, Rusiyanın siyasi da-
irələri Azərbaycan-Ermənistan müna-
sibətləri kontekstində Qərb-Rusiya zid-
diyyətlərindən söz açarkən, iki Cənubi 
Qafqaz ölkəsi arasındakı gərginliyin tez-
liklə aradan qalxmasının qeyri-mümkün-
lüyü düşüncəsini də qabardırlar. Əlbəttə, 
bu, Bondorenkonun dilə gətirdiyi estafet 
məntiqindəki uğura hazırda Qərbin daha 
yaxın olmasından irəli gəlir. Lakin digər 
ekspertlərdən fərqli olaraq, Bondorenko, 
ümumən, vasitəçilik institutunun fayda-
larına fokuslanır və bildirir ki, bu institut 
o zaman səmərə verəcək ki, tərəflərin 
təklifləri nəzərə almayacağı təqdirdə, itir-
məyə nəyisə olacaq... 

Əlbəttə, Azərbaycan Prezidenti 
özünə əmindir. Ancaq Ermənistanın lide-
rində əminlik nə dərəcədədir? Hər halda 
dövlətimizin başçısı İrəvanın ölkəmizin 
şərtləri ilə razılaşmayacağı təqdirdə, 
nələri itirəcəyinin anonsunu subliminal 
mesajlarla anlatmaqdadır. Buna qarşılıq 
Paşinyan administrasiyasının cavabı isə 
yalnız vay-şivəndir. Belə yanaşma itkilər-
dən sığortalamır... 

Fikirlərinə istinad etdiyimiz O.Bon-
dorenkonun məntiqinə görə isə, Ermə-
nistanın böhranı öz xeyrinə həll etmək 
niyyəti göz qabağındadır. Ekspert deyir 
ki, İrəvan danışıqlardakı mövqeyini artıq 
fatihəsi verilmiş ATƏT-in Minsk qrupunun 
üzvləri hesabına gücləndirmək məqsədi 
güdür. Bu isə Rusiyanın Cənubi Qafqaz-
dakı siyasi təsirini xeyli zəiflədir: “Qlobal 
miqyasda bu, hətta, regionda əməkdaş-
lıq vektorunu Qərbə dəyişmək təhlükəsi 
yarada bilər. Uzunmüddətli perspektivlər-
dən danışsaq belə, Rusiyanın bu qədər 
riskə getməyə haqqı yoxdur”.

Bəli, ümumən, Kremlin məqsədi Cə-
nubi Qafqaz ölkələrinin öz orbitindən 
çıxmasının qarşısını almaqdır. Mövcud 
xüsusda Rusiya ekspertləri bu ölkələrin, 
konkret olaraq, Azərbaycanın və Ermə-
nistanın diplomatik dalana dirəndikləri 
üçün Qərbə istiqamətləndikləri fikri üzə-
rində dayanırlar. Onların qənaətincə, 
ikinci özünün xaricdəki diasporuna, bi-
rinci isə neftinə güvənir. Əslində Bondo-
renko da həmkarlarının gəldikləri nəticə-
ni təkrarlayır. Ancaq bu da bir faktdır ki, 
istər Bondorenko, istərsə də onun dost-
ları Moskvanın münaqişələrin tənzimlən-
məsi üzrə real xəttinin yoxluğunu unudur. 
Həm də bu xəttin, daha doğrusu, səmi-
mi və ədalətli yanaşmanın olmamasının 
nəticəsidir ki, Rusiya da gözünü Kişineu 
sammitinə dikən tərəfdir.

Ə CAHANGİR LU,  
“Xalq qəzeti”

Hələlik isə çox da dərin düşünmə-
dən, ilk növbədə, Ermənistanın üzv ol-
duğu və Kremlin hakim rol oynadığı Kol-
lektiv Təhlükəsizlik Müqaviləsi Təşkilatı 
müstəvisindəki anti-Rusiya demarşlarını 
yada salaq. İrəvan, faktiki olaraq, quru-
mun, belə demək mümkünsə, xarizma-
sını zədələməklə, onun tam faydasızlığı 
görüntüsünü formalaşdırmaqla məşğul-
dur. 

Son aylar Nikolun Azərbaycanla mü-
nasibətlər baxımından Rusiyaya yalnız 
KTMT üzərindən deyil, birbaşa mənfi 
köklənişi də diqqətdən yayınmır. Pa-
şinyan Bakının 10 noyabr 2020-ci il ta-
rixli üçtərəfli Bəyanatın şərtlərinə, guya 
məhəl qoymadığını dönə-dönə gün-
dəmə gətirməklə, əslində Moskvanın 

 vasitəçilik missiyasının uğursuzluğunu 
bildirir. 

Diqqət yetirək, Rusiyanın rəsmiləri 
İrəvanın siyasi dairələrinin mövcud xü-
susdakı açıqlamalarına cavab olaraq, 
məhz həmin Bəyanatın işlək olduğunu, 
prioritet səciyyə daşıdığını qabardır-
lar. Yəni, onlar Nikol və dostlarının nə 
demək istədiklərini yaxşı anladıqlarını 
göstərir və cavabları ilə sanki Kremlin 
Cənubi Qafqazdakı mövqelərinin mü-
dafiəsində immunitet yaradırlar. Əlbəttə, 
bu immunitet, eyni zamanda, Rusiyanın 
izahı hələ də abstrakt görünən erməni 
sevgisinin sıradan çıxmaması üçündür. 
Bəs Qərb nə edir?

Nəzərə alaq ki, Qərb artıq böyük öl-
çüdə öz işini görüb. 2018-ci ildə Paşin-
yanı hakimiyyətə gətirməklə. Axı Nikolun 
iqtidara yiyələnməsini doğurmuş inqilab 
həmin vaxtadək körüklənmiş anti-rus 
ovqatının təntənəsi kimi meydana çıx-
mışdı. Ancaq demək olarmı ki, hazırda 
Ermənistanda Rusiya təsiri yoxdur? 
Demək olmaz, çünki təsir var! 

Ermənistanın iqtisadi sistemi Mosk-
vadan asılıdır. Ölkədə hakimiyyətin bəzi 
qollarında ruspərəstlər ciddi təmsilçiliyə 
malikdirlər. Bu siyahıya medianı da əlavə 
etsək, o zaman Ermənistanı Qərb-Rusi-
ya ziddiyyət platformasının təbliğat cəb-
həsi saymaq mümkündür. 

Onu da düşünək ki, Rusiyanı Qərb-
dən fərqləndirən başlıca xüsusiyyət, loru 
dildə desək, əlini cibinə atmaq istəməmə-
sidir. Bu mənada ikinci nisbətən səxavət-
lidir. Əslində, böyük ölçüdə N.Paşinyanı 
hakimiyyətə gətirmiş 2018-ci il inqilabı 
Moskvanın pul xərcləməyə xəsisliyinin 
nəticəsi idi. Həmin vaxtadək mövcud ol-
muş Koçaryan-Sarkisyan xuntası ölkəni 
çapıb-talayırdı və sadə ermənilər Nikolu 
“siyasi goreşənlərdən” qurtulmaq üçün 
dəstəkləmişdilər. 

* * *
Diqqət yetirdinizsə, üzərində dayan-

maq istədiyimiz məsələ elə puldur. Yəni, 
Ermənistanda hakimiyyətin saxlanılması 
üçün lazım olan pul. Buna həm də ölkə-
nin anti-Rusiya ovqatının qorunması na-
minə ayrılan maliyyə vəsaiti də demək 
mümkündür. Deməli, məsələ böyük pul-
lardadır.  

“Ermənistanda anti-Rusiya təbliğatı-
na külli miqdarda vəsait xərclənir. Yalnız 
bir təşkilat hər il bu məqsədlə 5-6 milyon 
ABŞ dolları ayırır”. Bunu nüfuzlu Sten-
ford Universitetinin siyasi elmlər doktoru, 
erməni politoloq Artur Xaçikyan deyir. 
Ancaq Xaçikyan bir qədər fərqli məqam-
lara toxunur. O, ayrılan maliyyənin tə-
yinatındakı xüsusiyyətlərə diqqət çəkir 

və vurğulayır ki, böyük pullar, həmçinin, 
Qərbin Ermənistan üçün faydasızlığının 
pərdələnməsinə də hesablanıb. 

Qərbin təbliğatı çərçivəsində e ektiv 
mexanizmlərdən istifadə edildiyini deyən 
erməni politoloq nəticə etibarilə həqiqət-
lərin yalnız bir hissəsinin nəzərə alındığı-
nı, onların haqqında daim danışıldığını, 
ancaq doğruların ümumi kontekstdən 
təcrid şəkildə çatdırıldığını vurğulayır. 
Kimsə Qərbin Ermənistan üçün heç nə 
etmədiyini ağlına gətirmir. Eyni zaman-
da, yalnız rusların nə isə etdikləri, amma 
pis mənada etdikləri ön plana çəkilir. 

Erməni politoloq onu da bildirir ki, 
2020-ci ilin 44 günlük müharibəsi zama-
nı Rusiya Ermənistanın gözləntilərinin 
cəmi qırx fazini doğruldub. Lakin fakt 

faktlığında qalır ki, savaşı dayandıran 
Moskva olub. Üstəlik, Xaçikyan belə 
düşüncədədir ki, hazırda Qarabağda 
Rusiya sülhməramlılarının mövcudluğu 
bölgə ermənilərinin orada yaşamalarının 
təminatıdır. 

Digər tərəfdən, Xaçikyan ənənəvi er-
məni həyazılığına köklənir və bildirir ki, 
Azərbaycan, guya Zəngəzuru işğal et-
mək fikrindədir və qəsbin qarşısını alan 
da rus ordusudur. Lakin bütün bunların 
müqabilində Ermənistanda Rusiyaya 
qarşı total antipatik mühit hökm sürmək-
dədir ki, bu, Qərb təbliğat maşınının və 
onun ayırdığı pulların nəticəsidir. 

Xaçikyanın sözlərinə görə, Ermənis-
tandakı qərbyönlü təbliğatçılar insanları 
inandırmağa çalışırlar ki, Rusiya Cənu-
bi Qafqaz regionunu tərk edərsə, Qərb 
dərhal İrəvanın müdafiəsinə qalxacaq. 
“Onlar bizi əmin etməyə çalışırlar ki, Ru-
siya geri çəkildikdən sonra, Amerika qo-
şunları səkkiz dəqiqəyə Ermənistanda 
olacaq. Göyərtəsində Makron və Pelosi 
olan fransız donanması Sevan gölün-
də görünəcək. Gəlin, bunları uşaqlara 
yatmazdan əvvəl nağıl kimi danışaq”, - 
deyən politoloqun siyasi ironiya məntiqi-
ni işə saldığı aşkardır.

Xaçikyan bir məqama da toxunur. O 
bildirir ki, Ermənistan son beş ildə yalnız 
Qərbə arxalanıb. “Bununla belə Qərb 
bizə xəyanət edib və bu, göz qabağında-
dır”, - deyən politoloqun təfəkküründəki 
kasadlıq ənənəvi erməni xəstəliyindən 
irəli gəlməkdədir. Əvvəldə yazımızın 
mövzusuna uyğun şəkildə göstərəcəyi-
miz məqam da elə budur. 

Nəzərə alaq ki, erməni xəstəliyinin 
ən böyük simptomu xaricdən kimlərinsə 
erməniləri müdafiəyə gəlməsi illüziyası-
dır. Nə etsinlər, tarix boyu bu mərəzlə 
yaşayıblar, başqalarına sığınıb təxribat-
lar törədiblər, çağdaş dövrümüzdə isə 
otuz ilə yaxın müddətdə Azərbaycanın 
torpaqlarını işğalda saxlayıblar. Mühari-
bədə rüsvayçılıqla üzləşsələr də, Azər-
baycanı savaş meydanında yenmək 
üçün zəruri dəstək ala bilməsələr də, 
anlamadılar ki, heç kəsə deyil, özlərinə 
arxalanmaq, reallığı görmək, düşünül-
müş, məntiqi yol tutmaq lazımdır. 

Erməni qövmü indinin özündə də 
bunu dərk etməyəcək qədər kasadlıq 
burulğanındadır. Söhbət puldan və ka-
sadlıq burulğanından düşübsə, Qərbin 
Ermənistana anti-Rusiya təbliğatı üçün 
ayırdığı pulların ölkəni “pul” sözünün er-
məni dilində daşıdığı mənaya uyğun du-
ruma saldığı da göz qabağındadır. 

Ə R STƏM V,  
“Xalq qəzeti”

Qərb Ermənistanı 
“pul”a salıb

İrəvanın anti-Rusiya təbliğatı 
hansı reallıqları doğurub?

İQTİSADİYYAT

Enerji təhlükəsizliyi: Marșrutlarla 
bərabər, mənbələr də șaxələndirilir

Bakı Enerji Həftəsi çərçivəsində gerçəkləşən 28-ci Beynəlxalq Xəzər Neft 
və Qaz–“Caspian Oil&Gas” sərgisi ümummilli lider Heydər Əliyevin 100 illik 
yubileyinin keçirildiyi tədbirlərlə eyni vaxta təsadüf edir. Yeri gəlmişkən, dahi 
şəxsiyyətin neft strategiyası 1994-cü ildən etibarən bu sərgi ilə beynəlxalq 
investorlara təqdim olunur. 

Xatırladaq ki, elə həmin il “Əsrin 
müqaviləsi” imzalanıb. Bununla da ölkə-
mizin dünyada nüfuzu artmağa başlayıb, 
sərmayələrin cəlbi sürətlənib, iqtisadi 
sabitlik reallaşıb və bununla da Azərbay-
canın firavan gələcəyinin möhkəm təməli 
qoyulub.

Prezident İlham Əliyev bütün bunlarla 
bağlı mayın 31-də “Caspian Oil Gas” və 

“Caspian Power” sərgilərinin açılış məra-
simindəki çıxışında ətraflı bəhs edərək Bi-
rinci Qarabağ müharibəsi başa çatandan 
bir neçə ay sonra “Əsrin müqaviləsi”nin 
imzalandığını və bu uğurun Azərbayca-
na dayanıqlı inkişaf, iqtisadi və siyasi 
müstəqillik gətirdiyini söyləyib. 

“Əsrin müqaviləsi”nin imzalanması ilə 
bağlı tarixi bir məqamı xatırladaraq qeyd 

edək ki, o zaman Azərbaycan iqtidarının 
bəzi Qərb dövlətləri ilə apardığı danışıq-
ların uğurla nəticələnəcəyinə şübhə ilə 
yanaşanlar az deyildi. Cəbhə bölgəsində 
atəşkəs rejiminin kövrək olduğu, dövlət 
idarəetmə mexanizmlərinin hələ tam otu-
ruşmadığı, bəzi qonşu dövlətlərlə müna-
sibətlərdə ciddi psixoloji-siyasi gərginliyin 
hökm sürdüyü, Xəzərin hüquqi statusu ilə 
bağlı mübahisələrin kəskinləşdiyi bir vaxt-
da sözügedən müqavilənin imzalanması 
bir çoxlarına əfsanə kimi görünürdü.

Ümumiyyətlə, həmin vaxt Qərb şirkət-
lərinin Xəzərlə bağlı hansısa layihənin 
gerçəkləşməsində iştirakı təkcə iqtisadi 
deyil, həm də strateji-siyasi məsələ kimi 
nəzərdən keçirilirdi. Azərbaycana kənar 
təzyiqlərin getdikcə artması fonunda bu 
danışıqları davam etdirmək ölkə iqtida-
rından ciddi siyasi iradə, əzmkarlıq və qə-
tiyyət tələb edirdi. Lakin prinsipial xarak-
terə malik ümummilli lider Heydər Əliyev 
kənar maneələrə mətinliklə sinə gərərək 
Qərbin aparıcı şirkətlərini bu müqavilə-
nin səmərəliliyinə inandıra bildi. Nəhayət, 
1994-cü il sentyabrın 20-də  Bakıda dün-
yanın 11 transmilli neft şirkətinin iştirakı 
ilə müasir tariximizə “Əsrin müqaviləsi” 
adı altında daxil olan neft kontraktının 
təntənəli imzalanma mərasimi keçirildi.

“Əsrin müqaviləsi” Azərbaycanda iq-
tisadi mexanizmlərin tətbiqini və dünya 
iqtisadiyyatına dinamik inteqrasiyanı, 
yeni iş yerlərinin açılmasını reallaşdırdı, 
ölkəyə xarici investisiya axınını sürətlən-
dirdi. Xarici şirkətlərlə imzalanan neft-qaz 
müqavilələri iqtisadiyyatın digər sahələ-
rinin inkişafına əsaslı təkan verdi, iqtisa-
di proseslərdə yüksək dinamizmin əldə 
olunması, əhalinin maddi-rifah halının və 
alıcılıq qabiliyyətinin yüksəlməsi isə para-
lel olaraq milli sahibkarlığın formalaşması 
prosesinə də müsbət təsir göstərdi.  

Prezident İlham Əliyev nitqində 1994-
cü ildən etibarən təşkil edilən Xəzər neft-
qaz sərgisinin önəmini də yüksək dəyər-
ləndirərək, Azərbaycanın beynəlxalq 
enerji ictimaiyyətinə təqdim olunmasında 
bu tədbirin xüsusi rol oynadığını bildirib. 
Ölkə rəhbəri fikrinin təsdiqi kimi, ABŞ 
Prezidenti Co Bayden və Böyük Britani-
yanın Baş naziri Rişi Sunakın tədbirə öz 
məktublarını ünvanlamalarını vurğulayıb: 
“Bu, onun göstəricisidir ki, bizim bu tədbir 
qlobal əhəmiyyətə malikdir. Bu fürsətdən 
istifadə edərək, mən ABŞ Prezidentinə, 
Böyük Britaniyanın Baş nazirinə və onla-
rın buradakı nümayəndələrinə təşəkkürü-
mü bildirmək istəyirəm ki, bizə xoş sözlər 
göndəriblər və onların sözləri bizi ruhlan-
dırır”.

Beləliklə, Azərbaycan 30 ildir ki, ener-
ji sahəsində uğurlu əməkdaşlıq edir. Bu 
gün isə artıq bu sahələr şaxələndirilir, 
ABŞ və Böyük Britaniya hökumətləri tərə-
findən respublikamızın bütün təşəbbüs-
ləri dəstəklənir. Bu isə Azərbaycana öz 
resurslarını inkişaf etdirmək imkanlarını 
genişləndirir. Prezident İlham Əliyevin 
vurğuladığı kimi, əvvəllər bu, təkcə neftə 
aid idisə, hazırda qaz sahəsinə də priori-
tet istiqamət kimi yanaşılır. 

Bəli, dövlətimizin başçısının müdrik 
siyasəti ilə Azərbaycanda hazırda nəhəng 
enerji infrastrukturu yaradılıb və bununla 
da, Avrasiyanın enerji xəritəsi dəyişdirilib. 
Bu gün respublikamız tərəfindən isteh-
salçı olaraq həm tranzit ölkələr, həm də 
istehlakçılar üçün daha təhlükəsiz şərait 
yaradılıb. 

Prezident İlham Əliyev çıxışında Azər-
baycanın neft strategiyasının uğurla ger-
çəkləşməsində Avropa İttifaqının (Aİ) rolu-
nu da yüksək qiymətləndirib. Ölkə rəhbəri 
bu fikrin təsdiqi olaraq Aİ ilə respublika-
mızın ötən ilin iyulunda enerji sahəsində 
strateji tərəfdaşlığa dair hazırda uğurla 
icra edilən Anlaşma Memorandumu imza-
lanmasını xatırladıb. 

V BİNYAT LU,  
“Xalq qəzeti”

Azərbaycan Prezidenti tərəfindən Milli Məclisə göndərilən  “Azərbaycan 
Respublikasının 2023-cü il dövlət büdcəsi haqqında”   Qanunda dəyişikliklər 
edilməsi barədə” qanun layihəsində dövlət büdcəsinə yenidən baxılmanı 
şərtləndirən amillər sırasında işğaldan azad olunmuş Qarabağda və Şərqi 
Zəngəzurda sürətli bərpa-yenidənqurma işlərinin aparılması, vaxtilə öz doğma 
yurdlarından didərgin düşmüş vətəndaşlarımızın mərhələli şəkildə öz ata-
baba ocaqlarına qayıdışının təmin edilməsi, həmçinin ordumuzun müdafiə 
qabiliyyətinin artırılması, ölkənin sərhədlərinin möhkəmləndirilməsi kimi 
məsələlər diqqət mərkəzində saxlanılıb. Milli Məclisin deputatı, iqtisadçı-
ekspert Vüqar Bayramov bununla bağlı deyib:

Büdcədə ən çox vəsait Qarabağ və 
Şərqi Zəngəzurun bərpasına ayrılıb

–Cari ilin dövlət büdcəsinə edilən də-
yişikliklərə əsasən, daha çox vəsait Qa-
rabağ və Şərqi Zəngəzurun bərpasına 
yönəldiləcək. Belə ki, işğaldan azad olu-
nan Qarabağ və Şərqi Zəngəzurda həya-
ta keçirilən tikinti, bərpa və yenidənqurma 
işlərinin sürətləndirilməsi ilə bağlı xərclə-
rin artımı üçün əlavə 2 milyard 260 milyon 
manat nəzərdə tutulur. Bu il ərzində bü-
tövlükdə sözügedən istiqamətə 5 milyard 
260 milyon manat vəsait ayrılacaq. Bu, 
Böyük Qayıdış prosesinin daha intensiv 
şəkildə həyata keçirilməsini, sürətləndiril-
məsini və bu istiqamətdə daha çox vəsai-
tin ayrılmasını şərtləndirir. 

Müdafiə qabiliyyətinin və milli təhlükə-
sizliyin daha da artırılması üçün 1 milyard 
105 milyon manat vəsait nəzərdə tutulur. 
Bu vəsaitin 1 milyard manatı birbaşa xü-
susi müdafiə təyinatlı layihələr və tədbirlər 
üzrə xərclərə yönəldiləcək. Artımdan son-
ra xüsusi müdafiə təyinatlı layihələr və 
tədbirlər üzrə xərclər 3 milyard 0 milyon 
manat təşkil edəcək. 

Digər zəruri xərclər üçün 9 3,4 mil-
yon manat nəzərdə tutulur. Bura iqtisadi 
dəstək və digər iqtisadi fəaliyyət, dövlət 
borcuna xidmətlə bağlı xərclər, dəmir 
yolu, elektrik təchizatı və digər infrast-
ruktur layihələri üzrə yenidənqurma və 
əsaslı təmir işləri, beynəlxalq münasibət-

lər və digər beynəlxalq fəaliyyətlə bağlı 
xərclər, dövlət büdcəsindən maliyyələşən 
bəzi təşkilatların büdcədənkənar xərcləri-
nin artırılması, bəzi büdcə təşkilatlarının 
maddi-texniki təminatının yaxşılaşdırılma-
sı, Naxçıvan Muxtar Respublikasının bəzi 
dövlət orqanlarının maliyyələşdirilməsinin 
Muxtar Respublikanın büdcəsindən çıxa-
rılaraq dövlət büdcəsinin mərkəzləşdiril-
miş xərcləri hesabına təmin edilməsi və 
başqa zəruri dövlət xərclərinin maliyyə 
təminatı daxildir.

Hazırladı   
V BAYRAM V, “Xalq qəzeti”

Azərbaycan enerji sahəsində etibarlı tərəfdașdır
əvvəli ci səhifədə

Xatırladaq ki, builki forumda dün-
yanın 20 ölkəsindən 400-dən çox 
nümayəndə iştirak edirdi. Forumun 
proqramına həm Azərbaycan, həm də 
Xəzər regionu üçün vacib olan enerji 
məsələləri daxil edilmişdi. Tədbir zama-
nı keçid dövründə qlobal enerji təhlükə-
sizliyi, Azərbaycanın enerji sektorunun 
Avropanın enerji təhlükəsizliyi və enerji 
balansında rolu və s. məsələlər daxil ol-
maqla keçid dövründə yeni enerji şərtləri 
ilə bağlı geniş fikir mübadiləsi aparıldı. 
Konfransda, həmçinin Xəzər regionu-
nun bərpaolunan enerji mənbələri və 
potensialı, onlardan istifadə imkanları, 
bərpaolunan enerji mənbələrinin infrast-
rukturunun inkişafı, “yaşıl enerji” sahə-
sində layihələrin həyata keçirilməsi ilə 
bağlı məsələlər geniş müzakirə olundu. 
Bütövlükdə isə, 50 məruzəçi tərəfindən 
energetikanın müxtəlif sahələrinə aid 
25-dən çox mövzuda çıxışlar səsləndi-
rildi, geniş diskussiyalar aparıldı. “Enerji 
keçidi dövründə dəyişən dünyada yeni 
imkanlar və problemlər” mövzusuna 
həsr olunmuş plenar iclasa beynəlxalq 
ekspert Metyu Brayza sədrlik edirdi. 

Forumda Azərbaycanın energetika 
naziri Pərviz Şahbazov çıxış edərək son 
illər ölkəmizin enerji sahəsində həya-
ta keçirdiyi uğurlu siyasətindən söhbət 
açdı. Nazir bildirdi ki, beynəlxalq yaşıl 
platformanın fəal iştirakçısına çevrilmiş 
Azərbaycan bərpaolunan enerji mən-

bələrini uğurla inkişaf etdirir. Ölkəmizin 
bərpaolunan enerji sahəsində böyük po-
tensiala malik olduğunu diqqətə çatdıran 
energetika naziri qeyd etdi ki, hazırda 
Azərbaycan özəl sektorla əməkdaşlıq 
çərçivəsində 1800 meqavat gücündə la-
yihə üzərində fəal iş aparır. 

P. Şahbazov bildirdi ki, Azərbaycan 
Avropa İttifaqını təbii qazla təmin edən 
Cənub Qaz Dəhlizi layihəsinin təşəb-
büskarı kimi hazırda 6 ölkəyə “mavi 
yanacaq” ixrac edir. Nazir, həmçinin 
Azərbaycanın təbii qaz mənbələrinin ar-
tırılması üzərində işlədiyini vurğulayaraq 
bildirdi ki, bu gün ölkəmizin ehtiyatında 
1,  trilyon kubmetrə yaxın təbii qaz var 
ki, onun da gələcəkdə digər ölkələrə ix-
rac edilməsi planlaşdırılır. Qeyd olundu 
ki, 2028-ci ilə qədər bərpaolunan enerji 
mənbələrindən istifadənin genişləndi-
rilməsi hesabına Azərbaycan təxminən 
1 milyard kubmetr qaza qənaət edərək 
ixraca yönəldəcək.

SOCAR-ın prezidenti Rövşən Nə-
cəf çıxışında rəhbərlik etdyi şirkətin son 
zamanlar neft və qaz hasilatına inves-
tisiyaların artırdığını diqqətə çatdırdı. 
Yaxın onilliklərdə neft və qaz hasilatını 
dayandırmağın mümkün olmadığını vur-
ğulayan SOCAR prezidenti neft ehtiyat-
larının ekoloji təmiz çıxarılmasını, təmiz 
enerji istehsalı ideyasını dəstəklədiklə-
rini bildirdi. R. Nəcəf, həmçinin Şuşada 
BP və  “Masdar”la birlikdə bərpaolunan 
enerji mənbələri üzrə müqavilələrin im-

zalanmasından bəhs edərək SOCAR-ın 
tərəfdaşları ilə işləməyə və layihələrin 
sayını artırmaqda qətiyyətli olduğunu 
diqqətə çatdırdı. 

BP-nin Azərbaycan, Gürcüstan və 
Türkiyə üzrə regional prezidenti Qari 
Counz çıxışında dəyişən enerji dünya-
sında Azərbaycanın rolunun getdikcə 
artdığı bir dövrdə Bakı Enerji Həftəsi-
nin enerji sektorunun qarşısında duran 
məsələlərin və imkanların müzakirəsi 
baxımından çox önəmli olduğunu bil-
dirdi. Ölkəmizin həm karbohidrogenlər, 
həm də bərpaolunan enerji mənbələri 
baxımından nəhəng potensiala malik 
olduğunu vurğulayan Qəri Counz bu 
imkanlardan istifadə imkanları ilə bağlı 
təklif və mülahizələrini bildirdi. 

Təmsil etdiyi şirkətin Xəzərdə dünya 

səviyyəli karbohidrogen biznesi həyata 
keçirdiyini diqqətə çatdıran natiq BP-
nin Azərbaycanda reallaşdırdığı nəhəng 
enerji layihələrindən bəhs etdi. Bununla 
yanaşı, təmsil etdiyi qurumun ölkəmizdə 
yeni qaz mənbələrinin axtardığını bildir-
di. O, ümummilli lider Heydər Əliyevin 
Azərbaycanın enerji strategiyasının re-
allığa çevrilməsində əvəzedilməz rol oy-
nadığını qeyd edərək BP şirkəti tərəfin-
dən bu nəhəng şəxsiyyətin hər an dərin 
hörmət və minnətdarlıqla yad edildiyini 
vurğuladı. 

Daha sonra Q. Counz enerji keçidinə 
investisiya siyasətindən bəhs edərək 
BP-nin karbonsuzlaşdırmanın və emissi-
yaların azaldılması istiqamətində həyata 
keçirdiyi tədbirlər barədə məlumat verdi. 
Qeyd olundu ki, BP şirkəti artıq Cəbrayıl-

da 240 meqavat gücündə günəş elektrik 
stansiyasının inşasına başlamaq üçün 
sahədəki tədqiqat işlərini yekunlaşdır-
maq üzrədir. Bununla belə, o, təmsil 
etdiyi şirkətin Azərbayanın yeni enerji 
gələcəyinə keçidinə dəstək verməkdə 
davam edəcəyini diqqətə çatdırdı.

Konfransda, həmçinin Böyük Brita-
niya Baş nazirinin Azərbaycan üzrə ti-
carət elçisi Baronessa Emma Nikolson, 
Avropa Komissiyasının enerji siyasəti 
strategiyası və koordinasiya üzrə di-
rektoru Kristina Lobillo Borrero, Maca-
rıstanın təhlükəsizlik siyasəti və enerji 
təhlükəsizliyi üzrə məsul dövlət katibi 
Piter Staray, Moldovanın enerji naziri 
Konstantin Borosan, BP-nin hasilat və 
əməliyyatlar üzrə icraçı vitse-prezidenti 
Qordon Birrel, Rumıniyanın energetika 
naziri Virgil Daniel Popesku, “Türkiye 
Petrolları Anonim Ortaqlığı” şirkətinin 
prezidenti və baş icraçı direktoru Melih 
Xan Bilgin, “Total Energy Avropa”nın 
birinci vitse-prezidenti an Lyuk Qizyu 
və başqaları çıxış edərək Azərbaycanın 
enerji imkanları, bu sahədə əməkdaş-
lığın mövcud vəziyyəti və perspektiv 
vəzifələr, eləcə də “yaşıl enerji”yə keçid 
istiqamətində həyata keçirilən tədbirlər-
dən bəhs etdilər. 

Konfrans iyunun 2-də öz işini davam 
etdirəcək.

Mirbağır YAQUBZADƏ,  
“Xalq qəzeti”

Prezident İlham Əliyev Bakı Ener-
ji Həftəsi çərçivəsində keçirilən 28-ci 
Beynəlxalq Xəzər Neft və Qaz sərgi-
sində müəllifi ulu öndərimiz olan neft 
strategiyasından danışarkən qeyd 
edib ki, “Əsrin müqaviləsi” azad iqti-
sadi mexanizmlərin tətbiqini və dünya 
iqtisadiyyatına dinamik inteqrasiyanı, 
yeni iş yerlərinin açılmasını gerçək-
ləşdirib, ölkəyə investisiya axınını 
sürətləndirib. Bu müqavilə dünyada 
miqyasca ən böyük enerji layihəsinin 
həyata keçirilməsini təmin etməklə 
yanaşı, respublikamızın ciddi elmi 
əsaslara söykənən sosial-iqtisadi in-
kişaf strategiyasının əsasını qoyub, 
dayanıqlı siyasi sabitliyə, iqtisadi və 
milli təhlükəsizlik maraqlarının bey-
nəlxalq səviyyədə təminatına real zə-
min yaradıb. Regionda digər qlobal 
enerji və kommunikasiya layihələrinin 
gerçəkləşdirilməsi anlamında müsbət 
presedent formalaşıb.   Azərbaycanın 
Qərb dövlətləri ilə münasibətləri stra-
teji müstəvidə inkişaf etməyə başlayıb 
və   müstəqil respublikamız Cənubi 
Qafqazda sülhün, sabitliyin, iqtisadi 
tərəqqi və inkişafın başlıca təminatçı-
sına çevrilib. 

Dövlətimizin başçısı nitqində so-
nuncu Bakı Enerji Həftəsindən indiyə-
dək keçirilən tədbirlərə də nəzər sala-
raq bildirib ki, bu gün daha çox Avropa 
ölkəsi Azərbaycanla əməkdaşlıq edir. 
İyulda respublikamızın Aİ ilə enerji 
sahəsində strateji tərəfdaşlığa dair An-
laşma Memorandumu imzalaması da 
bunun bariz ifadəsidir: “Bizim planımız 
ondan ibarətdir ki, 202 -ci ilə qədər 
Avropa bazarına qaz təchizatımızı iki 
dəfə artıraq. Bu, olduqca real rəqəm-
dir. Bizim qaz təchizatımızın dinami-
kasına nəzər salsaq görərik ki, ötən 
il 8 milyard kubmetr idi, bu il 12 mil-
yard kubmetr nəql edəcəyik. Bu, bizim 
ümumi ixracımızın yarısıdır və 202 -

ci il üçün biz bu rəqəmi 20 milyarda 
çatdıracağıq. Bunun üçün mənbələr 
artıq var, onlardan biri bizim nəhəng 
“Şahdəniz” yatağımızdır, digər yataq 
“Abşeron”dur. Ümid edirəm ki, olduqca 
qısa bir zamanda “Abşeron”dan çox 
yaxşı xəbərlər alacağıq. Oradan çox 
qısa bir zamanda ilk qaz alacağımıza 
dair xəbər gözləyirik”.

Ölkə rəhbəri çıxışında respublika-
mızda bərpaolunan enerji layihələrinin 
reallaşdırılmasının prioritet istiqamət 
olduğu barədə də ətraflı məlumat 
verərək, bu sahənin inkişafını, sözü-
gedən istiqamətdə tədbirlərin  geniş-
ləndirilməsini daim  diqqət mərkəzin-
də saxladığını vurğulayıb. Prezident 
İlham Əliyev daha sonra ötən ilin de-
kabr ayında Buxarest şəhərində “yaşıl 
enerji”yə dair  mühüm tədbir keçirildi-
yini, Azərbaycan, Gürcüstan, Macarıs-
tan və Rumıniyanın bir araya gəldiyi-
ni, həmçinin Avropa Komissiyasının 
Prezidentinin də həmin tədbirdə işti-
rak etdiyini, orada “yaşıl enerji”yə və 
transmissiyaya dair müvafiq sənəd im-
zalandığını  xatırladıb: “Biz indi elə bir 
mərhələdəyik ki, layihənin texniki-iqti-
sadi əsaslandırılması həyata keçirilir”. 

Bu məqamda onu da qeyd edim ki, 
respublikamızın strateji investorlarının 
biri ilə Azərbaycan 202 -ci ilə qədər 
3 qiqavat külək və 1 qiqavat günəş 
enerjisini istehsal etməyi planlaşdırır 
ki, onun da 80 faizinin ixrac olunaca-
ğı nəzərdə tutulur. Bununla yanaşı, 
203 -ci ilə qədər ən azı 6 qiqavatlıq 
əlavə güclərin yaradılması da planlaş-
dırılır.

Ekspert rəyi

Əmlak sığortalanması nədir 
və necə yerinə yetirilir?  

Dünəndən daşınmaz əmlakın icbari sığortası ilə bağlı elektron sistem 
işə düşüb. Bu sistem həm əmlakın sığortalanması prosesini sadələşdirir, 
həm də əmlakın sığortalı olub-olmamasına nəzarət imkanı yaradır. 
Evini sığorta etdirməyən vətəndaşlara isə cərimə tətbiqini şərtləndirir. 
Xatırladaq ki, fiziki şəxslərin 30 manat, vəzifəli şəxslərin 80 manat, hüquqi 
şəxslərin isə 200 manat cərimələnəcəyi nəzərdə tutulur.

Ekspert Adil Nəcəfovun sözlərinə 
görə, cərimə yenə əvvəlki qayda əsa-
sında reallaşdırılır. Bu, İnzibati Xəta-
lar Məcəlləsinə istinad edilir. Belə ki, 
hüquqi şəxslərin cərimələnməsi Fövqə-
ladə Hallar Nazirliyi, fiziki şəxslərin cə-
rimələnməsi isə yerli icra hakimiyyəti 
tərəfindən inzibati protokol tərtib olun-
maqla həyata keçirilir.

A.Nəcəfov deyir ki, hazırda fizi-
ki şəxslər üçün inzibati protokolun 
nümunəsi tərtib edilmədiyindən cə-
rimələnmə mexanizmi işləmir. Əmlak 
Məsələləri Dövlət Xidmətində bütün 
vətəndaşların sənədli evlərinin siya-
hısı var. İcbari Sığorta Bürosunda isə 

sığorta edilən daşınmaz əmlakların si-
yahısı mövcuddur. Tərəflərin elektron 
mübadiləsi ilə bu sənədlər aydın görü-
nür. Başqa sözlə, İcbari Sığorta Bürosu 
sığortasız evlərin siyahısından xəbər 
tutur və vətəndaşlara məlumat verir. 

Bəs çıxarışı olmayan fərdi həyət 
evlərində sözügedən sığorta tətbiqi 
barədə nə demək olar?  A.Nəcəfovun 
sözlərinə görə, Bakı və Abşeronda 500 
mindən artıq çıxarışı olmayan fərdi 
həyət evi var. Hazırda çıxarışı olma-
yan əmlaklar sığortalana bilmir. Əm-
lakın sığortalanması üçün mütləq şə-
kildə onun mülkiyyət hüququnu təsdiq 
edən sənəd olmalıdır. Sənədsiz evlərlə 
bağlı məsələ həllini tapmadığı halda 
gələcəkdə baş verəcək hər hansı tə-
bii fəlakət zamanı dəymiş zərəri dövlət 
ödəməli olacaq.

Xatırladaq ki,  Bakıdakı ev və mən-
zillərin illik sığorta haqqı 50, Gəncə, 
Sumqayıt və Naxçıvan şəhərlərində 
40, digər şəhər və rayonlarda isə 30 
manatdır. Müvafiq olaraq, paytaxtda-
kı mənzillərə 25 min manat, Gəncə, 
Sumqayıt və Naxçıvan şəhərlərindəki 
mənzillərə 20 min, digər şəhər və ra-
yonlardakı mənzillərə isə 15 min manat 
sığorta təminatı verilir. 

“Xalq qəzeti”



Böyük maraqların kəsişdiyi nöqtə: Zəngəzur dəhlizi
Yaxud söhbət “İkinci ipək yolu” sayılan bu dəhlizdə yalnız yük daşınmasından getmir

əvvəli ci səhifədə
Overçukun sözlərinə görə, görüşün 

keçirilməsinə dair razılıq mayın 31-də əldə 
edilib: “Bu gün biz Azərbaycanın qərb ra-
yonları ilə Naxçıvan arasında dəmir yolu 
əlaqəsini (Zəngəzur dəhlizi-S.H) bərpa 
edə bilərik deməyə çox yaxınıq”. Rusiya 
baş nazirinin müavini İrəvanın əldə edə-
cəyi imkanlardan da söz açıb: “Ermənis-
tan Naxçıvan, Azərbaycan vasitəsilə Ru-
siyaya, Avrasiya İqtisadi İttifaqının digər 
ölkələrinə, eləcə də İrana çıxış qazana-
caq”.

Rusiya hökuməti sədrinin müavini 
əlavə edib ki, görüşdə Azərbaycan və 
Ermənistan arasında sərhədin modal ke-
çidi ilə bağlı texniki detalların da nəzər-
dən keçiriləcəyi gözlənilir: “Burada söh-
bət sərhəddə pasport, gömrük, eləcə də 
beynəlxalq sərhədlərdə mövcud olan nə-
zarətin bütün digər formalarının fəaliyyət 
göstərməsindən gedir”.

Qeyd edək ki, Zəngəzur dəhlizi Ru-
siya, Azərbaycan və Ermənistan liderləri 
arasında 10 noyabr 2020-ci ildə imza-
lanmış və 44 günlük Vətən müharibəsini 
başa çatdırmış üçtərəfli Bəyanata əsasən 
açılmalıdır. Bəyanatın 9-cu maddəsində 
deyilir: “Bölgədəki bütün iqtisadi və nəq-
liyyat əlaqələri bərpa edilir. Ermənistan 
Respublikası vətəndaşların, nəqliyyat va-
sitələrinin və yüklərin hər iki istiqamətdə 
maneəsiz hərəkətinin təşkili məqsədilə 
Azərbaycan Respublikasının qərb rayon-
ları və Naxçıvan Muxtar Respublikası 
arasında nəqliyyat əlaqəsinin təhlükəsizli-
yinə zəmanət verir. Nəqliyyat əlaqəsi üzrə 
nəzarəti Rusiyanın Federal Təhlükəsizlik 
Xidmətinin sərhəd xidmətinin orqanları 
həyata keçirir. Tərəflərin razılığı əsasında 
Naxçıvan Muxtar Respublikası ilə Azər-
baycanın qərb rayonlarını birləşdirən yeni 
nəqliyyat kommunikasiyalarının inşası tə-
min ediləcək”.

Azərbaycan, Rusiya və Ermənistan 
liderlərinin 2021-ci ilin yanvarın 11-də 
keçirilmiş üçtərəfli görüşündə kommuni-
kasiyaların açılması ilə bağlı işçi qrupu-
nun yaradılması haqda razılaşma əldə 
edilib. Həmin ilin iyun ayından etibarən 
qrupun Moskvada bir neçə görüşü baş 
tutub. Uzun müddət idi ki, qrupun işin-
də fasilə yaranmışdı. İndi onun yenidən 
aktivləşməsi Zəngəzur dəhlizinin açılma-
sına ümidləri artırır. Ona görə ümidləri 
artırır yazırıq ki, rəsmi İrəvan üçtərəfli 
Bəyanatın imzalanmasından iki il yeddi 
aya yaxın müddət keçməsinə baxmaya-
raq, hələ də dəhlizin işə düşməsinə heç 
cür imkan vermir. Bəyanatda bölgədə-
ki bütün iqtisadi və nəqliyyat əlaqələri-
nin bərpa olunmasının açıq-aydın qeyd 
olunmasına baxmayaraq, Ermənistanda 
nədənsə Zəngəzur dəhlizi ifadəsindən 
qıcıqlanır və bunu ölkənin suverenliyinə 

qarşı yönəlmiş layihə hesab edirlər. Hal-
buki tarix boyu Azərbaycanın heç bir 
qonşusuna ərazi iddiası olmayıb və indi 
də yoxdur. Əksinə, Azərbaycan özü Er-
mənistanın silahlı təcavüzünə məruz qa-
lıb. Sonuncu dəfə mayın 25-də Azərbay-
can Prezidentinin iştirakı ilə Moskvada 
keçirilən Ali Avrasiya İqtisadi Şurasının 
iclasında Nikol Paşinyan cənab İlham 
Əliyevin Zəngəzur dəhlizi ifadəsini işlət-
məsinə reaksiya verdi. O, Zəngəzur dəh-
lizi sözünü “son illər Ermənistana qarşı 
ərazi iddialarının irəli sürülməsinə əsas 
verən ifadə” adlandırdı. Bununla belə  
N.Paşinyan Ermənistanın regionda bütün 
nəqliyyat və iqtisadi kommunikasiyaların 
və respublikanın ərazisindən keçən kom-
munikasiyaların işləkliliyinin təminatına 
hazır olduğunu vurğuladı. Əlavə etdi ki, 
bunu “erməni yolayrıcı” (?) adlandırırlar.

Azərbaycan Prezidenti Ermənis-
tan baş nazirinə anındaca tutarlı cavab 
verdi: “Mən, əlbəttə, diskussiya açmaq 
istəmirəm. Ermənistana qarşı ərazi iddi-
alarımızın olması barədə ittihamlar səs-
ləndiyinə görə demək istəyirəm ki, bizim 
belə iddialarımız yoxdur. Mənim sözlə-
rimdə ərazi iddialarının olmasını görmək 
üçün xüsusi canfəşanlıq etmək və ya 
güclü fantaziyaya malik olmaq lazımdır. 
Mənim istifadə etdiyim “dəhliz” sözünə 
gəldikdə, o zaman mən bu kəlməni dəqiq 
olaraq “Şimal-Cənub” dəhlizinə münasi-
bətdə də işlətmişəm, bu söz elə həmin 
dəqiqliklə “Şərq-Qərb” dəhlizinə müna-
sibətdə də istifadə olunur. “Dəhliz” sözü 
heç də kiminsə ərazisinə göz dikmək 
demək deyil. Bu, beynəlxalq termindir və 
düşünürəm, beynəlxalq terminologiya ilə 
tanış olan insanlar yəqin ki, ona bu gün 
Ermənistanın baş naziri kimi məna ver-
məzdilər”.

Qeyd etdiyimiz kimi, Zəngəzur dəhlizi 
vasitəsilə ölkəmizin əsas hissəsi Naxçı-
van Muxtar Respublikası ilə birləşəcək, 
eyni zamanda, Naxçıvan üzərindən Tür-
kiyə ilə birbaşa dəmir yolu və avtomobil 
yolu əlaqəsi qurulacaq. Ermənistanın 
Azərbaycana silahlı təcavüzü başlamaz-
dan öncə bu yoldan istifadə olunub, ancaq 

sonradan Azərbaycanın Naxçıvanla quru 
əlaqəsi yalnız İran ərazisindən keçməklə 
gerçəkləşib. Bakı ilə İrəvan arasında sülh 
sazişinin imzalanması istiqamətində son 
vaxtlar intensiv danışıqların aparıldığı-
nı və tərəflərin nəticə əldə etməyə yaxın 
olduqlarını nəzərə alsaq, Zəngəzur dəh-
lizinin açılması məsələsində də irəliləyiş 
mümkündür.

* * * 
Bu arada Ermənistanla Azərbaycan 

arasında kommunikasiyaların açılması ilə 
bağlı aparılan müzakirələrin detalları bəlli 
olub. “Hraparak” qəzetinin yaydığı məlu-
mata görə, erməni tərəfi öz ərazisindən 
dəhliz verməkdən imtina edə bilməyəcək. 
Qəzet yazır ki, dəhlizin verilməsini Azər-
baycandan çox Rusiya tələb edir. Nəşr 
bildirir ki, Paşinyan Ermənistandan keçə-
cək yolda Rusiya sülhməramlılarının 3-5 il 
müddətinə yerləşdirilməsinə razılaşacaq.

Hayastanın baş nazirinin müavini və 
işçi qrupundakı nümayəndə heyətinin 
rəhbəri Mqer Qriqoryan isə mayın 30-da 
jurnalistlərə açıqlamasında deyib ki, ilkin 
hesablamalara görə, regional infrastruk-
turların bərpası çərçivəsində Ermənistan-
da dəmir yolu infrastrukturunun qurulması 
təxminən 2-3 il çəkəcək. O qeyd edib ki, 
dəmir yolu region üçün daha səmərəli 
infrastruktur həllidir: “Biz Ermənistanın 
regionda logistika mərkəzi kimi rolunu 
gücləndirəcək və artıracaq həllər istəyirik. 
Dəmiryolu variantı hazırda ən çox ehtimal 
olunan variant kimi görünür. Regionda 
bunun infrastrukturuna nəzər salsaq, ay-
rı-ayrı hissələrin bərpası ilə regional səviy-
yədə ciddi logistik həll əldə edəcəyik”.

M.Qriqoryan da bu həftə Moskvada 
Ermənistanın, Rusiyanın və Azərbayca-
nın baş nazirlərinin müavinlərinin üçtərəf-
li görüşünün keçiriləcəyini təsdiqləyib 
və əlavə edib ki, bu görüş çərçivəsində 
yalnız kommunikasiyaların blokadadan 
çıxarılması məsələsi müzakirə olunacaq.

* * * 
Dəhlizin açılmasında sözsüz ki, şimal 

qonşumuz da maraqlıdır. Yazını hazırla-
yarkən Aleksey Overçukun hələ 2021-ci 

ilin iyununda “Rossiyskaya qazeta”ya 
verdiyi müsahibədəki fikirlər diqqətimizi 
çəkdi. O, həmin müsahibəsində demişdi: 
“Tarixdə müharibə edən tərəflərin belə 
qısa müddət sonra nəqliyyat əlaqələrini 
açmaq və ölkələrinin iqtisadiyyatlarının 
inkişafı üçün şərait yaratmaq vəzifəsi 
ilə danışıqlar masasına oturduqlarına 
dair az nümunə var. Ən əvvəl başlanğıc 
nöqtəsi tapmaq vacib idi, heç kim da-
nışıqların başlamadan əvvəl bitməsini 
istəmirdi. Bu yanaşma iki ölkə arasında 
bütün mümkün dəmir və avtomobil yolla-
rının açılmasının müzakirəsinə keçməyə 
imkan verdi. Azərbaycanın qərb rayon-
ları ilə Naxçıvan MR arasında Ermənis-
tan ərazisi vasitəsilə nəqliyyat əlaqəsi 
imkanları nəzərdən keçirilir. Bununla 
yanaşı, eyni vaxtda Ermənistandan Azər-
baycan ərazisi vasitəsilə Rusiyaya, ya da 
Ermənistan və Rusiyadan Naxçıvandan 
keçməklə İrana hərəkətə başlamaq və-
zifəsi həll olunur. Ermənistanın özünün 
dənizə çıxışı yoxdur, Türkiyə və Azərbay-
canla çox mürəkkəb tarixi münasibətləri 
var və bu ölkələrlə sərhədləri bağlanıb. 
Ermənistanın İranla kiçik quru sərhədi 
var, lakin orada çətin relyef və pis yol-
lar mövcuddur. Bu isə tammiqyaslı nəq-
liyyat əlaqəsinin həyata keçirilməsinə 
mane olur. Bundan əlavə, İranın özü də 
məhdudlaşdırıcı tədbirlər görür və bu da 
vəziyyətə təsir edir. Bölgədə nəqliyyat 

blokadasının aradan qaldırılması Rusiya, 
Avrasiya İqtisadi İttifaqı və bütün qonşu 
ölkələr üçün vacibdir”.

Əslində, Ermənistan artıq Zəngəzur 
dəhlizinin açılmasına dirəniş göstərə bil-
məyəcəyini anlayıb. Eyni zamanda, “Zən-
gəzur dəhlizi” ifadəsinin guya, Ermənista-
na ərazi iddialarının irəli sürülməsinə əsas 
verdiyi ilə bağlı interpretasiya da deyəsən, 
aradan qalxmaq üzrədir. Hər halda rəs-
mi İrəvan rasional yanaşma göstərsə, 
xəstə təxəyyüllərə qapılmaz və dəhlizin 
açılmasının yaradacağı üstünlüklərdən 
faydalanar. Yazımızı sözü imzası qədər 
keçərli olan cənab İlham Əliyevin Dünya 
Azərbaycanlılarının Həmrəyliyi Günü və 
Yeni il münasibətilə 2022-ci ilin dekabrın 
31-də xalqa müraciətində dediyi fikirlər-
dən iqtibas gətirməklə bitiririk: “Zəngəzur 
dəhlizinin açılması ilə əlaqədar genişmiq-
yaslı işlər aparılır, dəmir yolları, avtomobil 
yolları çəkilir. Zəngəzur dəhlizinin açılması 
mütləq olmalıdır, Ermənistan bunu istəsə 
də, istəməsə də. Biz ortaya güclü iradə 
qoymuşuq, bütün işlər plan üzrə gedir. 
Bizim tələbimiz əsaslıdır və ədalətlidir. 
Azərbaycanın əsas hissəsi ilə onun ayrıl-
maz hissəsi olan Naxçıvan Muxtar Res-
publikası ilə bizim bağlantımız olmalıdır 
və olacaqdır”.

Səxavət HƏMİD, 
“Xalq qəzeti”

8 2 iyun 2023-cü il, cümə

SIYASƏT
əvvəli ci səhifədə

Toplantı çərçivəsində Azərbay-
can Prezidenti İlham Əliyev, Ermə-
nistanın baş naziri Nikol Paşinyan, 
Avropa İttifaqı Şurasının rəhbəri 
Şarl Mişel, Almaniyanın Kansleri 
Olaf Şolts və Fransanın Prezidenti 
Emmanuel Makron arasında qey-
ri-rəsmi görüş keçirilib. 

* * * 
Kişineu Zirvəsi sülh sazişi-

nin imzalanacağına kövrək də 
olsa, müəyyən ümidlər yaratmış-
dı. Amma sülh prosesinin Avropa 
Siyasi Birliyinin (ASB) 2-ci Zirvə 

toplantısına qədərki azı üç aylıq 
siyasi xronologiyaya nəzər yetir-
sək, dünən qeyri-adi, gözlənilməz 
nəyinsə baş vermədiyinə təəccüb-
lənməli deyilik. Hərçənd Aİ Şurası-
nın rəhbəri Ş.Mişelin qeyri-formal 
görüşlə bağlı açıqlamasındakı ay-
rı-ayrı məqamlar, xüsusən də möv-
cud müstəvidəki muzakirələrin 
davamlı olacağına dair fikirləri nik-
binlik atmosferi yaratmaqdadır. O, 
bu il iyulun 21-də liderlərin Brussel-
də yenidən bir araya gələcəklərinin 
anonsunu verib. Deməli, Azərbay-
can–Ermənistan münasibətlərinin 
Qərb formatı pozitivlik notlarını qo-
rumaqdadır.

Bir ay əvvəl Vaşinqtonda iki 

ölkənin XİN rəhbərlərinin dördgün-
lük sülh müzakirələrində tərəflər 
masadan sualların böyük əksəriy-
yətinə cavab tapmadan qalxmış-
dılar. İrəvanın və Bakının razılığa 
gələ bilmədiyi əsas məsələlər Qa-
rabağdakı erməni icmasının “hüquq 
və təhlükəsizliyinin” təmin edilməsi 
üçün “beynəlxalq mexanizmdən is-
tifadə”, artıq kitabı bağlanmış “Ba-
kı-Xankəndi dialoqu”, eləcə də ank-
lavlar da daxil olmaqla, sərhədlərin 
delimitasiyası ilə bağlı idi. 

ABŞ Dövlət Departamentinin 
vasitəçiliyi ilə baş tutmuş tet-a-tet 
dialoqun ardınca Kremlin təşkil et-
diyi üçtərəfli görüşdən də tərəflər 

əliboş döndülər. İntəhası, Parisin 
də dəstək verdiyi Aİ-nin ASB Kişi-
neu Zirvə görüşündə daha “uduşlu 
mövqeyə” malik olacağını düşünən 
Paşinyan hətta iyunun 1-də sülh 
sazişinin imzalana biləcəyinə işarə 
edirdi. Əslində, onun Qarabağ və 
anklavlar daxil olmaqla, Azərbay-
canın 86,6 min kilometrlik ərazi bü-
tövlüyünü tanıdığını bəyan etməsi 
də siyasi gündəliyi öz xeyrinə də-
yişməyə hesablanmış “kart-blanş” 
sayıla bilərdi. Bakı isə qısamüddətli 
diplomatik pauzadan sonra, dia-
loqun Moldova raunduna təxminən 
bir həftə qalmış Kişineuda sülh 
sazişinin imzalana biləcəyi barədə  
açıqlama verdi.

* * * 
Amma beştərəfli sammit ərəfə-

sində həm ön, həm də arxa cəbhə-
də cərəyan edən hadisələr göstərdi 
ki, İrəvan çox çalışsa da, Vaşinqton 
müzakirələrindən sonra ümid etdiyi 
Kişineu formatına qədər gündəliyi 
dəyişməyi bacarmadı. Bunun əvə-
zində Bakının nümayiş etdirdiyi 
siyasi iradə, sərgilədiyi “diplomatik 
menyu” daha tutarlı və e ektli alın-
dı. Cənab Prezidentin sülh vasitə-
çilərinə, o cümlədən beynəlxalq 
ictimaiyyətə yönəlik Laçın tezis-
lərinə Paris reaksiya verməsə də, 
Vaşinqton və Brüsselin açıqlama-

ları təqdiredici ruhda oldu. Hayla-
rın baş nazirinin bir ay əvvəl sülh 
sazişi ilə bağlı nikbin fikirlərini indi 
dəyişməsinin əsas səbəbi məhz 
buradan qaynaqlanırdı. Beştərəfli 
görüşdən üç gün öncə Azərbay-
can Prezidenti İlham Əliyevin La-
çından Qarabağdakı separatçılara 
amnistiya çağırışı etməsi və rəsmi 
Vaşinqtonun bunu dərhal dəstək-
ləməsi barədə açıqlama yayması  
İrəvanda şok e ekti yaratdı. ABŞ-ın 
dövlətimizin başçısının çağırışını 
Bakının xoşməramlı humanist ad-
dımı kimi dəyərləndirməsi İrəvanın 
daşnak-revanşist qüvvələrində və 
Xankəndidəki separatçılarda iste-
rik durum formalaşdırdı. Deməli, 
Azərbaycan Prezidentinin böyük 
diplomatik məharətlə yaratdığı yeni 
hərbi-siyasi situasiya Azərbaycana 
həm ABŞ-ın timsalında beynəlxalq 
müstəvidə dəstək əldə etməsini, 
həm də məsələnin fərqli səmtdə 
müzakirəsini arxa plana keçirmək 
imkanı verdi. 

Bu sətirləri yazanda Kişineu 
sammiti hələ davam edirdi və yuxa-
rıda sadaladığımız amillər nəzərə 
alınmaqla, beştərəfli görüşdə iki 
ölkə arasında sülh sazişinin im-
zalanma ehtimalı olduqca az idi. 
İrəvanın hələ Zirvəyə qədər Qa-
rabağdakı ermənilərin “hüquq və 
təhlükəsizliyinə” dair “beynəlxalq 
mexanizm”in yaradılması iddiasını 
irəli sürməsi zatən danışıqların bu 

raundunu da uğursuzluğa sürük-
ləmək niyyətindən xəbər verirdi. 

* * * 
Bu arada ABŞ-ın ölkəmizdəki 

keçmiş səfiri Metyu Brayza Kişineu 
sammiti ilə bağlı mediaya maraq-
lı açıqlama verib. Onun sözlərinə 
görə, Fransa Prezidenti Emma-
nuel Makronun prosesə qatılması 
Bakı üçün yaxşı heç nə vəd eləmir. 
“Makron bu məsələdə Ermənista-
nı dəstəklədiyini çoxdan bildirib. 
Deməli, o, obyektiv vasitəçi deyil. 
Amma Olaf Şoltsun balans yarada-
cığını və ya onu qoruyacağını düşü-
nürəm”, – deyən Brayza onu da de-

yib ki, əgər Makron görüşdə iştirak 
edirsə, sülh müqaviləsinin imzalan-
ması barədə razılığa gəlmək müm-
kün olmayacaq: “Ümumiyyətlə, 
Kişineudakı görüşün prosesi müəy-
yən qədər irəli aparmağa təsir edə-
cəyinə inanıram. Güman edirəm 
ki, bu görüş tərəflər arasında fikir 
ayrılıqlarının azalmasına, sonrakı 
mərhələdə isə Co Bayden, Antoni 
Blinken və Şarl Mişelin iştirakı ilə 
yekun sülh sazişinin imzalanması 
ilə bağlı razılığın əldə olunması-
na töhfə verəcək”. Yeri gəlmişkən, 
sammitin açılış mərasimində Fran-
sa Prezidenti Emmanuel Makron 
Ermənistanla Azərbaycan arasında 
münasibətlərin nizamlanması barə-
də sualı cavabsız qoyub. 

Açılış mərasimində çıxış edən 
Şarl Mişel “Ümid edirəm ki, bu gö-
rüş iki ölkə  arasında münasibətlə-
ri normallaşdırmaq istiqamətində 
ümumi siyasi iradəni təsdiqləmək 
üçün bir fürsət olacaq”, – dedi. 

Azərbaycanın mövqeyi aydın 
və dəyişməzdir. Bundan sonra 
Qarabağla bağlı bütün suallara 
özünün cavab tapacağı ilə bağlı si-
yasi iradəsini ortaya qoymuş Bakı 
üçün, sadəcə, vaxtı dəqiqləşdirmək 
məsələsi var. Növbəti dəfə sülhə 
gəlməkdən boyun qaçıran İrəvan 
üçün isə hələlik əqrəblər geriyə 
doğru hərəkət etməkdədir...    

İmran BƏDİRXANL , 
“Xalq qəzeti”

Hayastanda döyüşə  
yenə fərarilər gedəcək...

Ermənistan mediası orduya səfərbərliklə 
bağlı ölkədə baş alıb gedən özbaşınalıqdan, 

korrupsiya hallarından yazıb

Ermənistanın “Hraparak” qəzetinin yazdığına 
görə, bu ölkədə “daxili qaydalar” əsasında çox adama 
səfərbərlikdən azad olunma, yaxud möhlət hüququ verilib. 

Qəzet özünün Mü-
dafiə Nazirliyindəki özəl 
mənbələrinə istinadla 
məlumat verir ki, bu döv-
lət qurumunun məmurları 
ən müxtəlif bəhanə və 
qərarlarla yüzlərlə insana 
orduya çağırışdan “bron” 
təqdim ediblər. Bu “özfəa-
liyyətin” iki il yeddi ay əv-
vəl hərbi əməliyyatların 
getdiyi dövrdə, eləcə də 
sonralar təlim və toplan-
tılara çağırışlarda özünü 

daha çox göstərdiyini qeyd edən nəşr “bron” əldə edənlərin 
böyük əksəriyyətinin parlamentin, müxtəlif nazirliklərin sıravi 
əməkdaşlarından tutmuş, şirkət və firmalarda çalışan bir sıra 
şəxslərə qədər olduğunu üzə çıxarıb.  

Araşdırma nəticəsində məlum olub ki, “bron” verilmiş adam-
ların sənədlərində onlar  “olduqca vacib əhəmiyyətli mütəxəs-
sislər” kimi təsnifatlandırılıblar. Yəni, həmin “mütəxəssislərin” 
fəaliyyəti ölkə üçün o dərəcədə vacibdir ki, hətta müharibə şə-
raitində belə həmin obyektlərdə iş prosesi dayandırıla, yaxud 
onlar işlərindən uzaqlaşdırıla bilməz. Məhz bu kimi keçilməz 
səbəblərə və “dəmir alibiyə” görə, belə “mütəxəssislər” səfər-
bərliyə cəlb olunmurlar.  

İndi Ermənistanın prokurorluq orqanları, eləcə də digər 
müvafiq qurumlar qəzetin yazdığı fakt və arqumentləri yoxla-
maqla məşğuldur. Daxili təhqiqatların rəsmi dövlət idarələrin-
dən başladığı xəbər verilir. 

Sonra da Hayastanın birinci ledisi 44 günlük müharibədə 
11 min hərbçinin fərarilik etməsi faktına heyrətlənir. Əgər yox-
lama şə af və ədalətli aparılarsa, əminik ki, “mülki fərarilərin” 
sayı bundan azı iki dəfə çox olacaq. 

Bir müddət əvvəl Azərbaycanla şərti sərhədə yaxın kənd-
lərdə ahıl qocaların da Ermənistan ordusunun sıralarına cəlb 
olunması barədə oxucularımıza məlumat vermişdik. Əlinə si-
lah verməyə adam tapmayan ölkənin daşnak-millətçi kəsimi 
isə yeni müharibədən, revanş götürməkdən dəm vurur. İngi-
lislər belə yerdə deyiblər: “no komment”. Yəni, şərhə ehtiyac 
duyulmur...               

İ HƏSƏNQALA, “Xalq qəzeti”

Cənubi Qafqaz sülhə təşnədir

İlqar VƏLİZADƏ,  
politoloq

Zəngəzur dəhlizi ilə bağlı məsələyə 
mayın 25-də Moskvada keçirilən Ali 
Avrasiya İqtisadi Şurasının iclasında 
da toxunulması təsadüfi deyil. Çünki ic-
lasda iştirak edən, demək olar ki, bütün 
dövlətlər Zəngəzur dəhlizinin reallaş-
masında maraqlıdırlar. Bu böyüklükdə 
coğrafiyadakı bütün ölkələrin Zəngə-
zur dəhlizinin açılmasında maraqlı ol-
ması Ermənistana, onun baş nazirinə 
də müəyyən işarə ola bilərdi. Əlbəttə, 
bundan Ermənistanın da konkret fayda 
götürməsi mümkündür. İrəvan ideyanın 
reallaşmasına ciddi yanaşmalı və lazı-
mi addımları atmalıdır. Ona görə də fik-
rimcə, Moskva görüşündə əldə olunan 
razılaşmalar göstərir ki, artıq məsələ 
konkretləşir.

Təəssüf ki, Zəngəzur dəhlizinin açıl-
ması məsələsində bizim əməkdaşlıq 
etməli olduğumuz ölkə Ermənistandır. 
İrəvanın isə sözlərinə yox, əməllərinə 
inanmaq lazımdır. Zənnimcə, tezliklə 
yol infrastrukturunun qurulması ilə bağ-

lı Ermənistan tərəfindən konkret işlər 
başlanılmasa, o zaman təəssüf ki, dəh-
lizin reallaşmasından yaxın müddətdə 
söhbət gedə bilməyəcək. Yox əgər, 
konkret addımlar atılsa, fəaliyyət qrafi-
ki tərtib olunsa, bu qrafik çərçivəsində 
dəqiq işlər görülsə, məntəqə qurulsa, 
layihələndirmə işlərini başa çatdırıb 
dəmir yolunun qurulması ilə bağlı işlər 
getsə, o zaman deyə bilərik ki, Zəngə-
zur dəhlizinin işə düşməsi vaxt məsələ-
sidir. Yalnız belə olacağı təqdirdə dəh-
lizin yaxın müddətdə ərsəyə gəlməsini 
gözləmək mümkündür.

 əy



Mərvənin Nuraya xəyanəti 
Yaxud Kann dramatizminin sənət-siyasət davası

Ötən həftə dünyanın ən nüfuzlu beynəlxalq kinotəqdimatlarından olan 
Kann film festivalı keçirildi. Azərbaycanın sənət dünyasının da ənənəvi 
olaraq hər il düzənlənən bu böyük kino hadisəsinə maraq göstərdiyi bəllidir. 
Sayca 76-cı dəfə baş tutmuş festivala hazırkı marağımızı şərtləndirən həm 
də türkiyəli Mərvə Dizdarın ən yaxşı qadın aktrisa adına layiq görülməsidir. 

Bəli, M.Dizdarın Nuri Bilge Cey-
lanın “Quru otlar üstünə” filmindəki 
Nuray rolu ona uğur qazandırıb. Əl-
bəttə, kino həm də zövq məsələsidir. 
Yəni, tam mümkündür ki, ona baxıb 
xoşlamayasan. Hərçənd, M.Dizdarın 
Kann çıxışındakı artistizmdən sonra 
əminik ki, rolu da gözəl canlandırıb. 
Yeri gəlmişkən, bəri başdan deyək 
ki, aktrisanı artistizminə deyil, artis-
tizmə qapılıb söylədiklərinə görə qı-
nayanlardanıq. 

Əvvəlcə, diqqət yetirək görək, 
Mərvə xanım Türkiyədə də birmənalı 
qarşılanmayan çıxışında göstərilmiş 
etimada görə təşəkkürünü bildirdik-
dən sonra nələri dedi: “Filmdə can-
landırdığım Nuray obrazı inandığı 
şeylər də var olması üçün mücadilə 
edən və bu yolda məhrumiyyətlərlə 
üzləşmək məcburiyyətində qalan bir 
qadındır. Onu tanımaq və anlamaq 
üçün çox çalışmaq istərdim. Amma 
nə yazıq ki, yaşadığım coğrafiyada 
bir qadın olmaq Nurayın və nuray-
ların duyğusunu doğulduğum gün-
dən bəri əzbər bilməyi vacib edir. 
Bu mükafatı Nuray və onun kimi 
qadınların mücadiləsinə güc vermək 
üçün, özünə layiq görülənlərə boyun 
əyməyib müqavimət göstərən, bu 
yolda heç nəyə baxmayan, nə olur-
sa-olsun, ümid etməkdən daşınma-
yan bütün xanımlara və Türkiyədə 
haqqı çatan gözəl günləri yaşamağı 
gözləyən, bütün mücadiləçi ruhlara 
ərməğan edirəm”.

Mərvə Dizdarın türkcə etdiyi və 
salonundakılara tərcüməçi vasitəsilə 
çatdırılmış, ümumilikdə iki dəqiqəyə 
yaxın sürən çıxışı düşündürücüdür. 
Sənətin gücü budur, əslində. Amma 
bunu güc saymaq olarmı? Bəli, razı-
yıq ki, 80 milyonluq ölkənin hər yeri 
eyni səviyyədə deyil. Hətta İstanbu-
lun ayrı-ayrı məhəllələrində həyata 
baxış fərqlidirsə, deməli, bu, həm də 
Türkiyənin özəlliyidir. Hələ ölkənin 
ucqarlarını demirik. Orada tam fərq-
li bir durum ola bilər və mümkündür 
ki, bəzi ərazilərdə Mərvə xanımın da 
vurğuladığı kimi, qadınların, qızların 
hüquq və azadlıqları yoxdur və ya 
məhduddur...

Onu da qəbul edirik ki, cəmiyyət-
dəki mənfi tendensiyaların aradan 
qaldırılmasında kino, ümumilikdə, in-
cəsənət böyük qüvvədir. Son illərdə 
yüksək inkişaf dövrü keçən Türkiyə 
kinematoqrafının cəmiyyətin ehkam 
kimi görünən mənfi stereotiplərinə 
qarşı mənəvi immunitet formalaş-
dırması diqqətdən yayınmır. Amma 
bütün bunlara rəğmən, Kann səhnə-
sinə yol tapmış aktrisanın çıxışında, 

hətta, çəkildiyi filmə fokuslanma olsa 
da, Türkiyəni təqdimetmə tərzi, heç 
xoş gəlmədi. Adam 4-5 cümləsində 
ölkəni cəhalət burulğanına çevir-
di. Fikrimizcə, çox yanlış və yersiz 
hərəkətdir... 

Əlbəttə, Türkiyədə qadın hüquq-
ları sahəsində ideal durumun möv-
cud olduğu kimi iddiamız yoxdur. An-
caq tam əminik ki, ölkə başdan-başa 
qadınların və qızların öz haqlarından 
məhrum durumda yaşadıqları məm-
ləkət də deyil. 

Elə buna görə də belə qənaətə 
gəlirik ki, aktrisa Mərvə Dizdar çıxı-
şı ilə çəkildiyi filmin, canlandırdığı 
obrazın fəlsəfəsini heçə endirib. 
Həmin fəlsəfəyə mübahisəli və mə-
nasız məntiq, siyasi çalarlar gətirib. 
O, filmin mesajındakı səmimiyyətin 
düşündürücülük potensialına zərər 
vurub. Heç şübhəsiz, indi qadına 
qarşı şiddətli münasibətilə seçilən 
kimlərsə Mərvə xanımın çıxışının do-
ğurduğu siyasi təmayülə köklənəcək 
və mətləbdən yayınacaq. 

Məsələ o da deyil ki, həmin şəxs-
lər bəhanə qazanmış olacaqlar. On-
lar, sadəcə, ekran əsərinin verdiyi 
müsbət impulsla bağlı düşünməkdən 
yayınacaqlar. Ən əsası isə, həya-
tın müxtəlif sahələrində qadınların 
hüquqlarına etinasız yanaşanlar bu 
aktrisanın çıxışındakı siyasi təma-
yülü qabardıb ona münasibətdə əks 
fikir söyləyənlərin təsiri altına düşüb 
mətləbdən, istər-istəməz uzaqlaşa-
caqlar. 

Beləcə, sənətkar öz sənətinə 
də xəyanət etmiş duruma düşəcək. 
Çünki indiki halda Mərvə Dizdarın 
Nuray obrazı ilə təqdim etdiyi böyük 
sənət onun Kann səhnəsində ya-
şatdığı yersiz dramatizmin kiçikliyi 
- Türkiyəni aşağılamaq ritorikası ilə 
qarşısına qoyduğu hədəfə meydan 
oxumuş durumdadır. Çox heyif. 

R ƏVƏZ, “Xalq qəzeti”

 “Bu adla şeir yazmaq olmaz, təxəllüs götür” 

... 1973-cü ilin yayı idi. Oqtay Rza “Hünər” televiziya verilişinə müharibə 
əlili oan atam haqqında material hazırlamaq üçün Qutqaşen rayonunun 
Mirzəbəyli kəndinə gəlmişdi. Elə o vaxtlar da Qutqaşenə Qəbələ deyirdi. 
Mənim ədəbiyyata həvəsli olduğumu biləndə dedi ki, sənin adın “qe” hərfi ilə 
bitir, soyadın isə “qe” hərfi ilə başlanır. İttifaq Qaçayev. Çox ağırdır. Təxəllüs 
götür. Məsələn, Mirzəbəyli... 

Dedim axı, bizim nəsildə bəy olma-
yıb. Dedi, sizin kəndinizin adında xalqın 
ziyalılığı da var, zadəganlığı da. Mirzə də 
var, bəy də...

Elə o gündən Mirzəbəyli oldum. 

 əni rtdanla bər   
r tm d n

Mən Bakıya gələndə atam tapşırmış-
dı ki, mütləq Oqtay Rzanı tap. Onunla 
görüş. Məni televiziya tamaşaçılarına ta-
nıdıb, süfrəmizdə çörək kəsib. 

Elə ilk aylarda, hələ tələbə olmadığım 
vaxtlarda APİ-yə gedib Oqtay müəllimi 
soruşdum. Dedilər coğrafiya fakültəsi-
nin Dağıstan küçəsindəki (indiki Azadlıq 
prospektini kəsən kiçik bir küçə idi – İ.M.) 
tədris binasındadır. Gedib tapdım. Özü-
mü təqdim etdim, xatırladı. Dedi ki, yax-
şı gəlmisən, indi fakültəmizin tədbiri var. 
Bir şeir oxuyarsan. İnstitutun “partkom”u 
da gələcək. “Partkom” sonradan “26-lar” 
rayonunun birinci katibi olmuş rəhmətlik 
Xəlil Xəlilov idi. 

Oqtay müəllim məni tədbir iştirakçıları-
na gənc şair kimi təqdim etdi. Bir şeir oxu-
dum. Şeirin əvvəlindəki “xortdanlardan, 
xoxanlardan qorxmaq” ifadəsini eşidəndə 
bərk narahat oldu. Ancaq kapitalist ölkələ-
rini qamçılayan şeir sırf siyasi məzmun-
la bitəndə “partkom” da alqışladı, tədbir 
iştirakçıları da. Oqtay müəllim qulağıma 
pıçıldadı ki, məni Xortdanla bərk qorxut-
muşdun. “Partkom”un elə şeylərdən xoşu 
gəlmir. Amma, yaxşı qurtardıq. 

 hdəli  öt r rəm i,  
 il a a aca am

... 60 yaşından beş-altı ay əvvəl onu 
radionun canlı yayımına dəvət etmişdim. 
Rusiyanın hansısa diyarına səfərdən ye-
nicə qayıtmışdı. Çıxışının sonunda üzü-

nü salyanlılara tutaraq dedi: 
– İndiyədək Salyanın heç bir ziyalısı 

60 il yaşamayıb. Əli bəy Hüseynzadə, 
Aşıq Pənah, Əliağa Kürçaylı, Ağacavad 
Əlizadə, Xəlil Rza... heç biri 60 il yaşa-
mayıb. Mən öhdəlik götürürəm ki, 60-ı 
büküb dizimin altına qoyacağam. Həmin 
verilişin ertəsi günü Salyandan Bəşirov 
familiyalı bir adam gəlib Oqtay müəlli-
min 15 dostuna qonaqlıq verdi. Bəşirov 
məclisdə “Kaş dünən radioda danışan 
jurnalisti də gətirəydiniz” – deyəndə Oq-
tay Rza mənə eyhamla baxdı və bildirdi: 
İttifaq Mirzəbəyli belə məclislərə getmir. 
Ona ayrılıqda məclis təşkil edərik. 

60 il yaşamaq barədə öhdəliyinə isə 
kişi kimi əməl elədi və 25 il də artıq!

Allah rəhmət eləsin! Ədəbiyyatla, ki-
tabla, jurnalistika ilə bağlı tədbir Lənkə-
randa, Qusarda və ya Qazaxda olsa 
belə, mümkün qədər iştirak edirdi. 

 Da an,  itin  
ci ərini ard m

 Oqtay müəllim danışırdı ki, salyan-
lı şairlərdən biri itdən yaman qorxurdu. 
Deyir, Salyandakı dostlarımızdan biri bizi 
kəndə çay içməyə çağırmışdı. Darva-
zadan içəri girəndə bağlı it hürdü və az 
qala, zənciri qıracaq qədər həşir-qiyamət 
qopardı. Dostumuz sarısını uddu, əlləri 
əsdi, sifəti ağardı, ürəyi dayanmaq dərə-
cəsinə gəldi və birtəhər onu sakitləşdirdik 
ki, it zəncirdədir, bizə tərəf gələ bilməz. 

Möhkəm yeyib-içdik. Axşamüstü 
biz həyətdən çıxanda it yenə də həmin 
həngaməni təkrarladı. Dostum əynindən 
pencəyini çıxarıb mənə uzatdı ki, bunu 
saxla, o it səhər də heyvanlıq eləmişdi. 
İndi onu boğub ciyərini çıxaracağam. 

Dedim, Allah araq yaradanın atasına 
rəhmət eləsin ki, qonşu həyətdə it hürən-
də də burada ürəyi dayanan adam indi 
itin ciyərini çıxarmaq istəyir.

 a m n əri əhər  
 da anaca ndan ə tə ar 

ara  da anaca na
O, hələ sovet illərində də soyadları-

mızdakı “ov”, “yev” şəkilçilərindən istifa-
də etmir, müstəqillik dövründə isə bizim 
də belə düşünməyimizi arzulayırdı. Bir 
dəfə onun Qara Qarayev ad-soyadını 
ov şəkilçisiz necə işlədəcəyini öyrənmək 
üçün soruşdum ki, metronun “Bakı Sove-
ti” stansiyasından Qara Qarayev stansi-
yasına neçə dəqiqəyə getmək olar? 

Onun fikrincə, mənim sualımda al-
tı-yeddi qəbuledilməz söz var imiş. Dedi: 
“Lağımın “İçərişəhər” dayanacağından 
“Bəstəkar Qara” dayanacağına 13-14 
dəqiqəyə getmək mümkündür.”

 i tad 
Ayın, ilin, əsrin və minilliyin dəyişdiyi 

gün ərəfəsində məni bir yeməkxanaya 
dəvət etdi. Getdik. Biz yenicə oturmuş-
duq ki, rəhmətlik Nüsrət Kəsəmənli ta-
nımadığım dostu ilə gəldi. Nüsrət “Nuş 
olsun, ustad!”– deyə Oqtay müəllimə 
salam verdi. Oqtay müəllim isə “Ustad, 
buyurun bizimlə çörək kəsin!” – deyə on-
ları da stolumuza dəvət etdi. Gəlmədilər 
və təxminən, beş-on dəqiqə bizdən tez 
durub getdilər. 

Mən əlimi yumaq bəhanəsi ilə icazə 
alıb qalxdım ki, süfrənin haqqını ödə-
yim. Xidmətçi xanım dedi ki, sizin stolun 
hesabını şair verdi. Nüsrət Kəsəmənlini 
deyirdi. 

Oqtay müəllim bunu eşidəndə Nüs-
rətin qarasınca məhz özünəməxsus şə-
kildə gileyləndi: Ay səni Allah saxlasın, 
ustad, bizi niyə utandırırsan? 

 İttifaq MİRZƏBƏYLİ,  
“Xalq qəzeti” 

Yaddaşlarda yaşayanlar Reaksiya

Küləyin və kitab vərəqlərinin xoş xışıltısı...
İçərişəhərdəki V Milli Kitab Sərgisindən reportaj

Sərgiyə getmək üçün paytaxtın Nizami küçəsindən keçib Nigar Rəfibəyli 
küçəsinə dönüncə, vaxtilə burada böyük “Kitab passajı”nın olduğunu 
xatırladım. Elə 26 A– 26G ünvanında divara vurulmuş barelyefdən “Xalq 
şairləri Rəsul Rza və Nigar Rəfibəyli bu evdə yaşayıb yaratmışlar” cümləsini 
oxuyanda  onların övladı Anar Rzayevin çiynində çanta asta-asta üzü passaja 
getməsi gözümün önündə bir daha canlandı...

Amma təəssüf ki,  indi  məşhur mə-
kanda nə “Kitab passajı” qalıb, nə də 
rəssamların əl işlərini satdıqları guşələr. 
Əvəzində kafelər, telefon, suvenir, ətriy-
yat dükanları, “Tantuni” və sair var. Bir 
sözlə, kitabdan başqa hər şey. 

Bir qədər üzüyuxarı gedib Təbriz Xə-
lilbəyli küçəsində haçansa olmuş daha 
bir kitab mağazasının qalıb-qalmadığını 
öyrənmək istədim. O da yerli-dibli yoxa 
çıxmışdı. Təəssüf hissi və nostalji duyğu-
larla oradan aralanıb V Milli Kitab Sərgisi-
nin təşkil edildiyi Qoşa Qala qapısı tərəfə 
üz tutdum. Xoşbəxtlikdən, meydanda əsl 
kitab bumunun yaşandığına şahid oldum. 
Qala divarlarını yalayıb ötən küləyin xışıl-
tısına kitab səhifələrinin xışıltısı da qarı-
şaraq xoş bir ahəng yaratmışdı...

Artıq neçə gündür ki, “İçərişəhər” 
Dövlət Tarix-Memarlıq Qoruğu İdarəsinin 
təşkilatı dəstəyi ilə müstəqil nəşriyyat-
ların keçirdiyi sərgi Həsən bəy Zərdabi-
nin heykəlinə qədər olan geniş meydanı 
əhatə edir. Azərbaycan Beynəlxalq Ban-
kının, Fortis Qrupun və İsveç səfirliyinin 
sponsorluğu ilə başa gələn sərgi çərçivə-
sində təqdimatlar, müzakirələr, panellər, 
görüşlər, ustad dərsləri və imza günləri 
keçirmək üçün Bakı Foto Evi, Maqsud 
İbrahimbəyovun ev-muzeyi və Həsən 
bəy Zərdabi dəhlizi iştirakçıların ixtiyarı-
na verilib. Bəzi tədbirlərsə qədim şəhərin 
müxtəlif məkanlarında, açıq havada təş-
kil olunur.

“Qanun” Nəşrlər Evinin çadır-guşələ-
rində bizə sərgi haqqında geniş tanıtım 
materialların toplandığı “Kitab bələdçisi” 
adlı broşür verilir. Elə oradaca Həbibbəy 
Mahmudbəyov adına 2 saylı liseyin şa-
girdləri əllərində “Kitab bələdçisi” tutaraq 
tanınmış naşir Şahbaz Xuduoğlu ilə xa-
tirə şəkli şəkdirirlər. Onlarla maraqlı su-

al-cavab edən naşir fərqlənənlərə kitab 
hədiyyə edir. Sonra mənim “Sərgi barədə 
nə deyə bilərsiniz?” sualıma cavab ola-
raq qısaca deyir:

-Sərgi əla gedir. Nəşriyyatımızın bü-
tün bədii, publisistik, sosial və siyasi ki-
tablarını, bestseller ədəbiyyatını oxucu-
lara 30 faiz qiymət endirimi ilə təklif edir. 
Alıcılar da çoxdur.

Ümumiyyətlə, doqquz günlük sərgidə 
ziyarətçilərə 30- 0 faizədək endirimli 0 
mindən çox kitab təklif edilməsi fərəhli 
haldır. Tanınmış yazıçı Şərif Ağayar oxu-
cuların, xüsusilə də gənclərin kitaba əlça-
tanlığının təmin edilməsi, onların müta-
liəyə daha sıx bağlanmaları baxımından 
belə tədbirləri zəruru saydığını bildirir.  

-Milli kitabın İçərişəhərdə təqdimatı 
ciddi strateji məsələdir, - deyir. - Dün-
yada qazanılan bütün qələbələr kitab-
larla əbədi olur. Bir də ki, kitabı zəif olan 
güclü ölkə tapmaq qeyri-mümkündür. Bu 
baxımdan, dövlət səviyyəsində keçirilən 
tədbirlərdən başqa, müstəqil nəşriyyatla-
rın da belə sərgilər keçirməsi təqdirəla-
yiqdir. Bütün qurumları kitab məsələsin-
də birliyə çağırırıq. Qoy, dünya görsün 
ki, biz hərb meydanında qalib gəldiyimiz 
kimi, kitaba xüsusi münasibətimizlə də 
fərqlənirik. Arzu edərdim ki, kitabla bağlı 
tədbirlər yaxın gələcəkdə Şuşada, Laçın-
da da təşkil olunsun.

Ötən günlərdə sərgi xalq yazıçıları 
Anar və Çingiz Abdullayev, həmçinin Əli-
sa Nicat, Elçin Hüseynbəyli, Ərşad Əzim-
zadə, Rəhman Bədəlov, Akif Aşırlı, Meh-
riban Vəzir, Ədalət Tahirzadə, Xalq artisti 
Vidadi Həsənov, memar Elçin Əliyev və 
digərləri ilə keçirilən görüş və imza gün-
ləri yaddaqalan olub. 

Milli Kitab Sərgisini gəzənlər arasın-
da xarici qonaqlar da çoxdur. Onu da 

deyək ki, xarici ölkə səfirlikləri də sərgidə 
iştirak edir, maraqlı təqdimatlar keçirirlər. 
Məsələn, Argentina səfirliyi tərəfindən 
Eduardo Sacherinin “Gözlərindəki sirr” 
kitabının təqdimatını qeyd etmək olar. 
İsveç səfirliyi hamının sevdiyi Karlson, 
Pippi və Emili qəhrəmanlarının yaradı-
cısı Astrid Lindqrenin əsərləri ilə balaca 
oxucuları tanış edib. Yaponiya səfirliyinin 
kalliqrafiya ilə bağlı ustad dərsi böyük 
maraq kəsb edib. Məşhur türk yazarları 
Ahmet Ümit və Şah Selimi Türkay da Milli 
Kitab Sərgisində iştirak edirlər.   

Sərgidə 15-dən çox özəl nəşriyyat – 
“Əli və Nino”, “İzə”, “TEAS Press”, “Ting” 
və digər nəşriyyatlar, kitabçılar, ikinci əl 
kitabların satıcıları, bukinistlər, öz kitab-
larının satışını həyata keçirən müəlliflər 
fəal iştirak edirlər. 

Bir tərəfdə alıcılara öz kitablarını tək-
lif edən  Azərbaycan Yazıçılar Birliyi və 
Braziliya Yazarlar Klubunun üzvü, həm-
yerlimiz Rüstəm Mirzəyevlə tanış oluruq.

-Vətənə istirahətə gəlmişdim. Belə bir 
möhtəşəm tədbirin keçirildiyini bilən kimi 
ona qatılmağı qərara aldım. Mən əsasən 
rusca yazıram. Burada “Nə üçün”, “Pro-
kuror” və “Qızıl şar” kitablarım satılır. Özü 
də hər bir kitabı 1 manata təklif edirəm 
ki, alan çox olsun. Üstəlik, bir kitab alana 
birini də hədiyyə edirəm.

Bu sətirlərin müəllifi də sərgidə Azər-
baycan dilinə tərcümə etdiyi kitabları  
görməkdən məmnun qalır. Bunlar ingi-
lis yazarı Corc Oruellin “Kataloniyaya 
məhəbbətlə”, “Birma günləri” və “Yaşasın 
fikus” kitablarıdır. Gənc alıcı Fuadın  xa-
hişi ilə kitablardan birini onun üçün imza-
layıram.

Sərgi çərçivəsində bədii proqram-
lar da təqdim olunur. Balaca ziyarətçilər 
böyük həvəslə Respublika Uşaq-Gənc-
lər İnkişaf Mərkəzinin “Qavaldaş” nağa-
ra-ritm qrupunun və “Simurq” kukla teat-
rının çıxışlarını izləyirlər.

V Milli Kitab Sərgisi iyunun 4-dək da-
vam edəcək.

Ə NƏCƏ XANL ,  
“Xalq qəzeti”

Mütaliə mədəniyyətdir
li amil,   

l  də tərimdən

Ömrünü türk xalqla-
rının folklor və ədəbiy-
yatının, dəyərli şəxsiy-
yətlərinin, eyni zamanda, 
dünyanın bütün nöqtələ-
rində yaşayan irili-xırdalı 
bütün türksoylu xalqların 
problemli məsələlərinin 
araşdırılıb üzə çıxa-
rılmasına sərf etmiş  
təd qiqatçı Əli Şamilin 
“Yol dəftərimdən: Quzey 
Qafqaz, Ukrayna, Mol-
dova, Güney  Koreya” 
kitabı onun oxucularla 
növbəti görüşüdür.

Bu görüş təkcə müəl-
lifin gəzdiyi məkanlar, 
iştirak etdiyi elmi simpo-
zium və tədbirlər, eləcə 
də səyahətlər haqqında  
təəssüratlar deyil, həm 
də türk yurdlarını öyrən-
mək və böyük bir sevgi 
ilə oxucuya təqdim et-
mək məramının təsdiqi-
dir. Müəllif təqdimatında 
qeyd edir ki, ali məktəbin 

son kurslarından baş-
layaraq, türk xalqlarını 
daha yaxından tanımaq 
üçün onların yaşadıqları 
bölgələrə getdim, ay-
dınları ilə görüşdüm. Bu 
görüşlər haqqında yaz-
dıqlarım o vaxtlar redak-
siyalar tərəfindın bəyə-
nilmədi...

Əli Şamilin yol dəftə-
ri vaxtilə sovet rejiminin 
qadağaları ucbatından 
“bəyənilməyən təəssü-
ratlar”ın toplandığı bu ki-
tab kimi də təqdim oluna 
bilər. Amma mütləq qeyd 
edilməlidir ki, bu kitab 
ömrü sürgünlərdən və 
təqiblərdən  keçən azər-
baycanlıların taleyindən 
heç nəyi ilə fərqlən-
məyən türksoylu xalqları 
daha yaxından və sevgi 
ilə  tanımağa böyük im-
kanlar yaradır.

ri  əhim l , 
 Dilimiz ə tari imiz

Sovetlər Birliyinin 
süqutu ərəfəsində Azər-
baycanda başlanmış milli 
mücadilənin ön sıraların-
da dayanan Arif Rəhim-
oğlu dilçi alim olsa da, 
daha çox ideoloji şahədə 
fəallıq göstərmişdir. O, 
“Siyasi təbliğatın əsas-
ları”, “İdeologiya” kimi 
əsərləri ilə milli məfkurə 
sahəsindəki boşluğu 

doldurmağa çalışmışdır. 
Hətta ömrünün sonuna 
kimi də silahdaşlarının bir 
çoxu bilmədi ki, Arif Rəhi-
moğlu mükəmməl bir dilçi 
və dil tarixçisi olmuşdur.

Ölümündən sonra 
nəşr edilmiş “Dilimiz və 
tariximiz” adlı kitab da 
bunu bir daha təsdiqləyir. 
“ lm və təhsil” nəşriyya-
tının çap etdiyi kitabda 
müəllifin müxtəlif illərdə 
yazdığı  dil və dil tarixi, 
türk dillərinin söz varlığı, 
antropologiyası və  türk 
xalqlarının mifologiyası 
haqqında məqalələr yer 
alır. 

Arif Rəhimoğlu  öm-
rünün son illərini İsve-
çin Göteborq şəhərində 
yaşamış və 2022-ci ilin 
aprelində orada  vəfat 
etmişdir. O, 20 kitab və 
250-dək elmi məqalə 
müəllifidir, əsərlərinin 
bir qismi  Azərbaycanda 
nəşr edilmişdir.

Əli ƏLİYEV,  
“Xalq qəzeti”

Yeni kitablar



Yeni proaktiv xidmətlər
Sosial sahədə elektronlaşdırma proqramı çərçivəsində 2019-cu 

ilin əvvəlindən 51 proaktiv xidmət yaradılıb və hazırda bu xidmətlərin 
sırasının daha da genişləndirilməsi işləri aparılır. Bu barədə Əmək və 
Əhalinin Sosial Müdafiəsi Nazirliyində keçirilən kollegiya iclasında 
bildirilib. Kollegiyanın sədri, nazir Sahil Babayev Prezident İlham Əliyevin 
tapşırıqları əsasında həyata keçirilən sosial islahatların vətəndaş 
rifahının və məmnunluğunun təminatı məqsədi daşıdığını bildirib.

Son 5 ildə 4 sosial islahat paketi-
nin icra olunaraq əhalinin sosial mü-
dafiəsinin gücləndirilməsi, əməkhaqqı, 
pensiya, müavinət, təqaüd və sosial 
yardımların artırılması istiqamətində 
mühüm irəliləyişlərin əldə olunması 
qeyd olunub. Eyni zamanda, sosial 
xidmətlərin rəqəmsal müstəvidə, müa-
sir və şə af şəkildə təqdim edilməsinin 
sosial islahatların əsas tərkib hissəsi 
olduğu bildirilib. 

Qeyd edilib ki, yaradılan 51 pro-
aktiv xidmət vasitəsilə 20 min təyinat 
vətəndaşların müraciətinə və sənəd 
təqdim etməsinə  ehtiyac olmadan, 
elektron sistemlər üzərindən proaktiv 
qaydada həyata keçirilib. Hazırda bəzi 
sosial təminat növlərinin, habelə dəfn 
üçün müavinətin də proaktiv qaydada 
təyinatına imkan verəcək xidmətlər 
yaradılır. Eləcə də pensiya kalkulya-
torunun təkmilləşdirilməsi, himayədar 
ailə qayğı sisteminin tətbiqi ilə bağlı 
“Valideyn himayəsindən məhrum ol-
muş uşaqlar və övladlığagötürmə” 
altsisteminin funksional imkanlarının 
genişləndirilməsi işləri davam etdirilir.

Əmək qanunvericiliyinin təkmilləş-
dirilməsi istiqamətində görülən işlər, 
Əmək Məcəlləsinə yeni dəyişikliklər 
layihəsinin hazırlandığı bildirilib. Son 
illər 1008 peşə və kvalifikasiya stan-
dartının hazırlandığı və sosial tərəf-
daşlarla birgə daha 300-nün  hazırlan-

maqda olduğu qeyd edilib. 
Dövlət büdcəsi hesabına əlilliyi 

olan şəxslərə verilən reabilitasiya va-
sitələrinin növlərinin siyahısına  2020-
ci ildə 23 yeni növ də əlavə edilərək 
siyahıda reabilitasiya vasitələri növlə-
rinin sayı 5 -yə çatdırılıb. Bu siyahının 
növbəti dəfə genişləndirilməsi ilə bağlı 
da layihə hazırlandığı bildirilib. 

Kollegiyada, həmçinin əlilliyin qiy-
mətləndirilməsində ötən ilin iyulundan 
tətbiq olunan yeni meyarlardan bəhs 
olunub. Əlillik təyinatına əsas verən 
meyarların sayında 4 dəfədən çox ar-
tım edildiyi, həmin meyarlara yeni də-
yişiklik layihəsinin, eləcə də övladlığa-
götürmə prosesinin təkmilləşdirilməsi 
məqsədilə müvafiq qanunvericiliyə 
də dəyişiklik layihələrinin hazırlandığı 
diqqətə çatdırılıb.

Əmək və məşğulluq, sosial təminat, 
əlillik, reabilitasiya, övladlığagötürmə 
sahələrində görülən işlər və qarşıda 
duran vəzifələr müzakirə olunub.  Eyni 
zamanda, sağlamlıq imkanları məhdud 
uşaqlar üçün 1 və 2 saylı Sosial xid-
mət müəssisələrinin nizamnamələrində 
edilən dəyişikliklər və “Əməyin Müha-
fizəsi Mərkəzi” publik hüquqi şəxsin  Ni-
zamnaməsi təsdiq edilib.

Zərifə H SEYN VA,  
“Xalq qəzeti”

10 2 iyun 2023-cü il, cümə

SOSİAL HƏYAT
Nə vaxtsa kənd icra nümayəndəsinin birbaşa rayon icra hakimiyyəti 

başçısının birinci müavini vəzifəsinə təyin olunmasını eşitmisiniz? Yəqin ki, bir 
çoxunuz təəccüblənəcəksiniz. Amma fakt faktlığında qalır. Gədəbəyin Alnabat 
kənd inzibati ərazi dairəsi (İƏD) nümayəndəsi Natiq Nağıyev artıq beş ildir ki, 
həmin vəzifədən rayon icra hakimiyyəti başçısının birinci müavini vəzifəsinə 
gətirilib. Respublikanın başqa şəhər və rayonlarında hələlik buna bənzər 
təyinat olmayıb.

Nəyə görə yazını bu bilgini paylaşmaqla 
başladıq? Çünki mövzumuz şəhər və rayon 
icra hakimiyyətlərinin yerlərdəki nümayən-
dələrinin işi ilə əlaqədardır. Gəlin razılaşaq 
ki, onların fəallığı, təşəbbüskarlığı, adamları 
səfərbər etmək bacarığı, problemlərin həl-
lində rolu, sakinlərin rəğbətini qazanmaları, 
yuxarı orqanlara yazılan ərizə və şikayətlərin 
azalması nümayəndələrin işindən birbaşa ası-
lıdır. 

“… Alnabat kənd İƏD üzrə nümayəndə 
Natiq Nağıyevlə söhbətimizdə də bu qənaətə 
gəldik ki, adamlarla işləməyi bacarmaq, 
hörmət qazanmaq üçün təkcə səmimiyyət, 
sadəlik kifayət etmir. Gərək onların sosial 
problemlərinin qayğısına qalasan, kömək 

əlini uzadasan. N.Nağıyev deyir ki, əvvəllər 
bu kənddən ərizə daha çox yazılırdı. Bir dəfə 
yığışıb təhlil etdik, səbəbləri müəyyənləşdir-
dik. Məlum oldu ki, kiminsə səhlənkarlığı 
ucbatından sadə bir işin həllinin ləngiməsi 
nəticəsində narazılıq yuxarı təşkilatlara gedib 
çıxır.

Tezliklə kəndarası yolları düzəltdik. Ya-
poniya səfirliyinin köməyi ilə təxminən 100 
min ABŞ dolları dəyərində 7,5 kilometr mə-
safədən su xətti çəkib gətirdik, 50 tonluq su 
anbarı tikdik. Kənd investisiya layihəsi çərçi-
vəsində 5,5 kilometr yol çəkdik. Mədəniyyət 

Evini yüksək səviyyədə təmir etdik…”
Diqqət yetirdinizsə, bu cümlələr dırnaqda 

verilib. Düz on il qabaq, dəqiq desək, “Xalq 
qəzeti”nin 22 aprel 2013-cü il tarxli nömrə-
sində dərc olunmuş “Gədəbəy: təbii gözəlli-
yinə gözəllik gətirilən rayon” sərlövhəli yazı-
dan götürülmüş cümlələrdir. Deməli, hələ o 
vaxt haqqında söhbət açdığımız Natiq Nağı-
yev işi ilə  diqqətimizi cəlb etmişdi…

Məqsədimiz hazırda başçının birinci 
müavini işləyən Natiq Nağıyevi tərifləmək 
deyil. Onsuz da birinci dərəcəli dövlət qul-
luqçusu olan məmur burada da öz işinə ol-
duqca məsuliyyətlə yanaşan kadrdır və Gə-
dəbəydə problemlərin həllinə kömək göstərir.

…Göygöl rayonunun Aşıqlı kəndində-
yik. Rayon icra hakimiyyətinin ərazi idarəet-
mə və yerli özünüidarəetmə orqanları ilə iş 
şöbəsinin baş məsləhətçisi Vüqar Hüsey-
novla birlikdə kənd icra nümayəndəliyinin 
magistral yol kənarındakı binasına gəlmişik. 
Nümayəndə yoxdur, amma müavini Yasin 
Ələskərov buradadır. Suallara elə həvəslə, 
dolğun cavab verir ki, hiss edirsən bütün 
problemlərdən xəbərdardır, hər bir işə can  
yandırır, adamları tanıyır. Nə soruşuram, hə-
min anda kompüterin arxasına keçir, səliqə 
ilə hazırlanmış sənədlərin surətini çıxarıb 
təqdim edir. Yadıma bir gün əvvəl Qazax ra-
yonunun Kosalar İƏD nümayəndəsi Bəxtiyar 
Əmirovla olan söhbətimiz düşür:

  ən n ə  lələ n n, lə n 
l n n m ələ n  ə lə n

Nədənsə duruxur. Yanına bir nəfəri çağı-
rıb bizimlə tanış edir, “müavinimdir” deyir 
və xahişimizi ona bildirir. O da bir qədər du-
ruxur və aradan yarım saat keçdikdən sonra 
əllə yazdığı, əzik-üzük bir kağız uzadır. Heç 
nə oxunmur. Doğrusu, oxumaq sadəcə müm-
kün deyil. 

Nümayəndəliyin həyətinə çıxırıq. Cəmi 
20 metr aralıda 1941-1945-ci illərdə həlak 
olmuş həmvətənlərimizin xatirəsinə ucaldıl-
mış möhtəşəm abidə görürük. Amma nə gün-
dədir, mənzərəni sözlə ifadə etmək mümkün 
deyil.Təəccübləndiyimizi hiss edir və deyir 
ki, rayon icra hakimiyyətinin başçısı Rəcəb 
Babaşov abidənin əsaslı şəkildə yenidən qu-
rulacağını bildirib.

 m l  əm  mə  yl  , 
ə  ələ    lm , ən n 

ml n  y  məc l  ə l ə ə  u-
n  l- n, ull n l n əm ləy , 

m y n -  ə nünə  ə ə ə ül 
ym  müm ün y l m

Yenə duruxur, sualımıza cavab tapmır, 
astadan dediyi “mümkün idi, düz deyirsiniz, 
ağlımıza gəlməyib” sözlərini güclə eşidirik. 

...İcra nümayəndəsi təşəbbüskar, necə 
deyərlər, “gözüaçıq” olmadısa, işlər ləng 
gedəcək. Əgər nümayəndə yalnız yuxarıdan 
göstəriş gözləyəcəksə, kəndin, qəsəbənin 
problemləri həll olunmayacaq və adamlar da 
narazılıq edəcək, yuxarı orqanlara ərizə və 
şikayətlər artacaq. Bu həmişə belə olub, belə 
də davam edəcək.

Aşıqlı kəndinin İƏD nümayəndəsi İqbal 
Musayevlə də söhbətimiz bizdə xoş təəssü-
rat oyatdı. Açıq-aşkar hiss olunur ki, kəndin 
problemlərinə, sanki öz ailəsinin problemlə-
ri kimi yanaşır. Əvvəllər bu kənddə içməli 

su sarıdan böyük narazılıqlar olub. Amma 
nümayəndəlik plastik borularla kəndin hər 
evinə su çəkilməsinə nail olub, növbəliliyə 
nəzarəti gücləndirib. İndi su barədə danışan, 
gileylənən yoxdur. Əlaqədar təşkilatların 
köməyi ilə yollarda ad göstəricilərinin, piya-
da keçidlərinin hazırlanmasını həyata keçi-
rib. Digər sosial problemlərin də tezliklə həll 
olunmasına çalışır.

Eyni vəziyyəti Tovuz rayonunun bir neçə 
kəndində də müşahidə etdik. On bir min 
nəfərdən çox əhalisi olan Aşağı Quşçunu da, 
onun icra nümayəndəsi Ələsgər Vəliyevi də 

yaxşı tanıyıram. Hələ iki il qabaq bu kənd-
də olarkən hiss etmişdim və görmüşdüm ki, 
adamlar icra nümayəndəsinə necə inanır, 
dərd-sərlərini ona deməkdən çəkinmir, etibar 
edirlər. Kənd qəbirstanlığında şəhid anaların-
dan birinin “oğul, Ələskər, o tapıb gətirdiyin 
qulaq aparatına öyrəşə bilmirəm, nə edim?” 
söyləməsi və icra nümayəndəsinin onu nə-
zakətlə qucaqlayıb “həkimi gətirərəm, baxar, 
narahat olma” deməsi hələ də gözlərim önün-
dədir. Yeri gəlmişkən, bu kənd ikinci Qara-
bağ müharibəsində 7 şəhid verib. Onların 
7-si də yanaşı uyuyur. İƏD nümayəndəsinin 
təşəbbüsü ilə kəndin mərkəzindəki Abidə 
kompleksinə Aşağı Quşçudan İkinci Dünya 
müharibəsinə gedənlərin hamısının adları ya-
zılıb, oxumaqla qurtarmır. Ə.Vəliyev deyirdi 
ki, onları unuda bilmərik, babalarımız, ulu 
babalarımızdır. Hətta kənddə həmin mühari-
bənin yaşı 100-ü keçən bir yadigarı qalıb ki, 
hərdən yanına gedib hal-əhval tuturam.

Kənddə 3 il qabaq Heydər Əliyev Fondu-
nun hesabına 858 yerlik məktəb binası əsas-
lı təmir olunub, məktəbə gedən 2,3 kilometr 
uzunluğunda yola yeni asfalt-beton örtük sa-
lınıb. Keçən il isə küçə kənd bələdiyyəsinin 
və icra nümayəndəliyinin təşəbbüsü ilə daxili 
imkanlar hesabına başdan ayağa işıqlandırılıb.

Amma nə bələdiyyə, nə də nümayəndəlik 
kifayətlənmir. İcra nümayəndəsi dedi ki, hələ 
də bir sıra yaşayış massivləri, o cümlədən 
“Qaradaş” və “Şiştəpə” adlanan yerlər, üst-
üstə 250 ev qazla təmin olunmayıb.

– Əl çəkən deyilik, rayon icra hakimiy-
yəti də aidiyyəti qurumlar qarşısında məsələ 
qaldırıb,– deyə Ə.Vəliyev problemlərin müt-
ləq həll olunacağına işarə etdi.

Rayon mərkəzindən cəmi 2 kilometr ara-
lıda yerləşən Aşağı Öysüzlü kənd inzibati 
ərazi dairəsinin də işi diqqət çəkir. Rayonun 
bir sıra sərhəd kəndləri ilə yanaşı, Aşağı Öy-
süzlünün keçən ildən başlanmış içməli su la-
yihəsinin  icrası davam edir. Kənd ərazisində 
kəndarası küçə bulaqları çəkilir. “Cəlal arxı” 
adlanan su kanalının dəmir borularla çəkilişi 
davam edir.

Bu kənddə də yeni salınmış yaşayış mas-
sivlərinin təbii qazla təminatı ləngiyir. İcra 
nümayəndəliyində bildirdilər ki, indiyədək 
rayon icra hakimiyyəti qarşısında qaldırdı-
ğımız problemlər, arzularımız, təkliflərimiz 
operativ həll olunub. Güman edirik ki, qar-
şıdakı qışa kimi həmin məsələ də həllini ta-
pacaq.

...İcra nümayəndəsinin ən vacib keyfiy-
yətlərindən biri rəhbəri olduğu kənddə adam-
ları səfərbər etmək bacarığıdır. Bunun üçün 
ilk növbədə nüfuzun, hörmət-izzətin olmalı-
dır, sözünün üstündə dayanmağı bacarmalı-
san, verdiyin vədi yerinə yetirməlisən. Amma 
sadaladıqlarımız nə qədər vacib keyfiyyətlər 
olsa da, bəzən yetərincə deyil. Çünki ola bil-
sin nümayəndə çox iş görmək istəyir, prob-
lemlərin həllinə çalışır. Lakin vəsait yoxdur. 
Əslində çıxış yolu var və bir çox yerlərdə çə-
tinliklərin aradan qaldırılması icra nümayən-
dəsinin qabiliyyətindən asılıdır.

Ağstafa rayonunda olarkən, rayon icra 
hakimiyyətinin məsul işçisi Nəsimi Hacı-
yevlə birlikdə bir neçə kəndə baş çəkdik.  
Köçəsgər, Həsənsu kəndlərinin, Vurğun 
qəsəbəsinin icra nümayəndəliklərində olduq, 
adamlarla görüşüb söhbət etdik, problemləri 
ilə maraqlandıq və bir daha bu qənaətə gəldik 
ki, icra nümayəndəsi əsas simalardan biridir. 
O, yerindədirsə, iş də gedəcək, lazım gəlsə 
vəsait də tapılacaq, hətta rayon rəhbərliyini 
də tez-tez, necə deyərlər, “narahat edəcək”

Köçəsgərin İƏD nümayəndəsi Şükran 
Hacıyev özünün fəallığı, təşəbbüskarlığı, 

qaldırılan hər bir problemə dərhal reaksiya 
verməsi ilə çox qısa vaxt ərzində hörmət qa-
zanıb. Bundan əvvəl YAP rayon təşkilatında 
işləyib.

– Bilirsiniz, elə məsələlər var ki, onu icra 
nümayəndəliyi həll edə bilər. Sadəcə həm 
özünün, həm də kənddəki müəyyən adam-
ların imkanlarından, əlaqələrindən lazımın-
ca istifadə etməyi bacarmalısan, ayıq-sayıq 
olmalısan. Bizim Rusiyada, eləcə də digər 
yerlərdə uzun illərdir işləyən və yaşayan 
soydaşlarımız var. Cəlb etdik, dedik ki, doğ-
malarınız, qohum-əqrabalarınız bu kənddə 
yaşayır, heç hara da köçüb gedəsi deyillər, 
nə imkanınız var kömək edin. Heç bilirsiniz 
necə sevindilər! İndi heç biz demirik, özləri 
vaxtaşırı zəng edirlər ki, “nə lazımdır.”

Ş.Hacıyev bunları deyib başqa ölkələrdə 
yaşayan həmkəndlilərinin son vaxtlar Köçəs-
gərdə gördüyü işlərdən, suvarma, içməli su 
problemlərini birgə həll etməklərindən da-
nışdı və sonra da əlavə etdi ki, elə ciddi çə-
tinliklər var, onları yuxarı orqanların köməyi 
olmadan aradan qaldırmaq sadəcə mümkün 
deyil. Məsələn, kənddə “Acı dərə” deyilən 
ərazi var. Son bir neçə ildə orada torpaq 
sürüşməsi gedirdi. Artıq 10-15 metr dərin-
liyində çuxurlar əmələ gəlmişdi, yarğanlar 
yaranmışdı. Kəndin əsas yollarından biri bu-
radan keçirdi və on metrlik yoldan cəmi 50 
santimetrlik bir cığır qalmışdı. Evlər hər an 
uçub dərəyə tökülə bilərdi. Adamların oradan 
keçməsi çox təhlükəli idi. Neçə-neçə mal-qa-
ra dərəyə yuvarlanıb məhv olmuşdu.Belə bir 
vaxtda rayon icra hakimiyyətinə məlumat 
verdik. Rayon rəhbəri Seymur Orucov dərhal 
kəndə gəldi, vəziyyəti gördü. Çox keçmədi 
ki, əlaqədar təşkilatlar qarşısında məsələ qal-
dırdı və uzun illərdən bəri adamları narahat 
edən vacib problem həll olundu. 

Eyni işgüzarlığı Vurğun qəsəbəsində, 
Həsənsu kəndində də müşahidə etdik. İcra 
nümayəndələrinin fəallığı, prinsipiallığı hər 
addımda hiss olunurdu. Hətta biri yarızarafat, 
yarıciddi dedi ki, “kommunal, nəqliyyat, su 
təsərrüfatı  və digər təşkilatlar xasiyyətimizə 
bələddirlər, bilirlər ki, yapışdığımızdan bu-
raxan deyilik”.

...Gədəbəyin Novosaratovka, Novoiva-
novka kəndlərində də təsadüfən qarşımıza 
çıxan mənzərə bizi həm qürurlandırdı, həm 
də duyğulandırdı. Bu kəndlərin icra nü-
mayəndələri adamları səfərbər edib rus qə-
birstanlıqlarında iməcilik təşkil etmişdilər. 
Maşınımızı yol kənarındakı qəbiristanlığın 
yanında saxlayıb kənd sakinləri ilə söhbət-
ləşdik. Rayon icra hakimiyyətinin şöbə mü-
dirinin müavini Qədir Bağırov da iməcilik 
keçirənlər arasında idi:

– Gördüyünüz bu adamların demək olar 
ki, əksəriyyəti azərbaycanlılardır, Novoi-
vanovkanın rus qəbiristanlığında iməciliyə 
gəliblər, abadlıq, təmizlik işləri aparırlar, 
ağacları budayırlar, –deyə Q.Bağırov bütün 
bunların tolerantlığın bariz nümunəsi oldu-
ğunu bildirir.

Sergey Bovin adlı sakin isə təmiz gədə-
bəyli ləhcəsində “azərbaycanlı həmkəndlilə-
rimə qurban olum, burada mənim nənələrim, 
babalarım yatır” deyib kövrəlir.

Novosaratovkanın İƏD nümayəndəsi 
Elvin Məmmədov da gənc olmasına baxma-
yaraq, artıq əhalinin hörmətini qazana bilib. 
Şəhid valideynləri, qazilər, kəndin rus millə-
tindən olan nümayəndələri yaranan problemi, 
çətinliyi, hətta ən xırda məsələni belə, əvvəl-
cə onunla məsləhətləşməyə üstünlük verirlər. 
Deyir ki, icra nümayəndəsi də, bələdiyyə də 
dövləti təmsil edən qurumlardır, laqeyd ol-
maq, məsuliyyətdən qaçmaq deməkdir.

...Vaxt var idi, icra nümayəndələrinin 
bir çoxu öz vəzifələrini kiməsə arayış yazıb 
verməklə bitmiş hesab edirdi. O dövr çoxdan 
arxada qalıb. Bu gün İƏD nümayəndəliklə-
rində işləyənlər hərtərəfli dövlət qayğısı ilə 
əhatə olunub, yaxşı maaş alırlar, digər hüquq-
lara və imtiyazlara malikdirlər. Gərək onlara 
göstərilən bu etimadın məsuliyyətini heç vaxt 
unutmasınlar.

ml  Q A S I M O V ,  
l  ə n n l ə mü  

Kənd icra nümayəndəsi yerindədirsə...

Güzdək qəsəbəsinin  
avtobus problemi

Bakı şəhərində marşrut xətləri üzrə fəaliyyət göstərən avtobusların əksəriyyəti 
yenilənib. Bakıətrafı kənd və qəsəsbələrə işləyən avtobusların isə bir çoxu köhnə, 
hətta acınacaqlı vəziyyətdədir. Bu da həmin qəsəbə və kəndlərdə yaşayanlar üçün 
problemlər yaradır.

Bu problemlə üzləşən yaşayış 
məntəqələrindən biri də Güzdək qəsəbə-
sidir. Bəlkə də Güzdək bu baxımdan və-
ziyyətin ən ağır olduğu qəsəbədir. Çünki 
buradan iki istiqamətə: Bakı Beynəlxalq 
Avtovağzalına 2 ədəd və Lökbatana 1 
ədəd olmaqla cəmi 3 avtobus işləyir.

Bakı Beynəlxalq Avtovağzalına iş-
ləyən avtobusların intervalı saatda bir, 
Lökbatan istiqamətində isə iki saatda 
birdir. Avtobusların köhnə olması bu və-
ziyyəti daha da ağırlaşdırır. Köhnə avto-
buslarda tez-tez nasazlıqlar yaranır və 
onlar sıradan çıxır. Belə olan halda isə in-
tervallar daha da böyüyür. Bundan əlavə, 
şənbə və bazar günləri qəsəbədən hər iki 
istiqamətə işləyən avtobusların sayı azal-
dılır və interval 2 saat təyin edilir. Qəsə-
bə sakinlərinin də əsas şikayəti bununla 
bağlıdır.

Marşrutları işlədən sahibkar isə 

başqa cür işləməyin mümkün olmadığı-
nı deyir. O, kənd əhalisinin az olmasını 
əsas gətirərək deyir ki, bundan sıx inter-
valla və yaxud daha artıq avtobusla iş-
ləsə, ziyana düşər.    

Məsələ ilə bağlı fikrini öyrəndiyimiz 
nəqliyyat eksperti Elməddin Muradlı bil-
dirdi ki, bu kimi problemlər insanların ic-
timai nəqliyyata olan inamını azaldır və 
şəxsi avtomobillərdən, bahalı taksilərdən 
istifadəni artırır. İnsanları ictimai nəqli-
yatdan istifadəyə həvəsləndirmək üçün 
belə problemlər ən optimal yollarla həll 
edilməlidir.

Ekspert onu da vurğuladı ki, Rəqəm-
sal İnkişaf və Nəqliyyat Nazirliyinin tabe-
liyində olan,  Azərbaycan Yerüstü Nəqliy-
yat Agentliyi tərəfindən plan hazırlanıb. 
Bu planda Bakıətrafı kənd və qəsəbələr-
dən ictimai nəqliyyatın hərəkətinin tən-
zimlənməsi və inkşaf etdirilməsi nəzərdə 
tutulur. Qarışıdaki illərdə bir çox Bakıət-
rafı kənd və qəsəbələrin ictimai nəqliy-
yatla bağlı problemi həll ediləcək.

“Qarşıdakı illər” ifadəsi uzun zaman 
vahidini ehtiva edir. Umid edirik ki, Güz-
dək qəsəbəsinin problemi daha tez bir 
zamanda həll olunacaq.

Rüfət MƏHƏRRƏM V,  
qəsəbə sakini

“Xalq qəzeti”nə yazırlar

Sosial dəstək layihəsi
Şəhid ailələri, müharibə veteranları və 

onların ailə üzvlərinə sosial dəstək məqsədi 
daşıyan yeni Qarabağ KOB-ları proqramına 
start verilib.

Qeyd edək ki, layihə Əmək və Əha-
linin Sosial Müdafiəsi Nazirliyinin (ƏƏS-
MN) tabeliyində Dövlət Məşğulluq Agent-
liyi və Kiçik və Orta Biznesin İnkişafı 
Agentliyinin (KOBİA) təşkilatçılığı, “Paşa 
Holdinq”in ayırdığı qrant vəsaiti hesabına 
həyata keçiriləcək.

ƏƏSMN-nin İctimaiyyətlə əlaqələr və 
kommunikasiya şöbəsindən bildiriblər ki, 
layihəyə Bakı şəhəri, Şamaxı, İsmayıllı 
və Şəki rayonlarından şəhid ailəsi üzvü, 
müharibə veteranı və onların ailə üzvlə-
rindən ibarət 50 nəfər cəlb olunacaq. On-
lara biznes biliklərinin və bacarıqlarının 
artırılması üçün KOBİA tərəfindən maliy-
yə və mühasibatlıq, kadr işi, idarəetmə, 
satış, marketinq və s. mövzularda zəruri 

təlimlər keçiriləcək. Layihə iştirakçıları 
həmçinin seçdikləri fəaliyyət istiqaməti 
üzrə peşə təlimlərinə cəlb olunacaqlar.

Bu təlimləri bitirdikdən sonra onlara 
özünüməşğulluq proqramı çərçivəsində 
kiçik bizneslərini yaratmaları üçün zəruri 
avadanlıqlar təqdim ediləcək. Layihə 50 
yeni sahibkarlıq subyektinin yaradılması-
nı nəzərdə tutur.

Z BƏŞİRQ Z , “Xalq qəzeti”

REKLAM

“Qarabağ İqtisadi Rayonunda Bərpa,  
Tikinti və İdarəetmə Xidməti” PHŞ

Ağdam rayonunun Kəngərli kənd yaşayış məntəqəsində 2, 3, 4 və 
5 otaqlı fərdi yaşayış evlərinin tikintisi işlərinin satın alınması üçün

AÇIQ TENDER ELAN EDİR
Tender iştirakçılarına təklif olunur ki, öz tender təkliflərini mö-

hürlənib imzalanmış şəkildə ikiqat zərflərdə yazılı surətdə təqdim 
etsinlər.

Müqaviləni yerinə yetirmək üçün tender iştirakçıları oxşar təcrü-
bəyə, lazımi maliyyə və texniki imkanlara malik olmalıdırlar.

Tenderdə iştirak etmək istəyənlər aşağıdakı məbləğdə iştirak 
haqqını göstərilən hesaba köçürdükdən sonra Azərbaycan dilində 
tərtib olunmuş əsas şərtlər toplusunu Bakı şəhəri, Yasamal rayonu, 
Zahid Xəlilov küçəsi 53 nömrəli ünvanda yerləşən “Qarabağ İqtisadi 
Rayonunda Bərpa, Tikinti və İdarəetmə Xidməti”nin satınalma şöbə-
sindən əldə edə bilərlər.

İştirak haqqı 1500,00 ( bir min beş yüz manat) manatdır.
İştirak haqqı heç bir halda geri qaytarılmır.
Əlaqələndirici şəxs- Bərpa və yenidənqurma departamenti mü-

dirinin müavini İntizam Novruzov – i.novruzov qbti.gov.az və baş 
məsləhətçi Zabil Vəliyev - z.valiyev qbti.gov.az, telefon-  99450 
466 12 66. 

İşlərin qısa təsviri:
292 ədəd 2, 3 , 4 və 5 otaqlı fərdi yaşayış evlərinin, klub icma 

mərkəzinin, kitabxananın və s. tikintisi.
Təşkilat - “Qarabağ İqtisadi Rayonunda Bərpa, Tikinti və İdarəet-

mə Xidməti” Publik Hüquqi Şəxs
VÖEN - 3201635961
Bank - “ABB”nin Mərkəz filialı
Kod - 805 22
VÖEN - 9900001881
H h - AZ95İBAZ3803001944319681 204
M h - AZ03NABZ01350100000000002944
SWIFT İBAZAZ2X
İddiaçılar tenderdə iştirak üçün aşağıdakı sənədləri təqdim et-

məlidirlər:
 tenderdə iştirak etmək üçün ərizə
 iştirak haqqının ödənilməsini təsdiq edən bank sənədi
 tender təklifi (zərflərin açıldığı tarixdən sonra ən azı 65 bank 

günü ərzində qüvvədə olmalıdır)
 tender təklifi dəyərinin 1 faizi həcmində bank təminatı (təmina-

tın qüvvədə olma müddəti tender təklifinin qüvvədə olma müddətin-
dən 30 bank günü çox olmalıdır)

 tender iştirakçısının tam adı, nizamnaməsi və (hüquqi şəxslər 
üçün) qeydiyyatdan keçdiyi rekvizitləri

 malgöndərənin (podratçının) işin icrası üçün müqavilə imzala-
yacağı subpodratçı barədə konkret subpodratçının adı göstərilmək-
lə məlumatlar (əlavə 19)

 malgöndərənin (podratçının) son bir ildəki (əgər daha az müd-
dət fəaliyyət göstərirsə, bütün fəaliyyəti dövründəki) maliyyə vəziy-
yəti barədə bank tərəfindən verilmiş arayış  (tender elanından son-
rakı tarixdə alınmış sənəd təqdim edilməlidir)

 Azərbaycan Respublikasında vergilərə və digər icbari ödəniş-
lərə aid yerinə yetirilməsi vaxtı keçmiş öhdəliklərin, habelə son bir 
il ərzində (fəaliyyətini dayandırdığı müddət nəzərə alınmadan) vergi 
ödəyicisinin Azərbaycan Respublikasının Vergi Məcəlləsi ilə müəy-
yən edilmiş vəzifələrinin yerinə yetirilməməsi hallarının mövcud ol-
maması barədə arayış  (tender elanından sonrakı tarixdə alınmış 
sənəd təqdim edilməlidir)

 iddiaçının satınalma müqaviləsini bağlamaq səlahiyyətinin ol-
ması (şəxsin səlahiyyətli olması barədə əmr təqdim edilməlidir)

 öz əmlakından sərbəst və məhdudiyyətsiz istifadə etmək im-
kanı, habelə ödəmə qabiliyyəti olması barədə arayış  (tender elanın-
dan sonrakı tarixdə alınmış sənəd təqdim edilməlidir)

 müflis elan olunmaması, əmlakı üzərinə həbs qoyulmaması, 
ödənişə yönəlmiş girovun olmaması, məhkəmənin qərarı ilə kom-
mersiya fəaliyyəti dayandırılmış şəxs olmaması barədə arayış  (ten-
der elanından sonrakı tarixdə alınmış sənəd təqdim edilməlidir)

 satınalma prosedurlarının başlanmasından əvvəlki 5 il ərzin-
də özlərinin, habelə işlərini idarə edənlərin, qulluqçularının peşə-
kar fəaliyyətləri, yaxud satınalma müqaviləsinin bağlanması üçün 
ixtisas göstəricilərini yanlış göstərmələri ilə əlaqədar cinayətə görə 
məhkum olunmaması, yaxud onların müvafiq peşə fəaliyyətləri ilə 
məşğul olmasının məhkəmə qaydasında qadağan edilməməsi barə-
də arayış  (tender elanından sonrakı tarixdə alınmış sənəd təqdim 
edilməlidir)

 müvafiq sahibkarlıq fəaliyyəti növünün həyata keçirilməsi və 
ya müəyyən hərəkətlərin yerinə yetirilməsi üçün müvafiq lisenziyaya 
və ya icazəyə malik olması və onun əsasında həyata keçirilməsinə 
icazə verilən işlərin siyahısı

 malgöndərənin (podratçının) son bir ildəki fəaliyyəti haqqında 
vergi orqanları tərəfindən təsdiq edilmiş maliyyə hesabatının surə-
ti (vergi orqanının rəsmi blankında və ya elektron sənədin notarial 
qaydada təsdiq edilmiş surəti təqdim edilməlidir)

 kənar audit tərəfindən tərtib olunmuş son bir ildəki audit he-
sabatları

 baş podratçı kimi son beş il (2018-ci il yanvarın 1-dən 2022-ci 
il dekabrın 31-dək ) ərzində ümumi məbləği 10 (on) milyon manat-
dan az olmayan, müraciət edənin isə ən azı 5 (beş) milyon manat 
olan (müraciət edən müqaviləni birgə müəssisənin üzvü kimi icra 
etmişdirsə) və oxşar işi əhatə edən (oxşarlıq, layihə və texniki spe-
sifikasiyalarda təsvir edilən fiziki ölçüyə, mürəkkəbliyə, metodlara, 
texnologiyaya və digər xüsusiyyətlərə əsaslanmalıdır) ən azı 2 (iki) 
sifarişi qənaətbəxş şəkildə icra etməsi haqqında məlumat və təs-
diqedici sənədlər təqdim edilməlidir

 son beş il ( 201 -ci il yanvarın 1-dən 2021-ci il dekabrın 31-dək 
) ərzində tikinti- quraşdırma işləri üçün ən azı 15 (on beş milyon ma-
mat) milyon manat dövriyyə tələb olunur və TMV-nin 1.6-cı bəndində 
tələb edilən digər sənədlər. 

Qeyd-  tenderdə iştirak üçün iki və ya daha artıq tərəfdaş şirkət-
dən ibarət birgə müəssisə yaratdıqda, TMV-nin 1-ci və 2-ci bənd-
lərində tələb olunan sənədlər hər bir şirkət üçün ayrılıqda təqdim 
edilməlidir.

Sənədlər Azərbaycan dilində, 2 nüsxədə (1 əsli və 1 surəti) tərtib 
olunmalıdır (xarici dildəki tender təklifləri Azərbaycan dilinə tərcümə 
edilməlidir).

Tender proseduru “Dövlət satınalmaları haqqında” Azərbaycan 
Respublikası qanununun tələblərinə uyğun keçiriləcəkdir.

İddiaçılar tenderdə iştirak üçün yuxarıda göstərilən sənədləri 
(tender təklifi və bank təminatı istisna olmaqla) 13 iyul 2023-cü il 
saat 16.00-a, tender təklifi və bank təminatını isə möhürlənmiş ikiqat 
zərfdə 21 iyul 2023-cü il saat 16.00-a qədər Bakı şəhəri, Yasamal 
rayonu, Zahid Xəlilov küçəsi 53 nömrəli ünvanda yerləşən “Qarabağ 
İqtisadi Rayonunda Bərpa, Tikinti və İdarəetmə Xidməti”nin Satınal-
ma şöbəsinə təqdim etməlidirlər.

Göstərilən vaxtdan gec təqdim olunan zərflər açılmadan geri 
qaytarılacaqdır. Tender iştirakçılarının təklifləri Bakı şəhəri, Yasamal 
rayonu, Zahid Xəlilov küçəsi 53 nömrəli ünvanda yerləşən “Qarabağ 
İqtisadi Rayonunda Bərpa, Tikinti və İdarəetmə Xidməti”nin inzibati 
binasında 24 iyul 2023-cü il saat 16.00-da açılacaqdır.

Tender iştirakçılarının səlahiyyətli nümayəndələri zərflərin açılışı 
prosudurunda iştirak edə bilərlər.

Tender komissiyası

“Azərelektrikşəbəkətikinti” ASC-nin 2022-ci il dekabrın 
31-nə maliyyə vəziyyəti haqqında balans hesabat

manatla

 3 1  dek a b r  
2 0 2 2 - c i  i l

3 1  dek a b r  
2 0 2 1 - c i  i l

Uzunmüddətli 
aktivlər   

Torpaq, t k nt  və 
avadanlıqlar (əsas 
vəsa tlə)

539 650,12 408 662,00

Qeyr -madd  akt vlər   
Uzunmüddətl  
deb tor borcları   

İnvest s yalar   
 5 3 9  6 5 0 , 1 2 4 0 8  6 6 2 , 0 0
Qısamüddətli 
aktivlər   

Eht yatlar 101 28,63 101 28,63
Qısamüddətl  
deb tor borcları 9 119,42 1 60 903,95

Pul vəsa tlər  və on-
ların ekv valentlər 622 028,14 55  50, 8

Sa r qısamüddətl  
akt vlər 921 9 9,11 921 9 9,11

 1  6 5 4  8 5 5 , 3 0 3  3 4 2  3 6 2 , 4 7
 2  1 9 4  5 0 5 , 4 2 3  7 5 1  0 2 4 , 4 7

Kap tal   
Ödən lm ş nom nal 
(n zamnamə) 
kap tal

1 2 600,00 1 2 600,00

Kap tal eht yatları   
Bölüşdürülməm ş 
mənfəət 
(ödən lməm ş zərər)

1 508 612, 2 3 022 95,04

 P 1  6 8 1  2 1 2 , 7 2 3  1 9 5  3 9 5 , 0 4
HD   

Uzunmüddətli 
öhdəliklər   

Uzunmüddətli 
kreditor borcları   

Uzunmüddətl  fa z 
xərclər  yaradan 
öhdəl klər

  

Qısamüddətli 
öhdəliklər   

Qısamüddətl  fa z 
xərclər  yaradan 
öhdəl klər

0,44 0,44

Verg  və sa r 
məcbur  ödən şlər  
üzrə öhdəl klər

15424,22 0,00

Qısamüddətl  
kred tor borcları 49  868,04 540 204,

 
DD  

HD
5 1 3  2 9 2 , 2 6 5 5 5  6 2 8 , 9 9

 
HD 5 1 3  2 9 2 , 7 0 5 5 5  6 2 9 , 4 3

 P  
 HD

2  1 9 4  
5 0 5 , 4 2

3  7 5 1  
0 2 4 , 4 7

  Z   
H D  H

Əsas  əməl yyat  
gəl r 116 120,41 8 193 092,02

Satışın maya 
dəyər  56155 8,49

m m  mən əət 
zərər 116120,41 25 513,53

Sa r əməl yyat  
xərclər -853 860,00 -933 54 ,22

Kommers ya 
xərclər   

İnz bat  xərclər - 20944,58 -15996 1,6
məl at 

mən əət  zərər -1 458 684,1 44 294,64

Mal yyə gəl rlər  
(müsbət məzənnə 
fərq )

  

Mal yyə xərclər  
(mən  məzənnə 
fərq )

  

Fövqəladə gəl rlər   

Fövqəladə xərclər   
er t tmadan 

ə əl mən əət 
zərər

- 1  4 5 8  6 8 4 , 1 7 4 4  2 9 4 , 6 4

Mənfəət verg s 0,00 8,858,93

He abat dö r ndə 
al  mən əət 
zərər

- 1  4 5 8  6 8 4 , 1 7 3 5  4 3 5 , 7 1

ən əətdə t ra  
a   

Səhmdarların payı   

əhmdarlar n 
a na d ən b r 
əhm n mən əət

  

B r səhm n əsas 
mənfəət -  

“ABB” Açıq Səhmdar Cəmiyyəti 
səhmdarlarının nəzərinə!

Hörmətli səhmdarlar!
“Azərbaycan Beynəlxalq Bankı” Açıq Səhmdar Cəmiyyətinin (bun-

dan sonra “ABB” ASC) idarə heyəti nəzərinizə çatdırır ki, 2023-cü il 
mayın 30-da keçirilməsi planlaşdırılan səhmdarların növbəti ümumi 
yığıncağı 3 iyul 2023-cü il saat 15.00-da Bakı şəhəri, Nizami küçəsi 6  
nömrəli ünvanda, Azərbaycan Respublikası Mülki Məcəlləsinin 10 -
3.2-ci maddəsinə və “ABB” ASC-nin nizamnaməsinin 8.10-cu maddə-
sinə əsasən qiyabi səsvermə qaydasında keçiriləcəkdir.

Ümumi yığıncağın gündəliyində heç bir dəyişiklik edilməmişdir.
Azərbaycan Respublikası Mülki Məcəlləsinin 10 -3.2-ci maddəsi-

ni və “ABB” ASC-nin nizamnaməsinin 8.10-cu bəndini nəzərə alaraq 
qeyd edirik ki, ümumi yığıncağın gündəliyindəki məsələlərə münasi-
bətinizi dəqiq və şərtsiz bildirmək (lehinə, əleyhinə və bitərəf) və imza-
nız qanunvericilikdə müəyyən olunmuş qaydada (notarial və s.) təsdiq 
edilmək, habelə şəxsiyyət vəsiqənizin surətini təqdim etmək şərti ilə 
sizə ünvanlanmış bülleten formasını dolduraraq qapalı zərfdə Bakı 
şəhəri, Nizami küçəsi 6  nömrəli ünvana 2023-cü il iyulun 3-dək gön-
dərməklə səsvermədə qiyabi iştirak edə bilərsiniz.

Nəzərinizə çatdırırıq ki, yuxarıda qeyd olunan qaydada təqdim edil-
miş zərflərin açılışı ümumi yığıncağın keçirildiyi gün bankın korporativ 
katibi tərəfindən həyata keçiriləcəkdir. 

zərba can e nəl al  an  -nin idarə he əti

“Qarabağ İqtisadi Rayonunda Bərpa,  
Tikinti və İdarəetmə Xidməti” PHŞ

Ağdam rayonunun Sarıcalı kənd yaşayış məntəqəsində 2, 3, 4 və 
5 otaqlı fərdi yaşayış evlərinin tikintisi işlərinin satın alınması üçün

AÇIQ TENDER ELAN EDİR
Tender iştirakçılarına təklif olunur ki, öz tender təkliflərini mö-

hürlənib imzalanmış şəkildə ikiqat zərflərdə yazılı surətdə təqdim 
etsinlər.

Müqaviləni yerinə yetirmək üçün tender iştirakçıları oxşar təcrü-
bəyə, lazımi maliyyə və texniki imkanlara malik olmalıdırlar.

Tenderdə iştirak etmək istəyənlər aşağıdakı məbləğdə iştirak 
haqqını göstərilən hesaba köçürdükdən sonra Azərbaycan dilində 
tərtib olunmuş əsas şərtlər toplusunu Bakı şəhəri, Yasamal rayonu, 
Zahid Xəlilov küçəsi 53 nömrəli ünvanda yerləşən “Qarabağ İqtisadi 
Rayonunda Bərpa, Tikinti və İdarəetmə Xidməti”nin satınalma şö-
bəsindən əldə edə bilərlər.

İştirak haqqı 1500,00 ( bir min beş yüz manat) manatdır.
İştirak haqqı heç bir halda geri qaytarılmır.
Əlaqələndirici şəxs- Bərpa və yenidənqurma departamenti mü-

dirinin müavini İntizam Novruzov – i.novruzov qbti.gov.az və baş 
məsləhətçi Tural Rzayev- t.rzayev qbti.gov.az, telefon-  99455 
489 98 20. 

İşlərin qısa təsviri:
203 ədəd 2, 3 , 4 və 5 otaqlı fərdi yaşayış evlərinin, klub icma 

mərkəzinin, kitabxananın və s. tikintisi.
Təşkilat - “Qarabağ İqtisadi Rayonunda Bərpa, Tikinti və 

İdarəetmə Xidməti” Publik Hüquqi Şəxs
VÖEN - 3201635961
Bank - “ABB”nin Mərkəz filialı
Kod - 805 22
VÖEN - 9900001881
H h - AZ95İBAZ3803001944319681 204
M h - AZ03NABZ01350100000000002944
SWIFT İBAZAZ2X
İddiaçılar tenderdə iştirak üçün aşağıdakı sənədləri təqdim et-

məlidirlər:
 tenderdə iştirak etmək üçün ərizə
 iştirak haqqının ödənilməsini təsdiq edən bank sənədi
 tender təklifi (zərflərin açıldığı tarixdən sonra ən azı 65 bank 

günü ərzində qüvvədə olmalıdır)
 tender təklifi dəyərinin 1 faizi həcmində bank təminatı (təmina-

tın qüvvədə olma müddəti tender təklifinin qüvvədə olma müddətin-
dən 30 bank günü çox olmalıdır)

 tender iştirakçısının tam adı, nizamnaməsi və (hüquqi şəxslər 
üçün) qeydiyyatdan keçdiyi rekvizitləri

 malgöndərənin (podratçının) işin icrası üçün müqavilə imzala-
yacağı subpodratçı barədə konkret subpodratçının adı göstərilmək-
lə məlumatlar (əlavə 19)

 malgöndərənin (podratçının) son bir ildəki (əgər daha az 
müddət fəaliyyət göstərirsə, bütün fəaliyyəti dövründəki) maliyyə 
vəziyyəti barədə bank tərəfindən verilmiş arayış  (tender elanından 
sonrakı tarixdə alınmış sənəd təqdim edilməlidir)

 Azərbaycan Respublikasında vergilərə və digər icbari ödəniş-
lərə aid yerinə yetirilməsi vaxtı keçmiş öhdəliklərin, habelə son bir il 
ərzində (fəaliyyətini dayandırdığı müddət nəzərə alınmadan) vergi 
ödəyicisinin Azərbaycan Respublikasının Vergi Məcəlləsi ilə müəy-
yən edilmiş vəzifələrinin yerinə yetirilməməsi hallarının mövcud ol-
maması barədə arayış  (tender elanından sonrakı tarixdə alınmış 
sənəd təqdim edilməlidir)

 iddiaçının satınalma müqaviləsini bağlamaq səlahiyyətinin 
olması (şəxsin səlahiyyətli olması barədə əmr təqdim edilməlidir)

 öz əmlakından sərbəst və məhdudiyyətsiz istifadə etmək im-
kanı, habelə ödəmə qabiliyyəti olması barədə arayış  (tender ela-
nından sonrakı tarixdə alınmış sənəd təqdim edilməlidir)

 müflis elan olunmaması, əmlakı üzərinə həbs qoyulmaması, 
ödənişə yönəlmiş girovun olmaması, məhkəmənin qərarı ilə kom-
mersiya fəaliyyəti dayandırılmış şəxs olmaması barədə arayış  
(tender elanından sonrakı tarixdə alınmış sənəd təqdim edilməlidir)

 satınalma prosedurlarının başlanmasından əvvəlki 5 il ərzin-
də özlərinin, habelə işlərini idarə edənlərin, qulluqçularının peşə-
kar fəaliyyətləri, yaxud satınalma müqaviləsinin bağlanması üçün 
ixtisas göstəricilərini yanlış göstərmələri ilə əlaqədar cinayətə görə 
məhkum olunmaması, yaxud onların müvafiq peşə fəaliyyətləri 
ilə məşğul olmasının məhkəmə qaydasında qadağan edilməməsi 
barədə arayış  (tender elanından sonrakı tarixdə alınmış sənəd təq-
dim edilməlidir)

 müvafiq sahibkarlıq fəaliyyəti növünün həyata keçirilməsi və 
ya müəyyən hərəkətlərin yerinə yetirilməsi üçün müvafiq lisenziya-
ya və ya icazəyə malik olması və onun əsasında həyata keçirilmə-
sinə icazə verilən işlərin siyahısı

 malgöndərənin (podratçının) son bir ildəki fəaliyyəti haqqında 
vergi orqanları tərəfindən təsdiq edilmiş maliyyə hesabatının surə-
ti (vergi orqanının rəsmi blankında və ya elektron sənədin notarial 
qaydada təsdiq edilmiş surəti təqdim edilməlidir)

 kənar audit tərəfindən tərtib olunmuş son bir ildəki audit he-
sabatları

 baş podratçı kimi son beş il (2018-ci il yanvarın 1-dən 2022-ci 
il dekabrın 31-dək ) ərzində ümumi məbləği 8 (səkkiz milyon manat) 
milyon manatdan az olmayan, müraciət edənin isə ən azı 4 (dörd 
milyon manat ) milyon manat olan (müraciət edən müqaviləni birgə 
müəssisənin üzvü kimi icra etmişdirsə) və oxşar işi əhatə edən (ox-
şarlıq, layihə və texniki spesifikasiyalarda təsvir edilən fiziki ölçüyə, 
mürəkkəbliyə, metodlara, texnologiyaya və digər xüsusiyyətlərə 
əsaslanmalıdır) ən azı 2 (iki) sifarişi qənaətbəxş şəkildə icra etməsi 
haqqında məlumat və təsdiqedici sənədlər təqdim edilməlidir

 son beş il ( 201 -ci il yanvarın 1-dən 2021-ci il dekabrın 31-
dək ) ərzində tikinti- quraşdırma işləri üçün ən azı 10 (on milyon ma-
nat) milyon manat dövriyyə tələb olunur və TMV-nin 1.6-cı bəndində 
tələb edilən digər sənədlər. 

Qeyd-  tenderdə iştirak üçün iki və ya daha artıq tərəfdaş şirkət-
dən ibarət birgə müəssisə yaratdıqda, TMV-nin 1-ci və 2-ci bənd-
lərində tələb olunan sənədlər hər bir şirkət üçün ayrılıqda təqdim 
edilməlidir.

Sənədlər Azərbaycan dilində, 2 nüsxədə (1 əsli və 1 surəti) tər-
tib olunmalıdır (xarici dildəki tender təklifləri Azərbaycan dilinə tər-
cümə edilməlidir).

Tender proseduru “Dövlət satınalmaları haqqında” Azərbaycan 
Respublikası qanununun tələblərinə uyğun keçiriləcəkdir.

İddiaçılar tenderdə iştirak üçün yuxarıda göstərilən sənədlə-
ri (tender təklifi və bank təminatı istisna olmaqla) 20 iyul 2023-cü 
il saat 16.00-a, tender təklifi və bank təminatını isə möhürlənmiş 
ikiqat zərfdə 28 iyul 2023-cü il saat 16.00-a qədər Bakı şəhəri, Ya-
samal rayonu, Zahid Xəlilov küçəsi 53 nömrəli ünvanda yerləşən 
“Qarabağ İqtisadi Rayonunda Bərpa, Tikinti və İdarəetmə Xidməti”-
nin Satınalma şöbəsinə təqdim etməlidirlər.

Göstərilən vaxtdan gec təqdim olunan zərflər açılmadan geri 
qaytarılacaqdır. Tender iştirakçılarının təklifləri Bakı şəhəri, Yasa-
mal rayonu, Zahid Xəlilov küçəsi 53 nömrəli ünvanda yerləşən “Qa-
rabağ İqtisadi Rayonunda Bərpa, Tikinti və İdarəetmə Xidməti”nin 
inzibati binasında 31 iyul 2023-cü il saat 16.00-da açılacaqdır.

Tender iştirakçılarının səlahiyyətli nümayəndələri zərflərin açılı-
şı prosudurunda iştirak edə bilərlər.

Tender komissiyası

Neftçalada II magistral su kəməri
Neftçala rayonunun yaşayış məntəqələrinin içməli su təchizatının 

yaxşılaşdırılması məqsədilə tikilən ikinci magistral su kəmərinin inşası 
yekunlaşıb.   Şirvan-Muğan qrup su kəmərindən qidalanan ikinci kəmər 
Neftçala şəhəri ilə yanaşı, rayonun kəndlərinin də dayanıqlı su təminatına 
imkan verəcək. 

Azərbaycan Respub-
likasının Prezidenti İlham 
Əliyevin təsdiqlədiyi “Su 
ehtiyatlarından səmərəli 
istifadənin təmin edilmə-
sinə dair Tədbirlər Planı” 
çərçivəsində içməli su 
çatışmazlığından əziyyət 
çəkən yaşayış məntəqələ-
rinin, o cümlədən Neftçala 
rayonunun kənd və qəsə-
bələrinin içməli su təchiza-
tında yaranan problemin 
həlli məqsədilə çəkilən 
birinci kəmər 2020-ci ildə 
istismara verilmişdir. Bu 
kəmər Neftçala şəhəri 
və ətraf  yaşayış məntəqələrini içməli su 
ilə təmin etməyə imkan yaradırdı. İçməli 
sudan ciddi əziyyət çəkən digər yaşayış 
məntəqələrinin su təminatının yaxşılaşdı-
rılması üçün əlavə su həcmlərinə ehtiyac 
yaranmışdır. 

Bunlar nəzərə alınaraq Azərbaycan 
Dövlət Su Ehtiyatları Agentliyinin layihəsi 
əsasında Şirvan-Muğan qrup su kəmərin-
dən Neftçala şəhərinə ikinci magistral su 
kəməri çəkilib. 450-560 mm diametrli bo-
rularla 38 kilometr uzunluğunda inşa edil-
miş ikinci magistral kəmər Salyan şəhərin-
də yeni tikilmiş 500 kubmetr tutumu  olan  
su anbarından qidalanır. Yeni kəmərin bi-
rinci Salyan-Neftçala magistral su kəmə-
rilə əlaqələndirilməsi gələcəkdə baş verə 

biləcək qəzalar və ya suya tələbatın art-
dığı yay aylarında yaşayış məntəqələrinin 
dayanıqlı su təchizatına imkan yaradacaq.

 Xatırladaq ki, 2020-ci ildə icra olunan 
layihə çərçivəsində Şirvan-Muğan qrup su 
kəmərindən Neftçala şəhərinə 40 kilometr 
uzunluğunda magistral kəmər və Salyan 
şəhəri yaxınlığında həcmi 500 kubmetr 
olan su anbarı tikilib. 2020-ci ilin noyabr 
ayında yeni infrastrukturdan Neftçala 
şəhərinə suyun verilməsi təmin edilib. Bu 
layihələr Neftçala şəhəri və rayonun kənd-
lərində 80 mindən çox sakini keyfiyyətli iç-
məli su ilə təmin  edəcək.

M QULİYEV,  
“Xalq qəzeti”

Ekologiya və Təbii Sərvətlər Nazirliyi-
nin Milli Hidrometeorologiya Xidmətinin 
verdiyi məlumata əsasən iyunun 2-də Ba-
kıda və  Abşeron yarımadasında havanın  
dəyişkən buludlu olacağı, arabir tutulaca-
ğı, əsasən yağmursuz keçəcəyi gözlənilir.  
Lakin səhər bəzi yerlərdə qısamüddətli az 
yağış yağacağı ehtimalı var. Şimal-qərb 
küləyi əsəcək, gündüz cənub-şərq küləyi 
ilə əvəz olunacaq.  Gecə 1 -21 , gündüz  
2 -31   isti olacaq. Atmosfer təzyiqi  7 0  
mm civə sütunundan 7 2 mm civə sütunu-
na yüksələcək, nisbi rütubət gecə 0-70, 

gündüz 45-55  faiz  olacaq. Azərbaycanın 
rayonlarında bəzi yerlərdə fasilələrlə ya-
ğış yağacağı gözlənilir. Ayrı-ayrı yerlərdə 
leysan xarakterli intensiv olacağı, şimşək 
çaxacağı, dolu düşəcəyi ehtimalı var. Gecə 
və səhər bəzi dağlıq və dağətəyi rayonlar-
da duman olacaq. Şərq küləyi əsəcək, gün-
düz ayrı-ayrı yerlərdə arabir güclənəcək. 
Havanın temperaturu gecə 15-20 , gün-
düz 28-33 , dağlarda gecə 8-13 , gündüz  
13-18 , bəzi yerlərdə 20-25  isti olacaq.  

 , al  əzeti

Şirvan şəhərindən İlqar Abbasov Bakı şəhəri Nizami Rayon 
İcra Hakimiyyətinin başçısı Coşqun Cəbrayılova əzizi

Z  

vəfatından kədərləndiyini bildirir və dərin hüznlə başsağlığı 
verir.
                                                                                                                           

Azərbaycan Respublikası Əqli Mülkiyyət Agentliyinin 
rəhbərliyi  və kollektivi agentliyin əməkdaşı Qızılgül 
İbrahimovaya anası

Z 

vəfatından kədərləndiklərini bildirir və dərin hüznlə 
başsağlığı verirlər.

ALLAH RƏHMƏT ELƏSİN

 - -

FİFA prezidenti “Qarabağ” klubunu təbrik edib
FİFA prezidenti Canni İnfantino 

AFFA prezidenti Rövnəq Abdullayevə 
məktub ünvanlayaraq “Qarabağ” FK-
nı 2022/2023-cü illər mövsümündə 
Azərbaycanın çempionu olması 
münasibətilə  təbrik edib.

Təbrik məktubunda qeyd edilir ki, bu 
titul komandanın zəhməti və fədakarlığı 
olmadan əldə edilə bilməzdi. FİFA pre-
zidenti, həmçinin AFFA-ya Azərbaycan-
da və Avropada futbolun inkişafına və 
tərəqqisinə verdiyi töhfələrə görə bütün 
futbol ictimaiyyəti adından təşəkkür 
edib.

Şəhriyar Məmmədyarov dünya reytinqində irəliləyib
Beynəlxalq Şahmat Federasiyasının iyun ayı üçün reytinq cədvəli açıqlanıb. 

Azərbaycan təmsilçilərindən Şəhriyar Məmmədyarov (2740 xal) bir pillə 
irəliləyərək 15-ci yeri tutub. Teymur Rəcəbov (2747 xal) üç pillə geriləyərək 
13-cü yerdə qərarlaşıb. Qədir Hüseynov (2661) 3 pillə geriləyərək 83-cü olub, 
Rauf Məmmədov isə “100-lüy”ü tərk edib.

Siyahıya norveçli Maqnus Karlsen 
(2853) başçılıq edir. Fransa təmsilçisi 
Alireza Firuzca (2 86) 2-ci, son dünya 
çempionu çinli Din Liren (2 80) isə 3-cü 
pillədədir. 

Qadın şahmatçılarımızdan Günay 
Məmmədzadə (2456) 25-ci, Ülviyyə 
Fətəliyeva (2401) 53-cü, Xanım Bala-
cayeva (2368) 80-ci, Gülnar Məmmə-
dova (235 ) 85-ci, Gövhər Beydullaye-
va (2355) 89-cu yerdədirlər.

Uşaq Paralimpiya Kuboku keçirilib

Ümummilli lider Heydər Əliyevin 
100 illik yubileyinə həsr olunmuş Uşaq 
Paralimpiya Kuboku keçirilib. Yarışın açılış 
mərasimində Milli Paralimpiya Komitəsinin 
vitse-prezidenti, ikiqat paralimpiya 
çempionu İlham Zəkiyev və icraçı direktor 
Eldar Babayev çıxış edərək sağlamlıq 
imkanları məhdud uşaqlara uğurlar 
arzulayıblar. 

Sumqayıt şəhərində yerləşən Para-
limpiya İdman Kompleksində keçirilmiş 
yarışda 100-dən çox sağlamlıq imkanları 
məhdud uşaq 4 idman növündə (cüdo, 
üzgüçülük, stolüstü tennis, pauerliftinq) 
gücünü sınayıb.  

Leyla QURBAN VA,   
“Xalq qəzeti”

Süni intellekt qorxu törədir 
Süni intellekt üzrə aparıcı mütəxəssislər öz 

məhsullarını nüvə silahı səviyyəsində təhlükəli 
hesab edirlər. “OpenAI”, “Google DeepMind”, 
“Anthropic” kimi aparıcı süni intellekt 
şirkətlərinin rəhbərləri süni intellektin bəşəriyyət 
üçün yaratdığı təhlükə ilə bağlı yeni xəbərdarlıq 
ediblər. Onlar bu barədə bəyanat hazırlayıblar.  
Xəbəri CNN yayıb.

Qeyd edək ki, süni zəka riskləri barəsində məlumat-
ları özündə birləşdirən və bu sahədə çalışan 350 nəfər 
şirkət rəhbəri tərəfindən imzalanmış sənəd “Center for 
AI Safety” adlı qeyri-kommersiya təşkilatı tərəfindən 
təqdim ediləcək. Bəyanatı imzalayanlar arasında “Go-
ogle DeepMind”in baş direktoru Demis Hassabis və 
“ChatGPT”ni hazırlayan “OpenAI” şirkətinin baş direk-
toru Sam Altman da var.

Əfsanə ƏHƏDLİ,  
“Xalq qəzeti”

Marsda nəhəng buzlaq 
Marsın, təqribən, Fransa ərazisi boyda bir 

sahəsində buzlaq olduğu aşkar edilib. Alimlər bu 
buzlağın Qrelandiya adasını örtən buzlaqların yarısı 
və Antarktikadakı buzlaqların 4 faizi qədər olduğunu 
bildirirlər. 

G e o f i z i k a 
mütəxəssisi Mariya 
Zuber Mars buzları-
nın əridiləcəyi təq-
dirdə 1,2-1,  milyon 
kubmetr həcmdə su 
əldə ediləcəyini və 
bunun ABŞ-ın ərazisi-
nin 0 faizini 30 metr 
su altında qoya bilə-
cəyini bildirmişdi. Di-
gər mütəxəssislər isə 
su ehtiyatının daha az olduğunu deyirlər. Mars suyunun 
Yerdəki bir okeanı doldura biləcək həcmdən 10 dəfə az 
olduğunu bildirirlər. Mütəxəssizlərin fikrincə, həm də su-
yun tərkibi bizim planetin suyundan fərqlidir. 

Hesablamalara görə, ehtimal olunan bir asteroidin aç-
dığı kraterdə yerləşən buzlağın genişliyi 120 , qalınlığı 
isə 2,9 kilometrdir. Buzlaqda bir çox təpə və çökəkliklər 
var. Həmin çökəkliklərdən birinin hətta ABŞ-ın “Grand 
Canyon” vadisindən daha dərin olduğu qeyd edilir.

Pünhan Ş VKƏT LU,  
“Xalq qəzeti”

Kolbasa – yeməsən  
daha yaxşı...

Kolbasa məhsulları 
mədə - bağırsaq traktına 
ziyandır. Lakin müəyyən 
miqdar yeyildikdə nəinki 
ziyan vermir, hətta bəzi 
insanlar qrupuna faydalıdır.

Amma, mütəxəssislər 
onu da qeyd edirlər ki, hər 
gün kolbasa məhsulları yemək olmaz. Yüksək qan təzyiqi və 
ya ürək çatışmazlığı olanların, eləcə də, yaşlıların menyusun-
dan hazır alınmış kolbasaları çıxarmaq daha məqsədəuyğun-
dur.

Kolbasaların tərkibində çoxlu əlavələr var ki, bu da onları 
mədəaltı vəzi və qaraciyərin sağlamlığı üçün potensial təh-
lükəli edir.

Kolbasa sevən və ondan imtina edə bilməyən insanlar mi-
nimum miqdarda keyfiyyətli məhsul almalıdırlar. 

Mütəxəssislər südlü kolbasa və ya sosisi, həftədə bir və 
ya iki dəfə iki və ya üç gün ara ilə yeməyi tövsiyə edirlər. Bil-
dirirlər ki, uşaq və yaşlıların menyusunda daha yaxşı kolbasa 
olmalıdır.

Z BƏŞİRQ Z , “Xalq qəzeti”

Alimlərin apardıqları yeni tədqiqata əsasən, kainatda 
ən çox yayılmış ulduz növü olan “qırmızı cırtdan”ların 
ətraflarında dövr edən hər üçüncü planet, demək olar ki, 
həyat üçün münbit şəraitə malikdir. 

Mütəxəssislər “Gaia” və “Kepler” teleskopları vasitəsilə top-
lanmış məlumatları təhlil etdikdən sonra belə qənaətə gəliblər. 
Həmin teleskoplar vasitəsilə əldə edilmiş görüntülər sayəsində 
alimlər daha əvvəl belə ekzoplanetlərin orbitləri haqda məlumatlı 
idilər. Belə ki, əvvəllər kəşf edilmiş ekzoplanetlərin 30 faizi həyat 
üçün əlverişli şəraitə sahib ola bilər. Teleskopların məlumatları 
əsasında “qırmızı cırtdan”ların ətrafındakı 163 ekzoplanetin orbiti 
müəyyən olunub.

Xatırladaq ki, bu “cırtdanlar” qalaktikamızda geniş yayılmış 
ulduz növləridir. Onlar Yupiterin ölçüsündə olduqlarına görə pla-
netlər onların ətrafında daha yaxın orbit üzrə dövr edə bilir. Hətta 
belə hallarda həmin planetlər üçün heç bir təhlükə olmur. 

Səadət RZAYEVA,  
“Xalq qəzeti”

Tərifləməklə  
tərbiyələndirmə 

Adətən bir çox Afrika qəbilələrinin vəhşi, qəribə ayinləri 
haqqında çox eşitmişik. Bu dəfə isə bütün bəşəriyyətə örnək 
olacaq bir adətdən danışacağıq. 

Bu ölkədə yaşayan qədim bir qəbilənin çox gözəl bir 
ayini var. Belə ki, cinayət törədən qəbilə üzvü qəsəbənin 
mərkəzinə gətirilir və burada kütlə tərəfindən əhatəyə alı-
nır. İki gün ərzində canini tanıyanlar onun haqqında xoş 
xatirələrini bölüşür, etdiyi yaxşılıqlara görə təşəkkür edirlər. 

Bu ayini yerinə yetirməklə düşünürlər ki, insan dünya-
ya günahsız gəlir. Hər kəs xoşbəxtlik, sevgi və təhlükəsiz 
dünya arzulayır. Lakin bəzən bu dəyərləri axtararkən özü-
nü itirib səhvlər edir. Həmin şəxsin yanlışlıqları isə çarəsiz-
lik, yardıma ehtiyac siqnal kimi dəyərləndirilir. 

Ayinə görə, özü barədə xoş sözlər eşidən cani “günah-
lardan” təmizlənir və yenidən öz həyatına davam edir.

H QUQQ Z ,  
“Xalq qəzeti”

Yayın ilk gününün yağışı 
Sosial şəbəkələrdə 

təbiətin qeyri-adi gözəllikləri 
ilə bağlı duyğulu paylaşımlar 
edən bir ziyalı xanım 
dünən özünün “Facebook” 
səhifəsində respublikanın bəzi 
dağətəyi rayonlarında yayın 
ilk günündə yağan yağışla 
əlaqədar belə yazıb: 
“Yay yağışı çox gözəldir. 

Bəlkə də mən yayda yagışı çox 
sevirəm deyə, o, belə gözəldir? 
Kim bilir? Hər halda yay yağışı-
nın qeyri-adi bir sehri, əsrarən-
gizliyi var. 

...Yadımdadır, uşaqlıq çağlarımda yağış yağarkən çox se-
vinərdim. Bir dəfə əlində dəryazla kəndimizdəki çəmənliyə ot 
biçininə getməyə hazırlaşan babam dedi ki, ay bala, sən yağışa 
sevinirsən, mənim isə işim tökülüb qalır. 

Nənəm babamı qınayıb dedi: 
--Uşağın xətrinə dəymə! Yağış göylərin nurudur...
İndi hər dəfə yayda yağış yağanda rəhmətlikləri xatırlayı-

ram. İstər-istəməz, kövrəlirəm.
Bu məqamda yadıma Müşfiqin “Yağış yağır, rəqs eləyir gur 

damcılar” misrası ilə başlanan şeri düşdü. 

Təqdim etdi   
M HAC XANL , “Xalq qəzeti”  

 ə ər əri

P r o q n o z

Təyyarə heyvan  
yağı ilə işləyir... 

Təbii təyyarə yanacağı əldə etmək üçün ölü donuzların, 
mal-qaranın və toyuqların piyindən istifadə olunur. 

2030-cu ilə qədər heyvan mənşəli yanacaq məhsullarına olan 
tələbatın üç dəfə artacağı gözlənilir. 

Son 20 il ərzində heyvan tullantılarından hazırlanmış biodizel 
yanacağından İngiltərədə və digər ölkələrdə davamlı olaraq istifadə 
olunmağa başlanıb.

Yeni araşdırmaya görə, Avropada heyvan piylərindən hazırlanan 
yanacaq 2006-cı ilə nisbətən qırx dəfə artıb.

Lakin bəzi araşdırmaçılar bunun əleyhinə olduğunu və planeti-
mizə çox böyük ziyan vuracağını bildirirlər. 

idan SALMAN VA, “Xalq qəzeti”

Bölgələrə leysan yağacaq, 
dolu düşəcək

“Qırmızı cırtdanlar”ın 
həyat şəraiti


